
ᑎᓕᔭᐅᒪᐅᑎᒃ
ᖄᖏᕐᓂᑯ ᓕᐅᕐᑎᐅᖏᑦᑐᖅ ᐃᓄᓐᓄᑦ  
ᑲᑐᑦᔨᖃᑎᒌᑦᑎᐅᓱᑕ ᑎᓕᔭᐅᒪᐅᑎᖃᕐᓱᑕ ᓴᐳᑎᓯᒪᓂᕐᒧᑦ 
ᐆᒪᔪᕐᓂᐊᕈᓐᓇᐅᑎᖏᓐᓂᒃ ᐃᓄᐃᑦ ᓱᕐᖁᐃᓯᓯᒣᓐᓇᓗ ᑕᓗ 
ᐱᑕᙯᓐᓇᕆᐊᖃᕐᓂᖏᓐᓂᒃ. ᐱᒍᑦᔨᔨᐅᑦᓱ ᑕ ᐱᓇᓱ ᕝᕕᐅᔪᒍᑦ 
ᐆᒪᔪᓕᒫᓅᖓᔪᑦ ᐃᓱᐃᓗ ᑕᖏᓐᓄᑦ ᑐ ᑭᑖᕐᑎᓯᓂᖃᕐᓗ ᑕᓗ 
ᒪᙯᓐᓂᓯ, ᓄᖑᐃᓐᓇᑎᑦᓯᑌᓕᓂᕐᒥ ᖃᐅᔨᓴᕐᓂᒥᓪᓗ .

ᓴᐳᑦᔨᓲᖑᕗᒍᑦ ᐊᖑᕕᒐᒃᑯ ᓂ, ᓂᕈᐊᕐᑕᐅᓲᑦ ᓄᓇᓕᓕᒫᓂ 
ᓄᓇᓕᒻᒥ ᐆᒪᔪᓐᓂᓗ ᐊᐅᓚᑕᐅᓂᖏᓐᓂᒃ. ᓄᓇᓕᓐᓂ  
ᐊᑐ ᓂᑦ ᐊᖑᕕᒐᒃᑯ ᓂ ᑲᑎᒪᔨᖏᑦ ᒪᙯᑦᑎᐅᕗᑦ, 
ᒥᑭᒋᐊᓐᓂᐊᑎᐅᑦᓱᑎᒃ ᐃᖃᓪᓕᐊᑎᐅᑦᓱᑎᓪᓘᓃᑦ 
ᖃᐅᔨᒪᓂᖃᒻᒪᕆᓐᓂᒥᓄᑦ ᓴᕐᕿᑎᑦᓯᓯᐊᕈᓐᓇᓱᑎᒃ ᓄᓇᓕᒻᒥ 
ᐆᒪᔪᓕᕆᓂᕐᒥ ᓯᕗᓪᓕᐸᐅᑦᔨᒋᐊ ᓕᓐᓂᒃ ᐃᓱᒫᓘᑎᓂᓪᓗ . 
ᓇᓗᓀᕐᓯᓲᑦ ᓄᓇᓕᒻᒥ ᐊᐅᓚᑦᓯᓂᓕᕆᓂᕐᒧᑦ ᐱᓂᐊᕐᓂᓂᒃ 
ᑐᓴᐅᒪᖃᑎᒌᒍᑎᖃᕐᓂᒧᓪᓗ ᐃᓱᒫᓘᑎᓂᒃ ᓄᓇᓕᓕᒫᓄᑦ 
ᑲᑎᒪᓂᖏᓐᓄᑦ.

ᐱᓇᓱᕐᑲᑎᒌᑦ
ᐊᖕᒍᕕᒉᑦ ᑲᖏ3ᓱᐊᓗᑦᔪᐊᖅ

ᔪᓕᐊᓐ ᐃᒻᐳ ᐊᐅᓚᑦᓯᔨ
ᔦᑯ ᐊᕐᓇᑐᒃ ᐳ3ᑐᓂ3ᓴᓄᑦ 
ᑲᑎᖕᖓᔨ
ᑭᐊᓂ ᐊᕐᓇᑐᒃ
ᐃᓓᑦᔭ ᐃᒻᐳ
ᓖᕙᓐ ᐃᑦᑐᒃ
ᓂᐊᑦ ᐋᓇᓈᒃ

ᑰᑦᔪᐊᖅ
ᒍᐃᓂ ᓇᐹᑐᒃ ᐊᐅᓚᑦᓯᔨ
ᔭᔨ ᖃᐅᒃᑫ ᐳ3ᑐᓂ3ᓴᓄᑦ 
ᑲᑎᖕᖓᔨ
ᐳᕃᔭᓐ ᑌᕕᑦ
ᑏᕕ ᑐᐳᐃ
ᓭᓚᓯ ᑰᑦᑐᒃ
ᐄᒪ ᑫᓐ

ᑕᓯᐅᔭᖅ
ᑦᔨᐊᔅᓕ ᒥᐊᓱ ᐊᐅᓚᑦᓯᔨ
ᐱᓕ ᑖᓐ ᒣ ᐳ3ᑐᓂ3ᓴᓄᑦ 
ᑲᑎᖕᖓᔨ
ᔭᓂ ᑫᓐ
ᔦᒥᓯ ᒣ
ᐋᑕ ᒪᓂᒃ
ᔫᓯᐱ ᖃᐅᒃᑫ

ᐊᐅᐸᓗᒃ
ᐋᓂ ᑯᔩ ᓴᓗᐊᕐᓯᐊᒃ 
ᐊᐅᓚᑦᓯᔨ
ᔭᓂ ᐊᑉᐹᖃᑦᑕᒃ ᐳ3ᑐᓂ3ᓴᓄᑦ 
ᑲᑎᖕᖓᔨ
ᐋᓗᐸ ᑯᔩ ᐃᑦᑐᒃ
ᓵᓕ ᖄᓴᒻᐴᕐ ᐳᓇᐱ
ᔭᔨ ᐃᑦᑐᒃ
ᔭᔨ ᐊᑉᐹᖃᑦᑕᒃ

ᑲᖏ3ᓱᒃ
ᔭᓂ ᓇᓴᒃ ᐊᐅᓚᑦᓯᔨᒃ
ᓄᐊ ᐃᑦᑐᒃ ᐳ3ᑐᓂ3ᓴᓄᑦ 
ᑲᑎᖕᖓᔨ
ᓴᒡᒐᓕᐊᓯ ᑕᕐᕿᐊᐱᒃ
ᐄᑐᐊ ᓘᑲᓯ
ᐱᓕ ᐁᕈ
ᔦᐱᑎ ᐋᓇᖃᑕᒃ

ᖁᐊ3ᑕᖅ
ᐱᓃᓇ ᑕᕐᕿᐊᐱᒃ ᐊᐅᓚᑦᓯᔨ
ᔭᓂ ᐅᕝᕙᐅᑦ ᐳ3ᑐᓂ3ᓴᓄᑦ 
ᑲᑎᖕᖓᔨ
ᑖᓂᐊᓕ ᐅᕝᕙᐅᑦ
ᓯᑏᕕ ᐳᑦᑕᔪ ᐹᔩ
ᔫᓯᐱ ᑯᓗᓛ
ᒫᓯᐅ ᐅᑉᐱᒃ

ᑲᖏ3ᓱᔪᐊᖅ
ᔦᒥᓯ ᐱᓗᕐᑑᑦ ᐊᐅᓚᑦᓯᔨ
ᒣᑯ ᕿᓰᖅ ᐳ3ᑐᓂ3ᓴᓄᑦ 
ᑲᑎᖕᖓᔨ
ᒥᐊᔨ ᖁᒫᓗᒃ
ᓭᒪᓐ ᖁᒫᓗᒃ
ᐋᓂ ᑎᕐᑎᓗᒃ
ᑖᒥ ᐋᕐᖓᒃ ᓄᑲᕐᓯᒃ

ᓴᓪᓗᐃᑦ
ᐸᐅᓗᓯ ᐸᐱᑲᑦᑐᒃ ᓄᑲᕐᓯᒃ 
ᐊᐅᓚᑦᓯᔨ
ᐋᑕᒥ ᑫᑦᑕᒃ ᐳ3ᑐᓂ3ᓴᓄᑦ 
ᑲᑎᖕᖓᔨ
ᐋᑕᒥ ᐸᐱᑲᑦᑐᒃ
ᐃᕐᓱᑐᒃ ᐅᓱᐃᑦᑐᐊᔪᒃ
ᒫᓯᐅ ᐊᓚᑯ
ᐄᓓ ᑯᐊᓐᓇᓈᒃ

ᐃᕗᔨᕕᒃ
ᓵᓚᒧᓂ ᖃᕙᕙᐅᒃ ᐊᐅᓚᑦᓯᔨ
ᐸᐅᓗᓯ ᑕᕐᕆᐊᓱᒃ 
ᐳ3ᑐᓂ3ᓴᓄᑦ ᑲᑎᖕᖓᔨ
ᑖᓂᐊᓕ ᔭᑲ
ᓯᒥᐅᓂ ᐅᓱᐊᕐᔪᒃ
ᔫᓯ ᓵᓚ
ᓴᕕᐊᕐᔪᒃ ᐸᓂᖓᔭᒃ

ᐊᑯᓕᕕᒃ
ᐋᑕᒥ ᐊᓓᑯ ᐊᐅᓚᑦᓯᔨ
ᐄᓓ ᐊᖏᔫ ᐳ3ᑐᓂ3ᓴᓄᑦ 
ᑲᑎᖕᖓᔨ
ᔭᔨ ᐅᐃᑖᓗᑦᑐᒃ ᖃᕐᖁᑐᒃ
ᖃᓕᖑ ᐊᒫᒪᑦᑐᐊᒃ
ᑎᒧᑎ ᐊᓕᖁ

ᐳᕕ3ᓂᑐᖅ
ᑫᔫᓚ ᑐᓗᒐᒃ ᓇᐹᕐᑐᒃ 
ᐊᐅᓚᑦᓯᔨ
ᐁᓴ ᓱᕈᓯᓛᒃ ᐳ3ᑐᓂ3ᓴᓄᑦ 
ᑲᑎᖕᖓᔨ
ᔭᑯᓯ ᐃᑦᑐᑲᓪᓚᒃ
ᓭᒪᓐ ᐃᕐᖁᒥᐊᖅ
ᐋᑕᒥ ᐊᖏᔫ

ᐃᓄᑦᔪᐊᒃ
ᔭᑭ ᒍᐃᓕᐊᒻᔅ ᐊᐅᓚᑦᓯᔨ
ᔫᐱ ᐅᐃᑖᓗᑦᑐᒃ ᐳ3ᑐᓂ3ᓴᓄᑦ 
ᑲᑎᖕᖓᔨ
ᑖᓂᐊᓕ ᐊᑯᓕᐊᒃ
ᓴᓕ ᐃᓓᐊᓯᐊᐱᒃ
ᕆᑭ ᒧᐊᖃᐅᔅ

ᐅᒥᐅᔭᒃ
ᐃᐊᑎ ᖁᒫᓗᒃ ᐊᐅᓚᑦᓯᔨ
ᔭᓂ ᖃᓴᓪᓗᐊᒃ ᐳ3ᑐᓂ3ᓴᓄᑦ 
ᑲᑎᖕᖓᔨ
ᔭᒃ ᓂᕕᐊᕐᓯ
ᓯᒥᐅᓂ ᓈᓚᒃᑐᒃ
ᒫᑯᓯ ᓄᖓ ᐊᔭᒍᑕᒃ
ᓵᔪᐃᓕ ᐊᓄᒐᒃ

ᑯᑦᔪᐊᕌᐱᒃ
ᓴᓚᒦᕙ ᐅᐃᑖᓗᑦᑐᒃ 
ᐊᐅᓚᑦᓯᔨ
ᑖᕝᓂ ᑐᒃᑐ ᐳ3ᑐᓂ3ᓴᓄᑦ 
ᑲᑎᖕᖓᔨ
ᓕᓯ ᑳᓪᕕᓐ
ᒥᐊᔨ ᓯᓚᕐᕿ ᓵᓚ
ᓱᕇᓇ ᐅᐃᑖᓗᑦᑐᒃ
ᐱᑕ ᕕᓕᐊᒥᖕ ᓄᑲᕐᓯᒃ

ᓯᓵᓯᐱ
ᓭᒪᓐ ᒫᖕᑯ ᐊᐅᓚᑦᓯᔨ
ᕉᐱ ᒥᓇᕆᒃ ᐳ3ᑐᓂ3ᓴᓄᑦ 
ᑲᑎᖕᖓᔨ
ᕃᒪᓐ ᒥᓇᕆᒃ
ᓄᑦᑕ ᖁᐱᕐᕈᐊᓗᒃ
ᑌᕕᑎ ᓴᐅᒃ

ᓄᑕᐅᓯᓕᕐᑕᐅᔪᕕᓂᖅ ᔪᓓ 2024-ᒥ

ᑲᑎᖕᖕᒐᔩᑦ

ᐱᓇᓱᑦᑏᑦ

ᐊᖓᔪ3ᖄᒃ

ᔦᒥᓯ ᒣ

ᐊᖓᔪ3ᖄᑉ 
ᑐᖓᓕᖓ

ᐱᓕ ᐹᓕᓱ

ᑮᓇᐅᔭᓕᕆᔨ

ᑖᓂᐊᓕ ᐅᕝᕙᐅᑦ

ᐊᓪᓚᑎ

ᐱᓕ ᑖᓐ ᒣ

ᐆᒪᔪᓕᕆᓂ3ᒥᒃ 
ᐊᓪᓚᕕᒻᒪᕆᖓᓂ 
ᑐᑭᒧᐊ3ᑎᓯᔨ

ᒥᑫᓚ ᓃᓕᓐ

ᓄᓇᕕᒻᒥ 
ᐱᓇᓱᐊᕋᑦᓴᓕᐊᖑᓯᒪᔪᓄᑦ 

ᐊᑕᐅᑦᓯᑰ3ᑎᓯᔨ

ᐊᓕᒃ ᓂᕕᐊᕐᓯ

ᐆᒪᔪᓕᕆᓂ3ᒥ 
ᐊᓪᓚᕕᒻᒪᕆᖓᓂ 
ᐊᐅᓚᑦᓯᔨ

ᔪᐁ ᐊᔭᒍᑕᒃ

ᑐᓴᐅᒪᐅᑎᑎᑦᓯᓂ3ᒨᖓᔪᓂᒃ 
ᑐᑭᒧᐊ3ᑎᓯᔨᒃ

ᒥᐊᔨ ᐴᑎ

ᐆᒪᔪᓕᕆᓂ3ᒥ 
ᐊᓪᓚᕕᒻᒪᕆᖓᓂ 
ᐊᐅᓚᑦᓯᓂᓕᕆᔨ

ᓵᓴ ᑯᑭᐊᐱᒃ

ᐆᒪᔪ3ᑕᓂᑦ 
ᑲᒪᒋᔭᐅᒍᑎᖏᓐᓂᒃ 
ᐊᑕᐅᑦᓯᑰ3ᑎᓯᔨ

ᕃᒪᓐ ᒥᑉᐱᒐᒃ ᐳᕐᑐᓂᕐᓭᑦ 
ᑐᓴᕐᑎᓯᒍᑎᖕᒋᑦ

ᐳᕐᑐᓂᕐᓭᑦ 
ᑐᓴᕐᑎᓯᒍᑎᖕᒋᑦ

ᐅᐱᕐᖔᓯᐅᑦᓯᐊᑐᕕᓂᐅᑦᓴᓚᐅᕈᑦᓯ. ᐱᒋᐊᕈᒪᕗᖓ 
ᑐᖕᖓᓱᑦᑎᓯᓗᖓ ᓄᑖᖑᓂᕐᐹᓂᒃ 
ᐱᓇᓱᑦᑎᑖᕕᓂᕗᓐᓂᒃ, ᐊᓕᒃ ᓂᕕᐊᕐᓯ ᐊᒻᒪᓗ ᒥᐊᔨ 
ᐴᑎ. ᐊᓕᐊᓱᑉᐳᒍᑦ ᐃᓚᒋᓯᒐᑦᑎᒋ ᐱᓇᓱᖃᑎᒋᓗᒋᑦ!

ᐱᓇᓱᐊᒻᒪᕆᖃᑦᑕᓚᐅᕐᖁᒍ ᐊᕐᕌᒍᒥ, ᓄᑖᒥᒃ 
ᐊᓪᓚᕕᑦᑖᕗᓐᓂᒃ ᐊᑐᐃᓐᓇᕈᕐᑎᕆᑦᓱᑕ ᑕᓯᐅᔭᒥ 
ᐊᒻᒪᓗ ᐊᐅᓪᓚᑲᑕᖃᑦᑕᓱᑕ ᐊᒻᒪᓗ ᑲᑎᒪᒋᐊᕐᓱᑕ. 
ᐃᑦᓯᕙᐅᑕᕆᔭᐅᓚᐅᔪᕗᖓ ᐊᕐᕌᒍᑕᒫᑦ ᑲᑎᒪᓂᕗᓐᓂ 
ᐅᒥᐅᔭᕐᒥ ᐊᒻᒪᓗ ᑲᑎᒪᔨᖏᑦ ᖃᐅᔨᓴᕐᓂᒧᑦ 
ᑲᑎᒪᑎᓪᓗᒋᑦ ᑰᑦᔪᐊᕌᐱᒻᒥ, ᐊᒻᒪᓗ ᓄᓇᕕᒻᒥ 
ᑐᑦᑐᐃᑦ ᓴᐳᒻᒥᔭᐅᓂᖏᑦᑕ ᐸᕐᓇᓯᒪᐅᑎᖓᓂ 
ᑲᑎᒪᓂᖃᕐᑎᓗᒋᑦ. ᐃᑦᓯᕙᐅᑕᒧᑦ 
ᐃᑲᔪᕐᑎᐅᓚᐅᔪᒻᒥᔪᖓ ᕿᓚᓗᒐᕐᓄᑦ ᐱᓇᓱᖃᑎᒌᑦ 
ᑲᑎᒪᓂᖓᓄᑦ ᐊᒻᒪᓗ ᓇᓄᕐᓄᑦ ᑲᑎᒪᓂᐊᕈᓯᖓᓄᑦ 
ᒪᓐᑐᔨᐊᒥ. ᐃᓚᐅᓚᐅᔪᒻᒥᔪᖓ ᓄᓇᕕᒻᒥ ᓯᓚᐅᑉ 
ᐊᓯᑦᔨᐸᓪᓕᐊᓂᖓᓄᑦ ᑲᑎᒪᔨᖏᓐᓄᑦ, 
ᐃᒣᓗᖁᔨᒍᑎᓕᐅᕐᓱᑕ ᓄᓇᕕᒻᒥ ᐱᓇᓱᐊᕐᑕᐅᔪᓂᒃ 
ᐊᖏᕐᑕᐅᒋᐊᓕᓐᓄᑦ ᑮᓇᐅᔭᖃᕐᑎᑕᐅᓗᑎᒃ ᓯᓚᐅᑉ 
ᐊᓯᑦᔨᐸᓪᓕᐊᓂᖓᓄᑦ ᐊᑐᐃᓐᓇᐅᓂᕐᒧᑦ ᑕᕐᕋᒥ 
(CCPN) ᐊᒻᒪᓗ ᓄᓇᖃᕐᖄᓯᒪᔪᑦ ᓄᓇᓕᓐᓂ-
ᐱᓯᒪᔪᑦ ᑲᒪᒋᔭᖃᕐᓂᒧᑦ ᐱᓇᓱᐊᕐᑕᐅᓂᖓ (ICBCM) 
ᐱᓇᓱᐊᕐᑕᐅᔪᑦ. ᐃᑲᔪᕐᓯᖃᑦᑕᑐᖓ ᒪᑭᕝᕕᑯᑦ 
ᓯᕗᓕᕐᑕᖓᓄᑦ ᒪᙯᑦᑎᑯᓐᓄᑦ ᐅᖄᒍᑎᖃᕐᑎᓗᒋᑦ 
ᐃᓄᐃᑦ ᐃᓱᒫᓗᑎᖏᓐᓄᑦ ᐊᒻᒪᓗ 
ᐱᐅᓯᐅᒥᒋᐊᕐᓂᖏᓐᓄᑦ ᑖᑦᓱᒧᖓ ᐱᓇᓱᐊᕐᑕᐅᔪᒧᑦ.

ᐊᓯᖓ ᑲᑎᒪᔨᐅᕕᒋᒻᒥᔭᕋ ᒪᙯᑦᑏᑦ, ᑲᑎᒪᔩᑦ 
ᐊᖑᓇᓱᓐᓂᒧᑦ ᒥᑭᒋᐊᕐᓂᐊᓂᕐᒧᑦ ᐃᖃᓗᓐᓂᐊᓂᕐᒧᓗ 
(HFTCC), ᑕᑯᓐᓇᑕᓖᑦ ᐊᒥᓱᓂᒃ ᐊᑦᔨᒌᖕᖏᑐᓂᒃ 
ᐱᓇᓱᐊᕐᑕᐅᔪᓂᒃ ᐃᓚᐅᑎᓪᓗᒋᑦ ᒪᙯᑦᑎᓕᕆᓂᖅ 
ᐊᒻᒪᓗ ᒪᓕᒉᑦ.

ᑏᓯᒻᐱᕆᒥ, ᙯᖁᔭᐅᓯᒪᕗᖓ ᐅᖄᔨᐅᖁᔭᐅᑦᓱᖓ 
ArctiNet-ᑯᓐᓂ, ᑐᓴᕐᑎᓯᓂᖃᓚᐅᔪᖓ ᐃᓄᓐᓄᑦ 
ᓯᕗᓕᕐᑕᐅᓯᒪᔪᒥᒃ ᖃᐅᔨᓴᕐᓂᒥᒃ ᐊᖑᕕᒐᒃᑯᑦ 
ᐱᓇᓱᐊᕐᓯᒪᔭᖓᓂᒃ. ᐅᐱᕐᖓᓴᒥ, 
ᐱᓇᓱᐊᕐᓂᖃᕖᖕᖓᓚᐅᕐᖁᒍᑦ ᐃᓄᓕᒫᓂᒃ 
ᑲᑎᒪᑎᑦᓯᓱᑕ ᑕᕐᕋᒥ ᑭᓪᓕᒋᔭᐅᔪᓂᒃ ᐱᑦᔪᑎᖃᕐᓱᑕ 
ᐅᐊᓕᓂᖓᓂ ᑕᓯᐅᔭᕐᔪᐊᖅ ᓄᓇᖓᓂ, 
ᐊᑐᐃᓐᓇᕈᕐᑎᓱᑕ ᑐᓂᓚᖓᔭᕗᓐᓂᒃ, ᐊᐱᕆᐅᑏᑦ 
ᐊᒻᒪᓗ ᑭᐅᒍᑏᑦ. ᓄᓇᕕᒻᒥ ᐅᔭᕋᓐᓂᐊᓂᕐᒧᑦ 
ᑲᑎᒪᓂᖓ ᙯᖁᔨᓯᒪᒻᒥᔪᖅ ᐅᕙᓐᓂᒃ 
ᑐᓴᕐᑎᓯᖁᔨᑦᓱᑎᒃ ᐱᒻᒪᕆᐅᓂᖏᓐᓂᒃ ᑐᑦᑐᐃᑦ 

ᐊᒻᒪᓗ ᓱᕐᕋᑕᐅᓂᖏᓐᓂᒃ ᐅᔭᕋᓐᓂᐊᓂᕐᒧᑦ. 
ᐅᖄᓚᐅᔪᖓ ᖃᓄᖅ ᐱᒻᒪᕆᐅᓂᖃᕐᒪᖔᑕ 
ᐅᔭᕋᓐᓂᐊᕋᑦᓴᓯᐅᕐᑏᑦ ᐱᓇᓱᐊᖃᑎᖃᕆᐊᖃᕐᓂᖏᓐᓂᒃ 
ᓄᓇᓕᓐᓂᒃ ᐊᖑᕕᒐᒃᑯᓂᒃ ᐊᒻᒪᓗ ᓄᓇᒥᒃ 
ᑎᒍᒥᐊᕐᑎᖏᓐᓂᒃ, ᐱᓗᐊᕐᑐᒥ ᐱᓇᓱᐊᕐᑕᖏᑦ 
ᓱᕐᕃᓂᖃᓚᖓᑐᐊᕐᐸᑕ ᓄᓇᒥᒃ ᐆᒪᔪᖏᓐᓂᓗ. 
ᐊᒥᓱᓂᒃ ᓱᕐᕃᓂᖃᕐᑐᖅ ᐅᔭᕋᕐᓯᐅᓂᕐᒧᑦ 
ᐱᓇᓱᐊᕐᑕᐅᔪᑦ ᑐᑦᑐᐃᑦ ᐃᖏᕐᕋᕕᒋᓲᖏᓐᓂᒃ  
ᐊᒻᒪᓗ ᐱᐊᕋᕐᑖᕕᒋᓲᖏᓐᓂᒃ ᓄᓇᓂᒃ ᐊᒻᒪᓗ 
ᖃᐅᔨᒪᑦᓯᐊᕆᐊᓖᑦ ᑕᒪᑦᓱᒥᖓ.

ᑐᓴᕐᑎᓯᓂᖃᓚᐅᔪᖓ ᐊᖑᕕᒐᒃᑯᑦ ᐊᕐᕌᒍᑕᒫᑦ 
ᑲᑎᒪᓂᖓᓂ ᒪᑭᕝᕕᒃᑯᑦ ᐊᒻᒪᓗ ᓄᓇᕕᒻᒥ 
ᐃᒪᕐᐱᓕᕆᓂᕐᒧᑦ ᑲᑎᒪᔨᖏᓐᓄᑦ, ᐊᒻᒪᓗ 
ᐊᓕᐊᓱᑦᑐᖓ ᐅᖃᕆᐊᒥᒃ ᐊᖑᕕᒐᒃᑯᑦ ᑮᓇᐅᔭᑎᒍᑦ 
ᐱᑦᓯᐊᓂᖏᓐᓂᒃ ᐊᐅᓚᓂᖓᑎᒍᑦ.

ᓱᑲᑦᑐᒪᕆᒻᒥᒃ 
ᐊᖏᓕᕙᓪᓕᐊᓯᒪᒐᑦᑕ ᐊᒻᒪᓗ 
ᐱᓇᓱᐊ3ᑕᕗᑦ ᐃᓕᑕᕆᔭᐅᑦᓱᓂ 
ᐱᓇᓱᐊᖃᑎᕗᓐᓄᑦ.

ᓇᑯᕐᒦᕈᒪᕗᖓ ᐊᖑᕕᒉᑦ ᐊᒻᒪᓗ ᑲᑎᒪᔨᖏᓐᓂᒃ 
ᐃᑲᔪᕐᓂᖏᓐᓄᑦ ᐅᕙᑦᑎᓂᒃ ᐊᒻᒪᓗ ᓂᕆᐅᑉᐳᒍᑦ 
ᐱᓇᓱᖃᑎᒌᖕᖏᓐᓇᓚᖓᓂᑦᑎᓂᒃ ᐊᕐᕌᒍᓂ ᙯᔪᓂ. 
ᓴᐳᑦᔨᓂᑦᓯᓄᑦ ᑭᓯᐊᓂ ᐱᕈᕐᐸᓕᐊᒐᑦᑕ. 
ᓇᑯᕐᒦᒪᕆᐊᓗᒻᒥᔭᕗᑦ ᐱᓇᓱᑦᑎᕗᑦ 
ᐱᓇᓱᐊᒻᒪᕆᖃᑦᑕᓂᖏᑦ ᐱᕙᓪᓕᐊᑎᑦᓯᓂᕐᒧᑦ  
ᐊᒻᒪᓗ ᐊᖏᓕᑎᑦᓯᓂᕐᒧᑦ ᑎᒥᐅᔪᖁᑎᕗᓐᓂᒃ 
ᐱᐅᓂᕐᓴᒥᒃ ᐱᒍᑦᔨᓂᕐᒧᑦ ᓄᓇᕕᒻᒥᐅᓂᒃ.

ᔦᒥᓯ ᒣ
ᐊᖓᔪᕐᖄᖅ

ᓯᕗᓪᓕᒥ ᐅᖃᕈᒪᕗᖓ ᐅᐱᒍᓱᓐᓂᕋᓂᒃ ᐊᒻᒪᓗ 
ᓇᑯᕐᓴᓂᕋᓂᒃ ᐅᑉᐱᕆᔭᐅᑦᓯᐊᕆᐊᒥᒃ ᑲᑎᒪᔨᖏᓐᓄᑦ 
ᐱᒍᑦᔨᓂᕋᓄᑦ ᐳᕐᑐᓂᕐᓴᓂ ᑐᖓᓕᕆᔭᐅᓂᕋᓄᑦ.  
ᑖᓐᓇ ᐱᓇᓱᒐᖅ ᐱᒻᒪᕆᐊᓗᒻᒥᒃ ᑲᒪᒋᔭᖃᕐᒪᑦ  
ᐊᒻᒪᓗ ᐱᒐᓱᐊᑦᓯᐊᓚᖓᔭᕋ.

ᑕᑯᓐᓇᖏᓐᓇᓲᕋ ᐊᒻᒪᓗ ᐱᒐᓱᐊᓚᖓᑦᓱᒍ 
ᐱᐅᓯᑐᖃᑦᑎᒍᑦ ᐆᒪᔪᐃᑦ ᓇᔪᒐᖏᑦᑕ ᓯᓚᑎᖏᑦᑕᓗ 
ᖃᐅᔨᒪᔭᐅᓂᖓ ᐃᓚᐅᑎᑕᐅᒋᐊᖃᕐᓂᖓ ᒫᓐᓇᓯᐅᑎᓄᑦ 
ᐱᐅᓕᑦᓯᒐᓱᐊᕐᓂᒧᑦ ᐱᓇᓱᐊᕐᑕᐅᒍᑎᓄᑦ 
ᑲᔪᓯᑎᑦᓯᒍᒪᓂᕐᒧᑦ ᓈᒻᒪᓈᕐᑐᓂᒃ ᐆᒪᔪᓕᕆᓂᕐᒧᑦ 
ᑲᒪᒋᔭᐅᒍᑎᓄᑦ ᖃᓄᐃᓘᕈᑕᐅᕙᓪᓕᐊᒐᔭᕐᑐᓂᒃ 
ᓲᓱᒋᔭᖃᑦᓯᐊᑐᓂᒃ ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᑐᑭᑖᕈᑎᓕᐅᕐᓂᒧᑦ, ᐃᑉᐱᒋᔭᖃᕐᓗᑎᒃ 
ᓱᒃᑯᑎᑦᓯᑌᓕᓗᑎᒃ ᐃᓅᑦᔪᓯᕗᓐᓂᒃ ᑭᖑᕚᑦᓴᕗᑦ 
ᐱᑦᔪᑎᒋᓗᒋᑦ.

ᐱᓇᓱᐊᖃᑦᑕᖁᒍᑦ ᐊᓪᓚᓯᒪᔪᓂᒃ ᑐᓴᕐᑎᓯᒍᑎᓕᐅᕐᓱᑕ 
ᐃᓄᐃᑦ ᖃᐅᔨ ᒪᔭᖏᓐᓂᒃ ᐅᐊᓐᓂᒥ-ᑕᓯᐊᓗᑦᔪᐊᒥ 
(EHB) ᕿᓚᓗᒉᑦ ᐊᒥᓲᓂᖏᓐᓂᒃ, ᑕᑯᓐᓇᓱᑕ 
ᐱᐅᓯᑐᖃᕐᑎᒍᑦ ᑲᒪᔨᐅᓂᕐᒧᑦ ᐱᓇᓱᐊᕈᑎᓂᒃ. ᑖᓪᓇ 
ᐱᓇᓱᐊᕐᑕᐅᔪᖅ, ᐅᖄᔭᐅᔪᖅ ᑐᑭᓯᓇᕐᑎᑕᐅᒋᐊᓪᓚᓱᓂ 
ᐊᕕᑦᑐᓯᒪᔪᒥ 6-ᒥ, ᓇᓗᓀᕐᓯᔪᖅ ᐊᑦᔨᒌᖕᖏᓂᖏᓐᓂᒃ 
ᖃᐅᔨᒪᐅᓯᕐᒥᒃ ᐱᑕᓕᓐᓄᑦ ᐊᒻᒪᓗ ᐅᓕᕐᓀᓯᓂᕐᒧᑦ 
ᑐᓴᐅᒪᑎᑦᓯᒍᑎᓂᒃ. ᑖᒃᑯᐊ ᖃᐅᔨᔭᐅᔪᑦ ᓯᕗᓕᓯᒪᔪᑦ 
ᐊᖑᕕᒐᕐᒥᒃ ᐊᐅᓪᓚᑎᑦᓯᓱᑎᒃ ᐊᓪᓚᓯᒪᔪᒥᒃ  
ᑏᓯᒻᐱᕆ 11, 2023-ᒥ ᓄᓇᕕᒻᒥ ᐃᒪᕐᐱᓕᕆᔩᑦ 
ᑲᑎᒪᔨᖏᓐᓄᑦ, ᐊᐱᕆᐅᑎᖃᕐᓱᑎᒃ 
ᖃᐅᔨᓴᕆᐊᑦᓯᐊᓂᕐᒥᒃ ᑕᕐᕋᒦᓐᓂᐹᒥ ᑲᑎᑦᓱᑎᒃ 
ᐱᒍᓐᓇᑎᑕᐅᔪᑦ ᑭᓪᓕᖓᓅᓲᑦ ᐅᐊᓐᓂᖓᓄᑦ 
ᑕᓯᐅᔭᕐᔪᐊᒥ ᓴᖑᖓᓂᖓᓂ. ᑖᓐᓇ ᐊᐱᕆᐅᑎ 
ᐱᒍᒪᓕᕐᑎᓯᔪᕕᓂᖅ ᑲᑎᒪᔨᖏᓐᓂᒃ ᐱᓇᓱᐊᕐᓂᒥᒃ 
ᖃᕆᑕᐅᔭᑎᒍᑦ ᐃᓄᓕᒫᕐᑎᓯᓂᕐᒥᒃ ᒫᑦᔨ 6-ᒥᑦ  
ᒣ 28-ᒧᑦ, 2024-ᒥ. ᐃᓚᐅᓂᖃᑦᓯᐊᓚᐅᕐᑐᒍᑦ 
ᐱᓇᓱᐊᕐᓂᓕᒫᖏᓐᓂ ᐊᒻᒪᓗ ᒫᓐᓇᐅᔪᖅ ᐅᑕᕐᕿᓱᑕ 
ᖃᓄᐃᓕᒍᑕᐅᔪᕕᓂᕐᓂᒃ ᑲᑎᒪᑎᑦᓯᓂᕐᒥ.

ᐅᑭᐊᑦᓴᖅ 2023-ᒥ ᑕᑯᓚᐅᔪᒻᒥᔪᒍᑦ 
ᐱᔭᕇᓐᓂᖃᑦᓯᐊᑐᓂᒃ ᐱᖓᓱᓂᒃ ᓄᑖᓂ ᒪᙯᕝᕕᓂᒃ 
ᕿᑭᕐᑖᓗᒻᒥ ᐱᖓᓱᓄᑦ ᓄᓇᓕᓐᓄᑦ ᑰᑦᔪᐊᕌᐱᒃ, 
ᐅᒥᐅᔭᖅ ᐊᒻᒪᓗ ᐃᓄᑦᔪᐊᖅ ᐊᐱᕆᐅᑕᐅᓯᒪᔪᓂᒃ 
ᐊᒥᓱᒐᓚᓐᓂ ᐊᕐᕌᒍᓂ. ᐊᓪᓚᑕᐅᓯᒪᒍᑎᖏᑦ ᑖᑦᓱᒪ 
ᐱᓇᓱᐊᕐᑕᐅᔫᑉ ᑕᑯᔭᐅᒍᓐᓇᑐᑦ ᐊᕕᑦᑐᓯᒪᔪᒥ  
6-ᒥ ᑕᒃᑲᓂ ᑐᓴᕐᑎᓯᒍᑎᒥ. ᐅᖃᕈᒪᔪᖓ 
ᐱᔭᕆᐊᑐᔪᒻᒪᕆᐅᓂᖓᓂᒃ ᑖᑦᓱᒪ ᐱᓇᓱᐊᕐᑕᐅᔫᑉ 
ᐊᒻᒪᓗ ᐅᖃᕐᓗᖓ ᐅᐱᒍᓱᓐᓂᕋᓂᒃ ᐱᒻᒪᕆᒻᒥᒃ 
ᐱᓇᓱᐊᕐᓂᓕᓐᓂᒃ ᐱᓇᓱᑦᑎᕗᑦ ᐊᒻᒪᓗ ᒪᙯᓕᓂᓪᓚᕇᑦ 
ᐃᓄᑦᔪᐊᒥ, ᐅᒥᐅᔭᒥ ᐊᒻᒪᓗ ᑲᑎᑦᓱᑎᒃ 

ᖃᐅᔨᒪᓂᖏᑦ, ᓄᓇᓕᓐᓂ ᖃᐅᔨᒪᓂᖏᑦ ᐊᒻᒪᓗ 
ᑐᓂᓯᒪᓂᖏᑦ ᐱᒻᒪᕆᐅᓚᐅᔪᑦ ᐱᓇᓱᐊᕐᑕᐅᔫᑉ 
ᑲᔪᓯᑦᓯᐊᓂᖓᓄᑦ, ᐊᒻᒪᓗ ᓇᑯᕐᓴᒥᔪᒍᑦ 
ᐱᓇᓱᐊᖃᑕᐅᓂᖏᓐᓄᑦ ᐊᒻᒪᓗ ᐃᑲᔪᕐᓯᓂᖏᓐᓄᑦ 
ᒪᑭᕝᕕᑯᒐᓴᒃ ᑮᓇᐅᔭᖃᕐᑎᓯᓂᒃᑯᑦ ᐃᑲᔪᕐᓯᓂᖏᓐᓂᒃ 
ᐊᒻᒪᓗ ᐅᑉᐱᕆᔭᖃᕐᓱᑎᒃ ᐱᓇᓱᐊᕐᑕᐅᔪᒥᒃ.

ᐱᓇᓱᑦᑎᕗᑦᑕ ᐅᓄᕐᓂᖏᑦ ᐱᕈᕐᐸᓕᐊᑦᓯᐊᑐᑦ, 
ᓄᐃᑕᑎᑦᓯᓱᑎᒃ ᑲᔪᓯᓂᕗᓐᓂᒃ ᐱᒐᓱᐊᕐᑕᑎᓐᓂᒃ 
ᐱᐅᓯᐅᒥᑎᑦᓯᓂᕐᒥᒃ ᐱᒍᓐᓇᑕᕗᓐᓂᒃ. ᑭᓯᐊᓂ,  
ᑌᒫᒃ ᐱᐅᔪᒥᒃ ᐱᕙᓪᓕᐊᓂᖃᕋᓗᐊᕐᑎᓗᑕ, 
ᑭᖕᖒᒪᑦᓯᖏᓐᓇᑐᒍᑦ ᐱᓪᓗᑯᒋᐊᓕᓕᕆᔨᓂᒃ 
ᐱᓇᓱᑦᑎᓂᒃ ᐊᒻᒪᓗ ᐱᖁᔭᓕᕆᓂᕐᒥᒃ ᖃᐅᔨᒪᔪᓂᒃ 
ᑎᒥᖁᑎᕗᓐᓂ. ᑖᒃᑯᐊ ᐱᓇᓱᒉᑦ ᐱᒻᒪᕆᐊᓘᔪᑦ 
ᐃᓚᖓᓂ ᑲᒪᒋᐊᖃᓲᖑᒐᑦᑕ ᐱᔭᕆᐊᑐᔪᒻᒪᕆᓐᓂᒃ 
ᐆᒪᔪᓕᕆᓂᕐᒧᑦ ᑲᒪᒋᔭᖃᕐᓂᒧᑦ ᒪᓕᒐᕐᓂᒃ 
ᐱᓇᓱᐊᕐᑕᐅᓂᖏᓐᓂᒃ ᓄᓇᕕᒻᒥ. ᓯᕗᒧᑦ ᐃᖏᕐᕋᓗᑕ, 
ᑮᓇᐅᔭᕐᑖᕆᐊᖃᕐᓂᐊᑐᒍᑦ ᐊᒻᒪᓗ ᐱᓇᓱᑦᑎᑖᕐᓗᑕ 
ᐱᒍᓐᓇᐅᑎᓕᓐᓂᒃ ᐱᓇᓱᑦᑎᓂᒃ ᐱᑖᕆᒋᐊᓕᑦᑎᓂᒃ 
ᐃᑉᐱᒋᔭᖃᕆᐊᖃᕋᑦᑕ ᐊᑐᐃᓐᓇᐅᒣᓐᓇᓯᐊᕐᓗᑕ 
ᓯᕗᓂᑦᓴᕗᓐᓄᑦ. ᐃᓚᒋᔭᐅᓗᖓ ᓯᕗᓕᕐᑎᐅᓂᕐᒧᑦ 
ᐱᓇᓱᖃᑎᒌᓄᑦ, ᐃᓚᐅᖃᑦᑕᑐᖓ ᓄᓇᕕᒻᒥ 
ᐃᒪᕐᐱᓕᕆᔩᑦ ᑲᑎᒪᔨᖏᓐᓄᑦ (NMRWB) 
ᑲᑎᖕᖓᓂᕆᖃᑦᑕᑕᖏᓐᓄᑦ, ᐊᒻᒪᓗ ᑲᔪᓯᔪᓄᑦ 
ᐱᓇᓱᐊᕐᑕᖏᓐᓄᑦ, ᕿᓚᓗᒐᕐᓄᑦ ᐱᓇᓱᖃᑎᒌᖏᓐᓄᑦ, 
ᐊᒻᒪᓗ ᑐᑦᑐᐃᑦ ᓴᐳᒻᒥᔭᐅᓂᖏᓐᓄᑦ ᐸᕐᓇᓯᒪᐅᑎᓄᑦ. 
ᐃᓚᒋᐊᕈᑎᒋᓗᒍ ᐱᓇᓱᒐᕋᓄᑦ ᐱᓇᓱᐊᕐᑕᑲᓄᑦ, 
ᓯᕗᓕᕐᑎᖑᓚᐅᔪᒻᒥᔪᖓ ᐊᑦᑕᓐᓂᐅᕕᒻᒧᑦ, ᓄᑖᖅ 
ᓄᓇᕕᒻᒥ ᖃᐅᔨᓴᕐᓂᒥᒃ ᐱᔪᓐᓇᐅᑎᓕᒃ. ᑖᓐᓇ 
ᐱᓇᓱᒐᖅ ᑎᒍᒥᐊᓚᖓᔭᕋ ᓯᕗᓪᓕᐹᖅ ᐊᕐᕌᒍᑕᒫᑦ 
ᑲᑎᒪᓂᖓ ᑎᑭᓪᓗᒍ (AGM).

ᐱᓇᓱᑦᑎᕗᑦ ᑐᓂᒪᑦᓯᐊᑐᑦ 
ᐃᑉᐱᒋᔭᖃ3ᓱᑎᒃ 
ᑲᔪᓯᑦᓯᐊᓂᖓᓄᑦ ᐊᒻᒪᓗ 
ᐱᕈ3ᐸᓕᐊᓂᖓᓄᑦ 
ᑎᒥᐅᔪᖁᑎᕗᑦ.

ᒫᓐᓇᖃᒻᒥᖅ, ᖁᕕᐊᓲᑎᖃᓚᐅᕐᑐᒍᑦ ᐱᒻᒪᕆᒻᒥᒃ 
ᐊᓂᒍᕐᑕᐅᔪᒥᒃ ᐅᒃᑯᐃᑕᐅᓂᖓᓄᑦ ᓄᑖᖅ ᐊᓪᓚᕕᒃ 
ᑕᓯᐅᔭᕐᒥ. ᑖᓐᓇ ᐊᖏᓕᒋᐊᕈᑎ ᓄᐃᑦᓯᔪᖅ 
ᐊᓕᐊᓇᕐᑐᒥᒃ ᑲᔪᓯᓗᑕ ᐱᕈᕐᑎᓯᕙᓪᓕᐊᓗᑕ 
ᐱᓇᓱᖃᑎᑦᑎᓂᒃ. ᑲᔪᓯᒍᑎᒋᔭᕗᑦ ᐊᒻᒪᓗ 
ᐱᓇᓱᖃᑎᒌᓐᓃᓗ ᑲᔪᓯᔪᖅ ᓯᕗᓂᕆᖏᓐᓇᕋᑦᑎᒍ 
ᐱᓇᓱᐊᕈᒪᔭᑦᑎᓄᑦ.

ᐱᓕ ᐹᓕᓴ
ᐊᖓᔪᕐᖄᑉ ᑐᖓᓕᖓ

ᐅᓪᓗᓯᐊᒃᑯᑦ ᐃᓅᖃᑎᒃᑳ,

ᐱᓇᓱᐊᕋᑦᓴᓕᐹᓗᖃᑦᑕᐅᓚᐅᕐᑐᖅ ᐅᐱᕐᖓᓴᖅ 
2024-ᒥ ᖃᐅᔨᓴᕐᓂᒧᑦ ᑲᑎᒪᓂᖃᓚᐅᔪᑦᓱᑕ 
ᑰᑦᔪᐊᕌᐱᒻᒥ ᕕᕈᐊᕆ 2024-ᒥ.

ᑌᒪᖕᖓᓂᑦ, ᐃᓚᐅᓚᐅᔪᖓ ᑎᒥᐅᔪᓕᒫᑦ ᓇᒻᒥᓂᖅ 
ᐊᐅᓚᒍᒪᓂᕐᒧᑦ ᑲᑎᒪᓂᖓᓂ ᒪᑭᕝᕕᑯᑦ ᒪᓐᑐᔨᐊᒥ 
ᐱᓇᓱᐊᕈᓯᖓᓂ ᑭᖑᓂᐊᐱᐊᓂ ᑰᑦᔪᐊᕌᐱᒻᒥ 
ᑲᑎᒪᓂᐅᓚᐅᔪᒥ, ᐊᒻᒪᓗ ᑭᖑᓂᐊᓂ, 
ᐃᓚᐅᓚᐅᔪᒻᒥᔪᖓ NMRWB-ᒃᑯᑦ ᑲᑎᒪᓂᖓᓄᑦ 
ᐃᓄᑦᔪᐊᒥ ᑭᓯᐊᓂ ᐃᓚᐅᓚᐅᔪᖕᖏᑐᖓ 
ᕿᓚᓗᒐᕐᓄᑦ ᐱᓇᓱᖃᑎᒌᓄᑦ ᓯᓚ ᐱᑦᔪᑎᒋᑦᓱᒍ, 
ᐊᑯᓐᓂᖏᓐᓂ ᑰᑦᔪᐊᕌᐱᐅᑉ ᐊᒻᒪᓗ ᐃᓄᑦᔪᐊᓂ 
ᑲᑎᒪᓂᕐᓂ, ᑲᑎᒪᓂᖃᖃᑦᑕᓚᐅᕐᒥᔪᒍᑦ ᖃᕆᑕᐅᔭᑎᒍᑦ 
ᐃᒪᕐᐱᓕᕆᔨᒃᑯᓗ ᐊᒻᒪᓗ ᒪᑭᕝᕕᑯᑦ ᕿᓚᓗᒐᕐᓄ 
ᐱᓇᓱᖃᑎᒌᖑᑦᓱᑕ, ᓯᕗᓕᖃᑕᐅᓚᐅᔪᒍᑦ ᒪᑭᕝᕕᑯᓪᓗ 
ᑕᒃᑲᓂ, ᐊᒻᒪᓗ ᑌᒪᖕᖓᓂᑦ, ᐃᓚᐅᓚᐅᔪᖓ 
ᓇᓄᕐᓄᑦ ᐱᓇᓱᑦᑎᖏᓐᓄᑦ ᒪᓐᑐᔨᐊᒥ, ᑖᓐᓇ 
ᐋᕐᕿᓱᕐᑕᐅᓚᐅᔪᖅ ᒪᑭᕝᕕᑯᓐᓄᑦ ᐊᒻᒪᓗ 
ᒪᓐᑐᔨᐊᒦᓐᓂᑎᓐᓂ, ᐅᓪᓗᖁᑎᖃᕐᑎᓯᓚᐅᔪᒻᒥᔪᒍᑦ 
ᑲᑎᓯᑦᓱᑕ ᑭᒡᒐᑐᕐᑎᖏᓐᓂᒃ ᑮᓇᐅᔭᓕᕆᕕᒻᒥᒃ 
BMO-ᒥᒃ (Bank of Montreal) ᐊᒻᒪᓗ 
ᐅᒃᑯᐃᓯᑦᓱᑕ ᑮᓇᐅᔭᒃᑯᕕᒻᒥᒃ ᐃᒻᒪᖃᐅᑎᐅᓂᐊᕐᑎᓗᒍ 
ᑭᓯᐊᓂ ᐱᑦᔪᑎᓪᓚᕆᖓ ᑮᓇᐅᔭᒃᑯᕕᖃᕐᓂᒧᑦ 
ᐊᑐᖃᑦᑕᓚᖓᔭᑦᑎᓂᒃ ᐱᓇᓱᐊᕐᑕᐅᔪᓄᑦ ᐆᑦᑐᑎᒋᓗᒍ 
ᒪᕐᕋᓕᒃ, ᕿᑭᕐᑖᓗᒃ ᐊᒻᒪᓗ ᐊᓯᖏᓐᓄᑦ.

ᐱᓇᓱᐊᕆᐊᖃᕐᓂᐹᕆᓚᐅᕐᑕᕗᑦ ᐊᑯᓃᕐᓂᐸᐅᓚᐅᕐᑐᖅ 
ᐅᑭᐅᒥ/ᐅᐱᕐᖓᓴᒥᓪᓗ ᐊᕐᕌᒍᖓᓂ ᓅᑦᓯᒍᒪᓂᕐᒧᑦ 
ᖃᓄᐃᓘᖁᔨᓂᖅ ᑭᓪᓕᓕᐅᕐᓂᒧᑦ ᑕᕐᕋᖓᓂ 
ᐃᓄᑦᔪᐊᓂ NMRWB-ᑯᓐᓄᑦ, ᐃᑲᔪᕐᑕᐅᓱᑕ  
Polynia ᖃᐅᔨᒪᔨᓄᑦ ᐱᓇᓱᑦᑎᓄᑦ.

ᐊᖑᔨᒐᒃᑯᑦ ᑲᑎᒪᓂᖃᓚᐅᕐᑐᑦ ᑕᓯᐅᔭᒥ 
ᐱᓇᓱᐊᕈᓯᖓᓂ ᒣ 13-17, ᐱᓇᓱᐊᕐᓂᖃᓚᐅᕐᑐᒍᑦ 
ᐋᕐᕿᓱᐃᑦᓱᑕ ᐱᓇᓱᓐᓂᒧᑦ ᖃᓄᐃᓕᖓᓂᐅᔪᓂᒃ 
ᐱᓇᓱᑦᑎᕗᓐᓄᑦ, ᓄᑖᖅ ᑐᓴᐅᒪᖃᑎᒌᓐᓂᒧᑦ 
ᑐᑭᒧᐊᑦᑎᓯᔨ ᒥᐊᔨ ᐴᑎ ᐃᓚᐅᓚᐅᕐᑐᖅ ᓯᕗᓪᓕᐹᒥ, 

ᑖᓂᐊᓪ 
ᐅᕝᕙᐅᑦ
ᑮᓇᐅᔭᓕᕆᔨ

ᐊᑐᐃᓐᓇᕈᕐᑎᓱᓂ ᐱᐅᓕᓂᐊᒐᕐᓂᒃ ᐊᓪᓚᓯᒪᔪᓂᒃ 
ᖁᐊᕐᑕᒥ ᐊᕐᕕᓂᐊᕐᓂᐅᓛᕐᑐᒧᑦ, ᑐᑭᑖᕈᑎᐅᒋᐊᓖᑦ 
ᓂᐅᕕᕐᓂᖏᓐᓄᑦ ᓄᓇᒃᑰᔫᓂᒃ LNUK-ᑯᓐᓄᑦ, 
ᖃᕆᑕᐅᔭᑎᒍᑦ ᑲᑎᒪᓂᖃᓚᐅᕐᑐᒍᑦ ᕿᓚᓗᒐᕐᓄᑦ 
ᐱᓇᓱᖃᑎᒌᓂᒃ ᐊᓯᑦᔨᓂᖏᓐᓄᑦ ᖃᐅᔨᓴᕐᓂᒨᓕᖓᔪᓂᒃ 
ᐃᒪᕐᐱᓕᕆᔨᒃᑯᓂ, ᑲᑎᒪᓂᖃᓚᐅᕐᒥᔪᒍᑦ 
ᖃᕆᑕᐅᔭᑎᒍᑦ ᓄᑖᓗ ᓄᓇᓕᓕᒫᓂ 
ᑐᑭᒧᐊᑦᑎᓯᔨᒻᒪᕆᒃ ᐅᑭᐅᕐᑕᑐᒥᐅᓄᑦ, ᐋᒥ ᐋᒪᔅᓗ 
ᐊᒻᒪᓗ ᐅᒃᑯᐃᓯᓂᖃᓚᐅᕐᓱᑕ ᐊᓪᓚᕕᒻᒪᕆᕗᓐᓂᒃ.

ᒪᑫᓚᓗ ᐃᓚᐅᓚᐅᔪᕗᒍᒃ ᑕᕐᕿᑕᒫᑦ ᖃᕆᑕᐅᔭᑎᒍᑦ 
ᑲᑎᒪᓂᖏᓐᓄᑦ ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒥ 
ᐃᓄᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᓗ ᑭᒡᒐᑐᕐᓱᑕ 
ᓄᓇᕕᒻᒥ ᐃᓄᖏᓐᓂᒃ ᑲᓇᑕᒥ ᐊᒻᒪᓗ ᑲᓇᑕᐅᑉ 
ᓯᓚᑖᓂ ᐆᒪᔪᓕᕆᓂᕐᓄᑦ ᐱᑦᔪᑎᖃᕐᓱᑎᒃ 
ᑲᑎᒪᐅᑎᐅᓂᕐᐸᐅᓚᐅᔪᑦ ᐅᖄᔭᐅᔪᓄᑦ, ᑕᕐᕿᓂ 
ᐊᒥᓲᖕᖏᑐᓂ ᐊᓂᒍᕐᑐᓂ, ᑕᑯᓐᓇᓂᓖᑦ ᓇᓄᕐᓂᒃ 
ᐊᒻᒪᓗ ᓄᕐᖃᑎᑕᐅᓂᖏᓐᓄᑦ ᓂᐅᕕᐊᑦᓴᐅᖃᑦᑕᓂᖏᑦ 
ᕿᓰᑦ ᐊᒻᒪᓗ ᓇᓄᕃᑦ, ᐱᓇᓱᐊᖃᑎᖃᕐᓱᑎᒃ 
ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᐅᑉ 
ᐊᓯᑦᔨᐸᓪᓕᐊᓂᖓᓄᑦ ᑲᓇᑕᒥ, ᐃᓄᐃᑦ 
ᐅᑭᐅᑦᑕᑐᒥᐅᑕᐅᖃᑎᒌᑦ ᑲᑎᒪᔨᖏᑦ ᐊᒻᒪᓗ  
ᐊᓯᖏᑦ ᑭᒡᒐᑐᕐᑎᖏᑦ ᐃᓄᐃᑦ ᓄᓇᖏᓐᓂ,  
ᔮᓇᓴᓐ ᑦᓰᑦᓱ ᐃᓄᐃᑦ ᐱᒍᓐᓇᐅᑎᖏᓐᓄᑦ ᐱᓇᓱᑦᑎ.

ᐃᓚᐅᓚᐅᔪᖓ ᓄᓇᕕᒻᒥ ᐃᒪᕐᐱᓕᕆᔩᑦ 
ᑲᑎᒪᔨᖏᑦᑕ ᑲᑎᒪᓂᖓᓄᑦ ᐋᑐᕚᒥ ᔫᓂᐅᑎᓪᓗᒍ, 
ᐃᓚᐅᓚᐅᔪᒻᒥᔪᑦ ᐊᖓᔪᕐᖄᑉ ᑐᖓᓕᖓ ᐱᓕ ᐹᓕᓴ, 
ᐱᓇᓱᑦᑏᓗ ᒪᑫᓚ, ᐋᓕᒃ ᐊᒻᒪᓗ ᒥᐊᔨ ᑭᓯᐊᓂ 
ᐃᓚᐅᒍᓐᓇᓚᐅᔪᖕᖏᑐᖓ ᑌᑲᓃᓪᓗᖓ ᕿᓚᓗᒐᕐᓄᑦ 
ᐱᓇᓱᐊᖃᑎᒌᓄᑦ, ᓯᓚ ᐱᑦᔪᑎᒋᑦᓱᒍ, ᑭᖑᓂᐊᓂ 
ᐊᓕᒃ ᓂᕕᐊᕐᓯ ᖁᐊᕐᑕᓕᐊᓚᐅᔪᖅ ᐃᑲᔪᕆᐊᕐᑐᓱᓂ 
ᐸᕐᓀᓂᕐᒧᑦ ᐋᕐᓗᓂᐊᕐᓂᒧᑦ ᖁᐊᕐᑕᒥ, ᑲᑎᓯᒋᐊᕐᑐᓱᓂ 
ᖁᐊᕐᑕᒥ LNUK-ᖏᓐᓂᒃ, ᐱᐅᓕᓂᐊᒐᕐᓂᒃ 
ᓂᐅᕕᕐᓂᒧᑦ ᐊᒻᒪᓗ ᐋᕐᕿᓱᕐᓯᒪᓂᕆᓚᖓᔭᖏᓐᓄᑦ 
ᐱᓇᓱᖃᑎᒌᑦ.

ᐊᓯᖏᑦ ᖃᐅᑕᒫᕐᓯᐅᑏᑦ ᑲᒪᒋᒋᐊᓕᒃᑲ, ᐅᑯᐊ 
ᑭᓯᐊᓂ ᑖᒃᑯᑑᖕᖏᑐᑦ, ᐊᖏᕐᓂᖅ ᐊᑭᓕᐅᑎᓂᒃ, 
ᐊᖏᕐᓂᖅ ᐊᑭᓕᕐᑕᐅᓂᕐᒧᑦ ᐊᐱᕆᐅᑎᓂᒃ, ᑐᑭᑖᕐᓂᖅ 

ᓵᓕ 
ᐊᖕᒍᑎᖕᖕᒍᐊᖅ(1)

ᐱᓕ ᑖᓐ ᒣ(2)

ᐊᓪᓚᑎ

ᐱᓇᓱᑦᑏᑦ ᐱᓇᓱᐊᕆᐊᓕᖏᓐᓂᒃ, ᓱᓇᓱᐊᕆᐊᓕᖏᓐᓄᑦ, 
ᕿᑲᕐᓂᒧᑦ ᐊᐱᕆᐅᑎᓂᒃ ᐊᒻᒪᓗ ᐊᓯᖏᑦ 
ᑭᖕᖒᒪᒋᔭᐅᔪᑦ ᐱᓇᓱᑦᑎᓄᑦ.

ᓂᕆᐅᓐᓇᖏᑦᑐᒥᒃ ᓄᕐᖃᓂᖓ ᐳᕐᑐᓂᕐᓴᓂ ᐊᓪᓚᑎᐅᑉ, 
ᓵᓕ ᐊᖑᑎᖕᖑᐊᖅ, ᐱᓇᓱᒐᑦᓴᒋᐊᓪᓚᓂᒃ 
ᑐᑭᑖᕈᑎᐅᒋᐊᓕᓐᓂᒃ ᐅᕙᓐᓂᒃ 
ᐱᔭᑦᓴᖃᕆᐊᓪᓚᑎᑦᓯᔪᖅ, ᐱᓕ ᐹᓕᓴᒧᑦ ᐊᒻᒪᓗ 
ᔦᒥᓯ ᒣᒧᑦ ᒫᓐᓇᓯᐅᑎᒧᑦ, ᑎᓕᓯᔪᖃᓚᐅᕐᑎᓇᒍ 
ᓄᑖᒥᒃ ᐊᓪᓚᑎᒥᒃ, ᑭᓯᐊᓂ ᐊᑕᐅᓯᑐᐊᖅ 
ᐱᒐᓱᐊᕐᓂᖃᕐᓂᒪᑦ ᐱᓕ ᑖᓐ ᒣ, ᐊᖓᔪᕐᖄᕗᑦ  
ᔦᒥᓯ ᒣ ᐃᓚᐅᖕᖏᓕᑎᕐᓯᒪᔪᖅ ᑐᑭᑖᕐᓂᒧᑦ  
ᑖᓐᓇ ᐱᑦᔪᑎᒋᑦᓱᒍ, ᑌᒣᒻᒪᑦ ᐱᓕ ᐹᓕᓴᓗ 
ᑲᒪᒋᔭᖃᓯᓚᐅᔪᕗᒍᒃ ᑎᓕᔭᐅᒍᑎᖓᑕ 
ᑐᑭᑖᕐᑕᐅᓂᖓᓄᑦ.

ᓯᕗᓂᕐᒥ ᖃᓂᑦᑐᒥ, ᐊᓯᖏᑦ ᙯᔪᑦ 
ᐱᓇᓱᐊᕐᑕᐅᒋᐊᓖᑦ ᐊᒻᒪᓗ ᑲᑎᒪᓃᑦ ᐅᓪᓗᖁᑎᖏᑦ 
ᐃᒣᑦᑑᕗᑦ:

	› ᐃᓚᐅᓂᖅ ITK-ᒃᑯᑦ ᑕᕐᕿᑕᒫᑦ ᑲᑎᒪᓂᖓᓄᑦ 
ᖃᕆᑕᐅᔭᑎᒍᑦ ᑭᓯᐊᓂ ᑲᑎᒪᓂᖃᓛᕐᒥᔪᖅ 
ᑌᑲᓃᓪᓗᓗᓂ ᐸᕐᓇᑕᐅᓯᒪᔪᑦ ᐆᑦᑐᐱᕆ  
2024-ᒥ ᑲᖏᕐᓯᓂᕐᒥ, ᓄᓇᕘᑦᒥ

	› ᓄᓇᕕᒻᒥ ᐃᒪᕐᐱᓕᕆᔩᑦ ᑲᑎᒪᔨᖏᑦ  
ᑲᑎᒪᓂᖓ ᐆᑦᑐᐱᕆ 2024-ᒥ ᑯᐯᒃᒥ

	› ᐊᖑᕕᒐᒃᑯᑦ ᐊᕐᕌᒍᑕᒫᑦ ᑲᑎᒪᓂᖓ  
ᑲᖏᕐᓱᒥ, ᐆᑦᑐᐱᕆ 2024-ᒥ

ᐳᕐᑐᓂᕐᓴᓂ ᐊᓪᓚᑎᐅᑉ ᐃᓂᖓ ᐃᓂᒋᔭᐅᔪᕕᓂᖅ 
ᓵᓕ ᐊᖑᑎᖕᖑᐊᒧᑦ 2023-2024 ᐊᕐᕌᒍᖓᓂ. ᓵᓕ 
ᑎᒍᒥᐊᕐᑐᕕᓂᖅ ᐊᒥᓱᓂ ᖃᐅᔨᓴᕐᓂᒧᑦ 
ᐱᓇᓱᐊᕐᑕᐅᔪᓂᒃ, ᐅᑯᓂᖓ ᐱᕙᓪᓕᐊᑎᑕᐅᓂᖓ 
ᐊᑕᓐᓂᐅᕕᒃ, ᖃᐅᔨᓴᕐᓂᒧᑦ ᐱᔪᓐᓇᐅᑎᓖᑦ ᓄᓇᕕᒻᒥ, 
ᐊᒻᒪᓗ ᖃᓄᐃᓘᕆᐊᕐᑎᐅᓱᓂ ᓄᓇᒥ ᑕᑯᓐᓇᑐᑦᒥ, 
ᒪᑭᕝᕕᒃ-ᐊᖑᕕᒐᖅ ᐱᓇᓱᐊᖃᑎᒌᓐᓂᖓᓂ 
ᑕᑯᓐᓇᓂᖃᕐᓱᑎᒃ ᐆᒪᔪᐃᑦ ᖃᓄᐃᖕᖏᓯᐊᕐᓂᒧᑦ 
ᑲᒪᒋᔭᖃᕐᓂᒧᑦ. ᐃᓚᐅᔪᕕᓂᖅ ᓄᓇᕕᒻᒥ 
ᐃᒪᕐᐱᓕᕆᓂᕐᒧᑦ ᑲᑎᒪᔨᖏᓐᓄᑦ ᑲᑎᒪᓂᖓᓂ 
ᐊᒻᒪᓗ ᐃᒥᓕᐅᑉ ᑲᑎᒪᔨᖏᑦᑕ ᑲᑎᒪᓂᖓᓄᑦ. 
ᐃᓚᐅᓐᓂᒥᔪᖅ ᐊᑐᓪᓚᕆᑦᑐᒧᑦ ᐱᓇᓱᑦᑎᑖᕐᓂᒧᑦ 
ᐱᓇᓱᐊᕐᑕᐅᔪᓄᑦ ᐊᒻᒪᓗ ᐱᓇᓱᐊᕐᓱᓂ 
ᐃᓘᓐᓇᒐᓚᖏᓐᓂᒃ ᐊᐱᕐᓱᑲᑦᑕᓂᐅᔪᓄᑦ 
ᐱᓇᓱᒐᕐᑖᕋᓱᐊᕐᑐᓄᑦ ᐃᓚᐅᑦᑐᓂ ᐳᕐᑐᓂᕐᓴᒥ 
ᑐᑭᒧᐊᑦᑎᓯᔨᑦᑎᓄᑦ ᐊᒻᒪᓗ/ᐅᕝᕙᓘᓐᓂᑦ ᐆᒪᔪᓕᕆᔩᑦ 
ᑐᕐᖃᑕᕐᕕᒧᑦ ᐊᐅᓚᑦᓯᔨᒧᑦ.

ᑖᓐᓇ ᓴᓇᔭᐅᑎᓪᓗᒍ ᐊᕐᕌᒍᑕᒫᑦ ᑐᓴᕐᑎᓯᒍᑎ, 
ᑭᓯᐊᓂ ᐊᖑᕕᒐᒃᑯᑦ ᓄᑖᖅ ᐳᕐᑐᓂᕐᓴᒥ ᐊᓪᓚᑎ. 
ᓵᓕ ᓄᕐᖃᑐᕕᓂᖅ ᐱᑦᔪᑎᖃᕐᓱᓂ ᓇᒻᒥᓂᕐᒨᓕᖓᔪᓂᒃ 
ᒣ 30, 2024-ᒥ. ᑲᑎᒪᔨᖏᑦ ᑎᒡᒍᐊᓯᓚᐅᕐᑐᑦ 
ᐱᓕ ᑖᓐ ᒣᒥᒃ ᐃᓇᖐᓚᖓᑎᓪᓗᒍ. ᑐᓴᕐᑎᓯᓛᕐᑐᖅ 
2024-2025-ᒥ ᐊᓪᓚᓯᒪᔪᓂᒃ ᐊᖑᕕᒐᒃᑯᑦ 
ᐊᕐᕌᒍᑕᒫᑦ ᑐᓴᕐᑎᓯᒍᑎᖏᓐᓂᒃ.

(1) (2)

ᐱᓇᓱᐊᕈᓯᖓᓂ ᔫᓂ 3, 2024 ᐃᓚᖏᑦ 
ᐱᓇᓱᑦᑏᑦ ᐊᐅᓪᓚᑐᕕᓃᑦ ᐊᓪᓚᕕᒻᒪᕆᒻᒧᑦ 
ᐊᓪᓚᓯᒪᔪᓂᒃ ᐊᖑᕕᒐᕐᒥ ᑖᕗᖕᙰᓱᑎᒃ. 
ᐱᓇᓱᖃᑎᒌᑦ ᐱᓇᓱᐊᑦᓯᒪᕆᑦᑐᕕᓃᑦ ᐋᕐᕿᓱᐃᑦᓱᑎᒃ 
ᐊᓪᓚᓯᒪᔪᓂᒃ 1980-ᒥᓂᑦ 2000-ᒧᑦ. 
ᐱᓇᓱᒐᑦᓴᖃᕖᖕᖓᖏᓐᓇᑐᖅ ᑭᓯᐊᓂ ᐱᓇᓱᖃᑎᒌᑦ 
ᐱᒋᕐᐊᑐᕕᓃᑦ ᓲᖑᔪᒥᒃ.

ᐊᖑᕕᒐᖅ ᐊᒥᓱᓂᒃ ᐊᓯᑦᔨᓂᖃᖃᑦᑕᓯᒪᔪᖅ 
ᐱᒋᐊᓕᕐᓂᕋᒥᓂᑦ ᐊᑎᒐᓴᖓ ᑲᑐᑦᔨᖃᑎᒌᑦ. 
ᐆᑦᑐᐱᕆ 24, 2023-ᒥ ᐊᕐᕌᒍᑕᒫᑦ ᑲᑎᒪᓂᖓᓂ 
ᐅᒥᐅᔭᕐᒥ ᑐᑭᑖᕈᑎ ᐊᑐᓕᕐᑎᑕᐅᔪᕕᓂᖅ 
ᐊᓯᑦᔩᓂᕐᒧᑦ ᐊᑎᖓᓂᒃ ᓄᓇᕕᒻᒥ ᒪᙯᑦᑎᑯᓐᓂ, 
ᐃᖃᓗᓐᓂᐊᑏᑦ ᐊᒻᒪᓗ ᒥᑭᒋᐊᕐᓂᐊᑏᑦ 
ᑲᑐᑦᔨᖃᑎᒌᖓᓂᑦ (NHFTA) ᐊᖑᕕᒐᒃᑯᓄᑦ.

ᐃᓘᓐᓈᒍᑦ 
ᐊᖕᖕᒍᑏᑦᑎᓯᒋᐊᕈᑏᑦ

ᐃᓘᓐᓈᒍᑦ 
ᐊᖕᖕᒍᑏᑦᑎᓯᒋᐊᕈᑏᑦ

ᑲᑎᒪᓃᑦ
ᒣ 15-17 
2023

ᐊᑕᓐᓂᐅᕕᒃ ᑲᑎᒪᓂᖓ ᑰᑦᔪᐊᖅ ᓵᓕ, ᒥᑮᓚ

ᒣ 30-ᔫᓂ 1 
2023

ᓄᓇᕕᒻᒥ ᐃᒪ3ᐱᓕᕆᓂ3ᒧᑦ 
ᑲᑎᒪᔨᖏᑦ ᑲᑎᒪᓂᖓ

ᑰᑦᔪᐊᖅ ᐱᓕ, ᔪᐁ, ᓵᓕ

ᔫᓂ 3-10 
2023

ᐊᖑᕕᒉᑦ ᑲᒪᔨᖏᑦ 
ᐃᓕᓐᓂᐊᑎᑕᐅᓂᖏᑦ

ᒪᓐᑐᔨᐊ ᔪᐁ, ᒥᑮᓚ, ᐱᓕ, ᕃᒪᓐ, ᓵᓴ

ᔪᓓ 9-15 
2023

ᑲᖏ3ᓱᔪᐊᖅ SIKU 
ᐃᓕᓐᓂᐊᑎᑕᐅᓂᖓ ᐊᒻᒪᓗ 
ᐋ3ᓗᓂᐊ3ᓂᒧᑦ ᐱᐅᓕᓂᐊᒐᖏᓐᓂᒃ 
ᖃᐅᔨᓴ3ᓂᖅ

ᑲᖏᕐᓱᔪᐊᖅ ᑖᓐ, ᔪᐊᑕᓐ

ᐊᐅᒡᒍᓯ 27-30 
2023

ᐱᓇᓱᖃᑎᒌᑦ ᑲᑎᒪᓂᖓ ᑰᑦᔪᐊᖅ ᔦᒥᓯ, ᐱᓕ, ᑖᓐ, ᓵᓕ, ᔪᐁ, 
ᔪᐊᑕᓐ, ᒥᑮᓚ, ᓵᓴ

ᐆᑦᑐᐱᕆ 17-19 
2023

ᓄᓇᕕᒻᒥ ᐃᒪ3ᐱᓕᔩᑦ ᑲᑎᔨᖏᑦᑕ 
ᑲᑎᒪᓂᖓ

ᒪᓐᑐᔨᐊ ᐱᓕ, ᓵᓴ, ᑖᓐ, ᓵᓕ ᐱᓕ

ᐆᑦᑐᐱᕆ 24-26 
2023

ᐊᖑᕕᒐᖅ ᐊ3ᕌᒍᑕᒫᑦ 
ᑲᑎᒪᓂᒻᒪᕆᖓ

ᐅᒥᐅᔭᖅ ᐃᓘᓐᓇᑎᒃ

ᓅᕕᒻᐱᕆ 5-24 
2023

EHB ᕿᓚᓗᒐ3ᓄᑦ ᐃᓄᐃᑦ 
ᖃᐅᔨᒪᐅᓯᖓᓄᑦ ᐊᐱ3ᓱᑕᐅᓂᖅ

ᐃᓄᑦᔪᐊᒃ 
ᐅᒥᐅᔭᖅ 
ᑯᑦᔪᐊᕌᐱᒃ

ᐱᓕ, ᓵᓴ, ᕃᒪᓐ

ᓅᕕᒻᐱᕆ 14-16 
2023

ᓄᓇᕕᒻᒥ ᓂᕿᑦᓯᐊᓄ ᐊᒻᒪᓗ 
ᖃᓄᐃᖕᖏᓯᐊ3ᓂᒧᑦ ᑲᑎᒪᔩᑦ 
(NNHC) ᑲᑎᒪᓂᖓ

ᑯᐯᒃᒥ ᒥᑮᓚ

ᓅᕕᒻᐱᕆ 20-24 
2023

HFTCC ᑲᑎᒪᓂᖓ ᒪᓐᑐᔨᐊᒥ ᔦᒥᓯ

ᓅᕕᒻᐱᕆ 27-ᑏᓯᒻᐱᕆ 
1 2023

ᑐᑦᑐᐃᑦ ᓴᐳᒻᒥᔭᐅᓂᖏᓐᓄᑦ 
ᐸ3ᓇᓂ3ᒧᑦ ᑲᑎᒪᓂᖅ

ᒪᓐᑐᔨᐊ ᔦᒥᓯ, ᒪᑮᓚ, ᐱᓕ

ᑏᓯᒻᐱᕆ 3-8 
2023

ᑲᑎᒪᓂᖅ ᓄᓇᓕᓐᓂ ᐊᖑᕕᒉᓪᓗ ᓴᓪᓗᐃᑦ ᔪᐁ

ᑏᓯᒻᐱᕆ 4-8 
2023

ArcticNet ᑲᑎᒪᓂᖓ ᐃᖃᓗᐃᑦ ᔦᒥᓯ, ᐱᓕ, ᔦᑯ

ᑏᓯᒻᐱᕆ 12-14 
2023

ᓄᓇᕕᒻᒥ ᐃᒪ3ᐱᓕᕆᓂ3ᒧᑦ 
ᑲᑎᒪᔨᖏᑦ ᑲᑎᒪᓂᖓ

ᒪᓐᑐᔨᐊ ᐱᓕ, ᑖᓐ, ᔦᒥᓯ, ᓵᓴ, ᓵᓕ

ᔭᓄᐊᕆ 9-12 
2023

ᐃᒥᓕᒃ ᑲᑎᒪᓂᖅ ᖁᐊᕐᑕᖅ ᔦᒥᓯ, ᓵᓕ, ᑖᓐ

ᔭᓄᐊᕆ 15-17 
2024

ᐊᑕᓐᓂᐅᕕᒃ ᖃᐅᔨᓴ3ᓂᒧᑦ 
ᑲᒪᒋᔭᖃ3ᓂᒧᑦ ᑲᑎᒪᓂᖅ

ᑰᑦᔪᐊᖅ ᓵᓕ, ᒥᑮᓚ

ᕕᕈᐊᕆ 6-9 
2024

ᕿᓚᓗᒐ3ᓄ ᐱᓇᓱᖃᑎᒌᑦ 
ᑲᑎᒪᓂᖓ

ᑕᓯᐅᔭᖅ ᑖᓐ, ᔦᒥᓯ, ᓵᓕ

ᕕᕈᐊᕆ 13-15 
2024

ᑕᓯᐅᔭ3ᔪᐊᒧᑦ ᑲᑎᒪᓂᖅ ᐅᐃᓂᐲᒃ ᐱᓕ

ᕕᕈᐊᕆ 20-22 
2024

ᑲᑎᒪᔨᖏᑦ ᖃᐅᔨᓴ3ᓂᒧᑦ 
ᐊᒻᒪᓗ ᐊᐅᓚᑦᓯᔩᑦ ᑲᑎᒪᔨᖏᑦ

ᑯᑦᔪᐊᕌᐱᒃ ᔦᒥᓯ, ᓵᓕ, ᐱᓕ, ᑖᓂᐊᓪ, 
ᔪᐁ, ᓵᓴ, ᒥᑮᓚ

ᕕᕈᐊᕆ 28-29 
2024

ᓄᓇᕕᒻᒥ 
ᐃᒻᒥᓂᕿᐅᑎᖃᕈᓐᓇᓯᕙᓪᓕᐊᓂᖓᓄᑦ 
ᑲᑎᒪᓂᖅ

ᒪᓐᑐᔨᐊ ᑖᓂᐊᓪ, ᔪᐁ

ᕕᕈᐊᕆ 26-28 
2024

ᐅᑭᐅ3ᑕᑐᒥ ᐸᒥᐅ3ᑑᓂᒃ 
ᑕᑯᓐᓇᑎᖏᑦ

ᐊᓛᔅᑲ ᒥᑮᓚ

ᒫᑦᔨ 12-14 
2024

ᓄᓇᕕᒻᒥ ᐃᒪ3ᐱᓕᕆᔩᑦ 
ᑲᑎᒪᔨᖏᑦ ᑲᑎᒪᓂᖓ

ᐃᓄᑦᔪᐊᖅ ᓵᓴ, ᔦᒥᓯ, ᑖᓐ ᐱᓕ

ᒫᑦᔨ 19-21 
2024

ᐊᖑᕕᒉᑦ ᑲᒪᔨᖏᑦ 
ᐃᓕᓐᓂᐊᑎᑕᐅᓂᖏᑦ

ᒪᓐᑐᔨᐊ ᔪᐁ, ᓵᓴ, ᓵᓕ, ᒥᑮᓚ

ᒫᑦᔨ 25-27 
2024

ᓇᓄ3ᓄᑦ ᑲᑎᒪᑎᑦᓯᓂᖃᓚᐅ3ᑎᓇᒍ 
ᑲᑎᒪᓂᐊᕈᓯᖃ3ᓂᖅ

ᒪᓐᑐᔨᐊ ᑖᓐ, ᔦᒥᓯ, ᐱᓕ, ᓵᓕ

ᒪᕐᕋᓕᒃ-ᐅᖕᒍᓐᓂᐊᕕᒃ 
ᒪᕐᑫᕝᕕᖕᒐ
1986-ᖑᑎᓪᓗᒍ, ᕿᓚᓗᒐᕐᓂᐊᓂᖅ 
ᓄᕐᖃᑎᑕᐅᒪᔪᕕᓂᖅ ᒪᕐᕋᓕᒃ-ᐅᖑᓐᓂᐊᕕᒻᒥ  
ᑰᑉ ᐹᖓᓂ (ᐅᖃᕐᑕᐅᓲᖅ “ᒨᒃᑲᓕᒃ ᑰᖓᑕ ᐹᖓ” 
ᐃᒪᕐᐱᓕᕆᔨᒃᑯᓄᑦ), ᐱᒻᒪᕆᐅᑦᓱᓂ ᐆᒪᔪᕐᓂᐊᕕᒃ 
ᐊᑯᓐᓂᖏᓐᓂ ᑰᑦᔪᐊᖅ ᐊᒻᒪᓗ ᑲᖏᕐᓱᐊᓗᑦᔪᐊᖅ, 
ᐃᓱᒫᓘᑏᑦ ᐱᑦᔪᑎᒋᑦᓱᒋᑦ ᐊᒥᓲᓂᖏᓐᓄᑦ ᐅᖓᕙᒥ 
ᕿᓚᓗᒐᖏᑦ. ᑖᓐᓇ ᓄᕐᖃᑎᑦᓯᓂᖅ ᐊᖏᔪᒻᒪᕆᒻᒥᒃ 
ᓱᕐᕃᓂᖃᓇᐅᔪᖅ ᓂᕿᖃᑦᓯᐊᓂᕐᒧᑦ, ᖃᐅᔨᒪᐅᓯᕐᓂᒃ 
ᐅᕕᒐᕐᑐᓅᕆᓂᕐᒥᒃ, ᐊᒻᒪᓗ ᓂᕿᓂᒃ 
ᐊᕕᑦᑎᓯᑦᓯᐊᓂᕐᒧᑦ ᑖᒃᑯᓇᓂ ᓄᓇᓕᓐᓂ.  
ᐊᕐᕌᒍᓂ ᐊᒥᓱᓂ, ᐊᖑᕕᒐᒃᑯᑦ ᑰᑦᔪᐊᒥ ᐊᒻᒪᓗ 
ᑲᖏᕐᓱᐊᓗᑦᔪᐊᒥ ᐃᓱᒫᓗᑎᒥᓂᒃ ᓂᓪᓕᖃᑦᑕᓯᒪᒻᒪᑕ 
ᓄᐃᑕᓂᖏᓐᓄᑦ ᕿᓚᓗᒉᑦ (ᐊᒥᓱᐃᑦ ᐃᓄᐃᑦ 
ᐅᖃᕐᓯᒪᔪᑦ ᕿᓚᓗᒉᑦ ᐅᐱᕐᖔᓯᐅᓲᖑᒍᓐᓀᒪᑕ 
ᑌᑲᓂ) ᐊᒻᒪᓗ ᓱᕐᕃᓂᖓ ᓄᕐᖃᖓᑎᑦᓯᓂᐅᑉ 
ᖃᐅᔨᒪᐅᓯᕐᒥᒃ ᐁᑦᑐᐃᓂᕐᒥᒃ ᐅᕕᒐᕐᓂᓴᓄᑦ 
ᑭᖑᕚᓄᑦ. ᐊᐱᕆᓯᒪᔪᐃᑦ ᒪᙯᓐᓂᒥᒃ ᐊᖏᔫᖕᖏᑐᒥᒃ 
ᐊᒻᒪᓗ ᖃᐅᔨᓴᕐᓂᐅᑉ ᐱᓇᓱᐊᕐᑕᐅᓂᖓᓂᒃ  
ᑖᒃᑯᐊ ᐱᑦᔪᑎᐅᔪᑦ ᑲᒪᒋᔭᐅᖁᓪᓗᒋᑦ.

ᐃᒪᕐᐱᓕᕆᔩᑦ ᐊᖏᕐᓯᒪᔪᑦ ᒪᓕᒐᓕᓐᓂᒃ 
ᓴᖑᒍᓐᓇᖏᑦᑐᓂᒃ, ᐱᑦᔪᑎᖃᕐᓱᑎᒃ ᖃᐅᔨᓴᕐᓂᒥᒃ 
ᐊᒻᒪᓗ ᖃᐅᔨᒪᔭᒥᓂᒃ-ᐃᓕᓐᓂᐊᑎᑦᓯᓂᕐᒥᒃ 
ᐱᓇᓱᐊᕐᑕᐅᓂᖓᓄᑦ ᑐᓴᕐᑎᓯᒍᑎᐅᓯᒪᔪᖅ. 
ᐊᓕᐊᓇᖃᑦᑕᑐᖅ ᑕᑯᒋᐊᒥᒃ ᓯᕗᓪᓕᐹᒥ ᒪᓕᒐᕐᑎᒍᑦ 
ᒪᓕᑦᑐᓂᒃ ᕿᓚᓗᒐᕐᓂᐊᓂᕐᒥᒃ ᐊᑐᕐᑕᐅᑎᓪᓗᒍ 
ᑖᒃᑯᓇᓂ 35-ᓂ ᐊᕐᕌᒍᓂ ᐊᓂᒍᕐᑐᓂ 
ᐅᒃᑯᐊᑕᐅᓯᒪᔪᕕᓂᐅᑎᓪᓗᒍ, ᐊᒻᒪᓗ ᑕᑯᒋᐊᒥᒃ  
ᓂᖀᑦ ᐊᕕᒍᑕᐅᑎᓪᓗᒋᑦ ᓄᓇᓕᓐᓂ.

2021- ᒥ, ᓯᕗᓕ3ᑕᐅᓱᑎᒃ ᔦᒥᓯ ᒣᒧᑦ 
ᐊᒻᒪᓗ ᑐᑭᒧᐊᑦᑎᑕᐅᑦᓱᑎᒃ ᐊᖑᕕᒐᒃᑯᓄᑦ, 
ᐊᐅᓚᑦᓯᓚᐅ3ᑐᒍᑦ ᐅᕕᒐ3ᑐᓄᑦ 
ᐊᐅᓪᓛᓯᒪᓂ3ᒥᒃ ᐊᒻᒪᓗ ᑐᓂᓯᑦᓱᑕ 
ᐱᒐᓱᐊᕈᑎᒥᒃ ᕿᓚᓗᒐ3ᓂᐊᓂ3ᒥᒃ.

ᐱᒍᓐᓇᕕᖃᕐᑎᑕᐅᔪᑦ ᒪᙯᑦᑏᑦ ᐊᒻᒪᓗ ᐃᓄᒻᒪᕇᑦ 
ᐃᓕᓐᓂᐊᑎᑦᓯᓂᕐᒥᒃ ᖃᐅᔨᒪᔭᒥᓂᒃ ᒪᕐᕋᓕᒃ-
ᐅᖑᓐᓂᐊᕕᐅᑉ ᓄᓇᖓᓂ, ᐆᒪᔪᕐᓯᐅᓂᖅ ᐊᒻᒪᓗ 
ᐊᑦᑕᓇᖕᖏᑐᓂᒃ ᓂᕿᓂᒃ ᐊᑐᐃᓐᓇᕈᕐᑎᓂᕐᒧᑦ. 
ᐱᒍᓐᓇᕕᖃᕐᒥᓱᑎᒃ ᐊᓪᓚᓯᒪᔪᓕᐅᕐᓂᒥᒃ ᕿᓚᓗᒉᑦ 
ᑕᑯᓐᓇᑕᐅᓂᖏᓐᓄᑦ ᐊᒻᒪᓗ ᐆᑦᑐᕋᕐᓗᑎᒃ ᒪᕐᕋᓕᐅᑉ 
ᕿᓚᓗᒐᖏᓐᓂᒃ ᐊᑐᕐᓱᑎᒃ ᑐᖁᑦᓯᓂᐅᖕᖏᑐᒥᒃ 
(ᖃᐅᔨᓴᕐᓂᐅᓱᓂ ᓄᕙᖏᓐᓂᒃ, ᐊᓇᖏᓐᓂᒃ 
ᐅᕕᓂᖏᓐᓂᒃ ᐃᒪᕐᒥ) ᐊᐅᖏᑎᒍᑦ ᖃᐅᔨᓴᕐᓂᒥᒃ 
ᐱᑕᖃᕐᑎᓯᑦᓱᑎᒃ ᐃᒪᕐᒥᐅᑕᓕᕆᔨᓄᑦ. ᐊᕐᕌᓂ, 
ᐱᒋᐊᕐᑎᓯᓚᐅᔪᒻᒥᔪᒍᑦ ᐃᒪᐅᑉ ᐃᓗᐊᓂ ᑐᓵᓂᕐᒧᑦ 
ᐱᓇᓱᐊᕐᑕᐅᔪᖅ, ᓂᐱᓕᐅᕐᓱᑎᒃ ᐃᒪᐅᑉ ᐃᓗᐊᓂ 
ᐅᖄᓚᒍᑎᖏᓐᓂᒃ ᕿᓚᓗᒉᑦ ᐊᓪᓚᕈᑎᒋᒍᒪᑦᓱᒋᑦ  
ᓇᓂ, ᖃᖓ ᐊᒻᒪᓗ ᖃᓄᖅ ᐊᑯᓂ ᕿᓚᓗᒉᑦ 
ᒪᕐᕋᓕᒃ-ᐅᖑᓐᓂᐊᕕᒻᒧᑦ ᐁᓲᖑᒻᒪᖔᑕ,  
ᐊᒻᒪᓗ ᖃᐅᔨᓴᕐᓱᑎᒃ ᖃᓄᓪᓗᐊᑎᒋᒃ ᑕᒪᓐᓇ 
ᐊᑦᔨᒌᖕᖏᑎᒋᒻᒪᖔᑦ ᐊᓯᑦᔨᓂᖏᓐᓄᑦ ᐊᕐᕌᒍᒥ ᐊᒻᒪᓗ 
ᐊᕐᕌᒍᐃᑦ ᐊᑯᓐᓂᖏᓐᓂ. ᖃᐅᔨᓴᕐᓂᖅ ᐃᑲᔪᕐᓯᓚᖓᔪᖅ 
ᐃᒪᕐᒥᐅᑕᓕᕆᔨᓂᒃ ᐃᓱᒪᒋᔭᖃᕐᓂᒥᒃ ᐊᒥᓲᓂᖏᓐᓂᒃ 
ᖃᓄᐃᑦᑑᓂᖏᓐᓂᒃ ᐊᒻᒪᓗ ᐅᒃᑯᐃᓯᑐᐃᓐᓇᕆᐊᖃᕐᓱᑎᒃ 
ᑕᒫᓂ ᐱᐅᓯᐅᒥᑎᑦᓯᓂᕐᒧᑦ ᓂᕿᖃᑦᓯᐊᓂᕐᒥᒃ 
ᓴᓂᖏᓐᓂ ᓄᓇᓕᖏᓐᓂ.

ᑌᒪᖕᖓᓂᑦ, ᒪᙯᑦᑎᓯᖃᑦᑕᑐᒍᑦ 
ᐃᓄᐃᑦ ᖃᐅᔨᒪᔭᖏᓐᓂᒃ-
ᐃᓕᓐᓂᐊᑎᑦᓯᓂ3ᒧᑦ ᐊᒻᒪᓗ 
ᖃᐅᔨᓴ3ᓂᒧᑦ ᒪᙯᓐᓂᒧᑦ 
ᐊ3ᕌᒍᑕᒫᑦ ᑲᒪᒋᔭᖃ3ᓱᑕ 
ᕿᓚᓗᒐ3ᓂᒃ ᐊᒻᒪᓗ 
ᐃᓕᓐᓂᐊᑎᑦᓯᓱᑕ ᐅᕕᒐ3ᑐᓂᒃ.

ᑕᒃᑲᓂ ᐊᕐᕌᒍᒥ (2024), ᓄᓇᓕᓐᓂ ᐊᖑᕕᒉᑦ 
ᒪᙯᓐᓂᒨᓕᖓᔪᓂᒃ ᑎᒍᓯᓯᒪᔪᑦ ᑖᑦᓱᒧᖓ 
ᐱᓇᓱᐊᕐᑕᐅᔪᒧᑦ ᐊᒻᒪᓗ ᐱᐅᔪᒻᒪᕆᒻᒥᒃ ᒪᕐᕉᓂᒃ 
ᐱᓇᓱᐊᕈᓯᓕᕕᓃᑦ ᒪᙯᑦᑎᓯᑦᓱᑎᒃ ᐊᕙᑎ 
ᐅᖓᑖᓅᕐᑐᓂᒃ ᐅᕕᒐᕐᑐᓂᒃ ᓄᓇᓕᒻᒥᓂ. ᐊᑕᐅᑦᓯᑯᑦ, 
ᑲᒪᒋᔭᖃᓚᐅᕐᑐᒍᑦ ᖃᐅᔨᓴᕐᓂᒧᑦ ᒪᙯᕝᕕᒥᒃ, 
ᐅᑯᓂᖓᓗ ᓄᓇᒥ ᖃᐅᔨᓴᕐᓂᒥᒃ, ᐊᑦᔨᓕᐅᕈᑎᐅᑦᓱᓂ 
ᖃᖓᑕᓲᒧᑦ ᖃᐅᔨᓴᕐᓂᖅ ᐊᒻᒪᓗ ᐃᒪᐅᑉ ᐃᓗᐊᓂ 
ᓈᓚᐅᑎᒥᒃ ᖃᐅᔨᓴᕐᓂᒧᑦ ᕿᓚᓗᒐᕐᓂᒃ.

ᐊᕐᕕᓂᐊᕐᓂᖅ

ᕐᑭᑭᕐᑕᑯᑖᖅ

ᐊᕐᕕᓂᐊᕐᓂᖅ ᐸᕐᓇᑕᐅᔪᖅ ᖁᐊᕐᑕᒦᓛᕐᓂᖓ 
ᐅᑭᐊᑦᓴᒥ 2024-ᒥ. ᐋᓕ ᓂᕕᐊᕐᓯ ᑎᒍᓯᓯᒪᔪᖅ 
ᑲᒪᒋᔭᖃᓚᖓᑦᓱᓂ ᐊᒥᓱᓂᒃ ᑖᑦᓱᒧᖓ 
ᐱᓇᓱᐊᕐᑕᐅᔪᒧᑦ, ᐆᑦᑐᑎᒋᓗᒍ ᐱᒐᓱᐊᕐᓂᒧᑦ 
ᐱᒍᓐᓇᐅᑎᓂᒃ, ᑮᓇᐅᔭᕐᑖᕋᓱᐊᕐᓂᒧᑦ ᐱᐅᓕᓂᐊᒐᕐᓄᑦ, 
ᐊᒻᒪᓗ ᓂᐅᕕᕐᑕᐅᓂᖏᑦ ᐱᐅᒃᑯᑏᑦ. 
ᐆᒪᔪᕐᓂᐊᓂᐅᓚᖓᔪᖅ ᑲᒪᒋᔭᐅᓚᖓᔪᖅ ᓄᓇᓕᖓᓄᑦ 
ᖁᐊᕐᑕᒥ ᐃᑲᔪᕐᑕᐅᓗᑎᒃ ᐊᖑᕕᒐᒃᑯᓄᑦ.

ᑖᓐᓇ ᐱᓇᓱᐊᕐᑕᐅᔪᖅ ᐊᐱᕆᐅᑎᐅᓯᒪᔪᖅ ᐊᒥᓱᓂ 
ᐊᕐᕌᒍᓂ ᐊᖑᕕᒉᑦᑯᓄᑦ ᐃᓄᑦᔪᐊᓂ, ᐅᒥᐅᔭᕐᒥ 
ᐊᒻᒪᓗ ᑰᑦᔪᐊᕌᐱᒻᒥ. ᐊᐱᕆᓯᒪᔪᑦ ᐃᓪᓗᐊᐱᓐᓂᒃ 
ᓴᓇᔭᐅᖁᔨᑦᓱᑎᒃ ᐊᑐᓂ ᓄᓇᓕᖏᓐᓄᑦ, 
ᐃᑲᔪᕐᓯᐅᑎᐅᑎᓪᓗᒋᑦ ᐃᓪᓗᐊᐱᒋᔭᐅᓗᑎᒃ 
ᕿᓚᓗᒐᕐᓂᐊᑐᓄᑦ. ᑖᓐᓇ ᐃᑲᔪᕐᓯᒐᔭᕐᑐᖅ 
ᓱᒃᑯᑎᑦᓯᖕᖏᓐᓂᓴᖏᓐᓄᑦ ᒪᑦᑕᓂᒃ ᐊᒻᒪᓗ 
ᓂᕿᖏᓐᓂᒃ (ᐊᑐᕐᓗᑎᒃ ᖁᐊᖃᐅᑎᓂᒃ ᐊᒻᒪᓗ 
ᐃᑯᒪᐅᑎᓕᐅᕈᑎᓂᒃ). ᑖᒃᑯᐊ ᐃᓪᓗᐊᐲᑦ 
ᐃᓪᓗᕆᔭᐅᖃᑦᑕᕋᔭᕐᑐᑦ ᐆᒪᔪᕐᓂᐊᑎᓄᑦ ᐊᒻᒪᓗ 
ᐃᓂᖃᕐᑎᓯᓗᑎᒃ ᐃᓄᒻᒪᕆᓐᓂᒃ ᐊᒻᒪᓗ ᐅᕕᒐᕐᑐᓂᒃ 
ᐃᓕᓐᓂᐊᑎᑦᓯᕕᐅᓗᑎᒃ ᐱᐅᓯᑐᖃᕐᑎᒍᑦ ᓂᕿᓂ 
ᐊᑐᐃᓐᓇᕈᕐᑎᒍᑎᓂᒃ ᐊᒻᒪᓗ ᐃᑲᔪᕐᓗᑎᒃ 
ᐃᓗᕐᖁᓯᕐᑎᒍᑦ ᑲᔪᓯᑎᑦᓯᓗᑎᒃ ᐆᒪᔪᕐᓂᐊᓂᕐᒧᑦ 
ᐱᓇᓱᐊᕐᓂᒥᒃ.

ᑖᓐᓇ ᐱᓇᓱᐊ3ᑕᐅᔪᖅ 
ᐊᓯᐅᑎᑦᓯᑌᓕᒻᒥᔪᖅ 
ᐃᓗ3ᖁᓯ3ᑎᒍᑦ ᐱᐅᓯᑐᖃᑦᑎᓂᒃ 
ᐊᒻᒪᓗ ᓲᖑᓯᑎᑦᓯᒋᐊ3ᒥᓱᓂ 
ᓄᓇᓕᑦᑎᓂ 
ᑲᔪᓯᑦᓯᐊᕈᓐᓇᓂᑦᑎᓂᒃ 
ᑲᒪᑦᓯᐊᕋᓱᐊ3ᓂᒧᑦ 
ᐅᖁᒣᓪᓕᐅᕈᑕᐅᕙᑦᑐᓂᒃ.

ᐊᐅᓪᓚᑎᑕᐅᓂᖏᑦ ᐊᒻᒪᓗ ᓴᓇᔭᐅᓂᑦᓴᖏᓪᓗ  
ᑖᒃᑯᐊ ᐱᖓᓱᑦ 16x20 ᐃᓪᓗᐊᐲᑦ ᐱᔭᕇᕐᑕᐅᔪᕕᓃᑦ 
ᓯᑦᑎᒻᐱᕆ 2023-ᒥ. ᓂᕆᐅᑦᓯᐊᐳᒍᑦ, ᐃᓪᓗᐊᐲᑦ 
ᑲᒪᒋᔭᐅᑦᓯᐊᓚᖓᓂᖏᓐᓂᒃ ᐊᑐᓂ ᐱᖓᓱᓄᑦ 
ᐊᖑᕕᒉᒃᑯᓄᑦ (LNUKs), ᓱᒃᑯᑎᑕᐅᑦᑌᓕᖃᑦᑕᓗᑎᒃ 
(ᐅᐊᓐᓂᖓᓂ ᑕᓯᐅᔭᕐᔪᐊᑉ ᑲᑎᒪᔨᖏᑎᒍᑦ) 
ᐃᑉᐱᒋᓗᒋᑦ ᓱᒃᑯᑌᓕᑎᓗᒋᑦ. ᐸᕐᓇᓯᒪᐅᑎᖃᕐᒥᔪᑦ 
ᐊᑐᕐᓂᓴᖏᓐᓄᑦ ᐃᓪᓗᐊᐲᑦ ᓄᓇᓕᓐᓄᑦ ᒪᙯᓐᓂᒧᑦ 
ᓂᕿᖃᑦᓯᐊᑎᑦᓯᓂᕐᒧᑦ ᐊᒻᒪᓗ ᐃᓂᒋᔭᐅᓗᑎᒃ 
ᖃᐅᔨᒪᔭᒥᓂᒃ ᐃᓕᓐᓂᐊᑎᑦᓯᓗᑎᒃ ᐅᕕᒐᕐᑐᓄᑦ, 
ᐱᐅᓯᐅᒥᑎᑦᓯᓗᑎᒃ ᐃᓗᕐᖁᓯᕐᑎᒍᑦ ᐱᐅᓯᑐᖃᕗᓐᓂᒃ 
ᐊᒻᒪᓗ ᓄᓇᓕᓐᓂ ᑲᔪᓯᑦᓯᐊᓂᖏᓐᓄᑦ.

ᐱᒐᓱᐊᕈᑎᓂᒃ ᐱᓇᓱᐊᕐᓯᒪᒻᒥᔪᒍᑦ ᐅᑭᐅᕐᑕᑐᒥ 
ᑲᔪᖏᕐᓭᓂᕐᒧᑦ ᓵᓚᖃᐅᑎᒧᑦ ᒪᙯᑦᑎᓯᓂᕐᒧᑦ  
ᑕᒃᑲᓂ, ᐊᒻᒪᓗ ᑭᖑᓪᓕᐹᖑᖃᑕᐅᓚᐅᔪᒐᓗᐊᕐᓱᑕ 
ᓵᓚᖃᐅᑎᑖᓚᐅᔪᖕᖏᑐᒍᑦ ᑮᓇᐅᔭᓂᒃ, ᑌᒣᒻᒪᑦ 
ᑲᔪᓯᓚᖓᕗᒍᑦ ᕿᒥᕐᕈᓗᑕ ᐊᓯᖏᓐᓄᑦ 
ᑮᓇᐅᔭᖃᕐᑎᓯᒍᑎᓄᑦ ᐃᑲᔪᕐᓯᒐᔭᕐᑐᓄᑦ  
ᑖᒃᑯᓄᖓ ᐱᒋᐊᕐᑎᑕᐅᓯᒪᔪᓄᑦ.

ᐅᐊᓐᓂᖕᒐᓂ ᑕᓯᐅᔭᕐᔪᐊᖅ 
ᕐᑭᓚᓗᒐᕐᓄᑦ ᐃᓄᐃᑦ 
ᕐᑲᐅᔨᒪᒍᓯᖕᒐᓄ ᑲᑎᒪᓂᖕᒐᓄᑦ 
ᐱᓇᓱᐊᕐᑕᐅᔪᖅ

ᑖᓐᓇ ᐱᓇᓱᐊᕐᑕᐅᔪᖅ, ᓯᕗᓕᕐᑕᐅᔪᖅ ᐱᓕ ᐹᓕᓴᒧᑦ, 
ᐱᒐᓱᐊᕐᑐᑦ ᖃᐅᔨᑎᑦᓯᓂᕐᒥᑦ ᑲᒪᔩᑦ ᑐᑭᑖᕈᑎᖏᓐᓂᒃ 
ᖃᐅᔨᓴᕐᓂᑎᒎᕐᓱᑎᒃ ᓱᕐᕃᓂᐅᔪᓂᒃ ᓄᐃᑕᒌᕐᑐᓂᒃ 
ᐊᐅᓚᑦᓯᒍᑎᓂᒃ ᕿᓚᓗᒉᑦ ᐅᓄᕐᓂᖏᓐᓂᒃ ᐊᒻᒪᓗ 
ᐃᓄᐃᑦ ᐊᖑᓇᓱᒍᓐᓇᓂᕐᒧᑦ ᐱᒍᓐᓇᐅᑎᖏᑦ  
ᐊᒻᒪᓗ ᐱᓇᓱᐊᕈᑎᖏᑦ. ᐱᒋᐊᕐᑎᑕᐅᔪᕕᓂᖅ  
ᐁᕆᓕ 2023-ᒥ, ᐃᒣᓘᕐᓯᒪᔪᑦ ᐊᕐᕕᑕᕐᓂᖃᕐᓱᑎᒃ 
ᐊᑕᖐᑦᓯᐊᓱᑎᒃ ᐱᖓᓱᓄᑦ ᓄᓇᓕᓐᓄᑦ ᑕᓯᐅᔭᕐᔪᐊᒥ 
ᓅᕕᒻᐱᕆ 5-ᒥᑦ ᓅᕕᒻᐱᕆ 25-ᒧᑦ, 2023-ᒥ. 
19-ᓂ ᐅᓪᓗᓂᒃ ᐊᕐᕕᑕᕐᓱᑎᒃ, 30-ᓂᒃ 
ᐊᐱᕆᑲᑕᓐᓂᖃᓚᐅᔪᑦ 41-ᓂᒃ ᐃᓚᐅᔪᕕᓂᕐᓂᒃ, 
ᐅᑯᓄᖓ ᐃᓄᒻᒪᕆᓐᓄᑦ, ᖃᐅᔨᒪᓂᖏᑦ 
ᐊᕗᖔᓗᕐᑐᓂᒃ ᑎᒍᒥᐊᕐᑐᓄᑦ, EHB ᕿᓚᓗᒐᖏᓐᓄᑦ.

ᑐᓴ3ᑎᓯᒍᑎ 
ᑭᖑᓪᓕᐹᖓᓐᓃᓕ3ᑐᖅ, 
ᐱᔭᕇ3ᑕᐅᓂᑦᓴᖓ 
ᓂᕆᐅᓐᓇᑐᖅ ᓱᓕᑦᓯᐊᓂᖓᓄᑦ 
ᐊᐅᓪᓚᑲᑦᑕᓂᖅ ᐋ3ᕿᑕᐅᒪᔪᖅ 
ᓯᑦᑎᒻᐱᕆ 2024- ᒥ.

ᐊᓪᓚᓯᒪᔪᓕᐅᕐᓯᒪᔪᒍᑦ ᐱᐅᓯᑐᖃᑦᑎᒍᑦ ᐃᓄᐃᑦ 
ᖃᐅᔨᒪᐅᓯᖓᓂᒃ ᐊᒻᒪᓗ ᐱᓇᓱᐊᕈᓯᖏᓐᓂᒃ  
EHB ᕿᓚᓗᒐᖏᓐᓂᒃ ᑲᒪᔨᐅᓂᕐᒧᑦ ᐊᒻᒪᓗ 
ᖃᐅᔨᓴᕐᓱᑕ ᓱᕐᕃᓂᖏᓐᓄᑦ ᒫᓐᓇᐅᔪᖅ 
ᑲᒪᒋᔭᐅᓂᖏᓐᓄᑦ ᐸᕐᓇᓯᒪᐅᑎᓂᒃ ᕿᓚᓗᒉᑦ 
ᐊᒥᓲᓂᖏᓐᓂᒃ ᐊᒻᒪᓗ ᐃᓄᐃᑦ ᐆᒪᔪᕐᓂᐊᓂᕐᒧᑦ 
ᐱᒍᓐᓇᐅᑎᖏᓐᓂᒃ ᐊᒻᒪᓗ ᐱᓇᓱᐊᕈᑎᖏᓐᓂᒃ, 
ᐱᑕᖃᕐᑎᓯᓗᑕ ᑐᓴᐅᒪᑎᑦᓯᓯᐊᓂᕐᒥᒃ ᐃᒣᓗᖁᔨᒍᑎᓂᒃ 
ᑭᖑᓪᓕᖓᓄᑦ ᑲᒪᒋᔭᖃᕐᓂᒧᑦ ᐸᕐᓇᓯᒪᐅᑎᓂᒃ. 
ᑖᓐᓇ ᐱᓇᓱᐊᕐᑕᐅᔪᖅ ᐱᒍᓐᓇᑎᑕᐅᔪᖅ 
ᐃᑲᔪᕐᑕᐅᓯᐊᕐᓂᑎᒍᑦ ᑮᓇᐅᔭᖃᕐᑎᓯᔨᓄᑦ:  
ᓄᓇᕕᒻᒥ ᐃᒪᕐᐱᓕᕆᓂᕐᒧᑦ ᑲᑎᒪᔨᖏᑦ,  
ᓇᓄᐃᑦ ᖃᐅᔨᒪᔭᐅᓂᖓᓄᑦ ᑲᓇᑕᒥ, ᒪᑭᕝᕕᒃ 
ᐊᒻᒪᓗ CCPN. ᐃᑲᔪᕐᓯᒪᓂᖏᑦ ᐃᑲᔪᕐᓯᒪᔪᑦ 
ᐱᒍᓐᓇᓯᑎᑦᓯᓱᑎᒃ ᑖᑦᓱᒥᖓ ᖃᐅᔨᓴᕐᓂᒥᒃ  
ᐊᒻᒪᓗ ᐊᖏᓂᕐᓴᒥᒃ ᑐᕌᒐᖓᓂᒃ ᐱᐅᓯᐅᒥᑎᑦᓯᓂᕐᒧᑦ 
ᑲᔪᓯᒍᓐᓇᑐᓂᒃ ᐊᒻᒪᓗ ᐃᓗᕐᖁᓯᕐᒧᑦ 
ᖃᐅᔨᒪᑎᑕᐅᔪᓂᒃ ᑲᒪᒋᔭᖃᕐᓂᒧᑦ EHB 
ᕿᓚᓗᒐᖏᓐᓄᑦ.

ᓯᑯ

ᓄᓇᒥ ᑕᑯᓐᓇᑐᑦ 
(ᐆᒪᔪᐃᑦ ᕐᑲᓄᐃᖕᖕᒋᓯᐊᕐᓂᖏᓐᓄᑦ ᐱᓇᓱᐊᕐᑕᐅᔪᖅ)

ᐆᒪᔪᕐᓂᐊᑕᐅᔪᓂᒃ 
ᕐᑲᐅᔨᓴᕐᓂᖅ

ᑖᓐᓇ ᐱᓇᓱᐊᕐᑕᐅᔪᖅ ᑐᕌᒐᓕᒃ ᐱᕙᓪᓕᐊᑎᑦᓯᓂᕐᒥᒃ 
ᓄᓇᓕᓐᓄᑦ ᓯᕗᓕᕐᑕᐅᔪᒥᒃ ᐱᓇᓱᐊᕈᑎᒥᒃ ᓯᓚᐅᑉ 
ᐊᓯᑦᔨᐸᓪᓕᐊᓂᖓᓄᑦ ᑲᒪᒋᔭᖃᕐᓂᒧᑦ ᐊᒻᒪᓗ 
ᐊᕙᑎᒥᒃ ᑲᒪᔨᐅᓂᕐᒧᑦ ᓄᓇᕕᓕᒫᒥ. ᐊᑐᓲᖑᕗᒍᑦ 
ᓯᑯ ᓚᔭᐅᔪᒥᒃ ᓄᐊᑦᓯᓱᑕ ᑲᒪᒋᔭᖃᕐᓂᒧᑦ ᓯᑰᑉ 
ᖃᓄᐃᓕᖓᓂᖓᓂᒃ, ᐆᒪᔪᓂᒃ ᐸᕝᕕᓴᕐᑐᓂᒃ,  
ᐆᒪᔪᐃᑦ ᑲᒪᒋᔭᐅᓂᖏᓐᓂᒃ ᐊᒻᒪᓗ ᐆᒪᔪᐃᑦ 
ᖃᓄᐃᖕᖏᓯᐊᕐᓂᖏᓐᓂᒃ. ᑲᑎᒪᓂᐊᕈᓯᖃᕐᑎᓯᖃᑦᑕᑐᒍᑦ 
ᐊᑐᓂ ᓄᓇᓕᓐᓂ ᐃᓕᓐᓂᐊᑎᑦᓯᓱᑕ ᐆᒪᔪᕐᓂᐊᑎᓂᒃ 
ᐊᑐᕐᓂᒧᑦ ᑖᑦᓱᒥᖓ ᐱᓇᓱᐊᕈᑎᒥᒃ ᐊᒻᒪᓗ 
ᐊᑭᓕᕐᑐᖃᑦᑕᑕᕗᑦ ᓄᐃᑦᓯᑐᐊᕐᒪᑕ ᑕᑯᓐᓇᑕᖏᓐᓂᒃ 

ᕃᒪᓐ ᒥᑭᔪᒃ ᐱᓇᓱᐊᖃᑦᑕᑐᖅ ᒪᑭᕝᕕᒃᑯᓪᓗ ᐱᓇᓱᑦᑎᖓ 
ᓗᐊᔨ ᐴᑉᕐ ᐊᒻᒪᓗ ᐅᒦᕐ ᐊᕐᒥᐊᑦ, ᓴᓇᓯᒪᔪᐃᓪᓗ 
ᐱᓇᓱᐊᕈᑎᖓᓂᒃ ᑲᒥᐊ ᓚᕚᓐᑏᓐ, ᐱᓇᓱᐊᕈᑎᒥ 
ᓄᓇᕕᒻᒥ ᐃᓄᖏᑦ ᒪᙯᑦᑎᖏᑦ ᐊᑐᓛᕐᑐᑦ ᐃᑲᔪᕐᓗᑎᒃ 
ᐊᑕᐅᓯᕐᒨᔦᓗᑎᒃ ᑐᓴᐅᒪᒍᑎᓂᒃ ᐊᖑᓇᓱᑦᑎᓗᒋᑦ. 
ᓯᕗᓂᕐᒥ ᓂᕆᐅᑉᐳᒍᑦ ᐃᑲᔪᕐᓯᓚᖓᓂᖓᓂᒃ ᓯᕗᓕᕐᓗᓂ 
ᐅᕙᑦᑎᓂᒃ ᑲᔪᓯᒍᓐᓇᑐᓂᒃ ᓯᕗᓂᕐᒥ ᑐᑭᑖᕈᑏᑦ 
ᐋᕐᕿᑕᐅᒐᔭᕐᑎᓗᒋᑦ ᐃᓄᓐᓄᑦ ᐃᓄᓐᓅᓕᖓᑎᓪᓗᒍ. 
ᐊᓪᓚᑕᐅᓯᒪᔪᖅ ᐊᒻᒪᓗ ᑐᑭᓯᑎᑦᓯᒍᑎ ᓄᐊᑕᐅᒪᔪᖅ 
ᑐᓴᕐᑎᓯᒍᑎᐅᓛᖕᖏᑐᖅ ᐊᒻᒪᓗ ᓇᒻᒥᓂᕆᔭᐅᓚᖓᑦᓱᓂ 
ᒪᑭᕝᕕᑯᓐᓄᑦ ᐊᒻᒪᓗ ᐊᖑᕕᒐᒃᑯᓄᑦ.

ᑖᓐᓇ ᐱᓇᓱᐊᕐᑕᐅᔪᖅ ᐱᓇᓱᐊᖃᑎᒌᒍᑕᐅᕗᖅ 
ᒪᑭᕝᕕᑯᓐᓄᑦ ᐊᒻᒪᓗ ᐊᖑᕕᒐᒃᑯᓄᑦ ᖃᐅᔨᓴᕐᓱᑎᒃ 
ᐆᒪᔪᐃᑦ ᖃᓄᐃᖕᖏᓯᐊᕐᒪᖔᑖ ᓄᓇᕕᓕᒫᒥ. 
ᐆᒪᔪᕐᓂᐊᑏᑦ ᐊᐅᓪᓚᑎᑦᓯᕙᓪᓗᓲᑦ ᖃᐅᔨᓴᐅᑎᒥᒃ 
ᐆᒪᔪᒥᒃ ᐱᓯᒪᔪᒥᒃ ᖃᐅᔨᓴᕐᕕᒧᑦ ᐆᒪᔪᖅ 
ᖃᓂᒪᓂᖓ ᓄᐃᑕᓂᖃᑐᐊᕐᒪᑦ. ᑭᓯᐊᓂ, ᐊᒥᓱᐃᑦ 
ᖃᓂᒪᓖᑦ ᐅᕝᕙᓘᓐᓃᑦ ᓱᒃᑯᓇᕐᑐᑖᕐᓯᒪᔪᑦ ᐆᒪᔪᐃᑦ 
ᓄᐃᑕᒍᓐᓇᑐᑦ ᖃᓂᒪᔫᔮᕋᑎᒃ ᓯᓚᑎᒥᒍᑦ, 
“ᖃᓄᐃᖕᖏᓯᐊᕐᑑᔮᕐᓗᑎᒃ” ᖃᐅᔨᓴᕐᑕᐅᒋᐊᖃᕐᒥᔪᑦ 
ᖃᐅᔨᔭᐅᑦᓯᐊᖁᓪᓗᒋᑦ ᐃᓘᓐᓇᖏᓐᓄᑦ ᐆᒪᔪᐃᑦ 
ᐃᓗᓯᖏᓐᓄᑦ. ᐋᕐᕿᓱᐃᒐᓱᐊᕐᑐᒍᑦ ᓄᓇᓕᓕᒫᓂ 
ᖃᐅᔨᓴᕐᑕᐅᒍᑎᑦᓴᓂᒃ, ᐱᒋᐊᕐᓗᑎᒃ ᑐᑦᑐᓂᒃ ᐊᒻᒪᓗ 
ᐃᑲᓗᓐᓂᒃ ᖃᐅᔨᓴᐅᑎᓂᒃ. ᑖᓐᓇ ᑲᔪᓯᑦᓯᐊᑐᐊᕐᐸᑦ, 
ᐊᖏᓕᒋᐊᕐᑎᓚᖓᔭᕗᑦ ᐊᓯᖏᓐᓄᑦ ᐆᒪᔪᓄᑦ 
ᑲᒪᒋᔭᐅᒍᒪᔪᓄᑦ. ᐁᑦᑐᑐᐃᓯᒪᔪᒍᑦ ᖃᐅᔨᓴᕈᑎᑦᓴᓂᒃ 
ᐃᓘᓐᓇᖏᓐᓄᑦ ᐱᒍᒪᔪᓄᑦ ᓄᓇᓕᓐᓄᑦ ᕕᕈᐊᕆᒥᑦ 
ᒫᑦᔨ 2024-ᒥ, ᐊᒻᒪᓗ ᐊᐅᓪᓚᑎᑦᓱᒋᑦ 
ᑮᓇᐅᔭᖃᕐᑎᑕᐅᒍᑎᖏᑦ ᐊᖑᕕᒐᕐᓄᑦ 
ᐱᒋᐊᕐᑎᑕᐅᖁᑦᓱᒍ ᑖᓐᓇ ᐱᓇᓱᐊᕐᑕᐅᔪᖅ.

ᐃᓚᒋᒻᒥᔭᖓ ᑖᑦᓱᒪ ᐱᓇᓱᐊᕐᑕᐅᔫᑉ 
ᑲᑎᒪᓂᐊᕈᓯᖃᕐᑎᓯᓂᖅ ᐅᖄᖃᑎᒌᓐᓂᒧᑦ 
ᖃᓄᐃᓘᕐᓗᑎᒃ ᑲᐅᔨᓴᕈᓐᓇᓂᖏᓐᓂᒃ ᐆᒪᔪᐃᑦ 
ᖃᓄᐃᖕᖏᓯᐊᕐᒪᖔᑕ, ᐊᒻᒪᓗ ᓇᓪᓕᖏᓪᓗ 
ᐊᑐᕐᓂᖃᑦᓯᐊᓂᕐᐸᐅᒪᖔᑕ ᓄᓇᕕᒻᒥ. ᑐᕌᒐᕆᓂᕐᐹᖓ 
ᑖᒃᑯᓄᖓ ᑲᑎᒪᓂᕐᓄᑦ ᖃᐅᔨᒐᓱᐊᕐᓂᒧᑦ 
ᐱᐅᓂᕐᐹᐅᒪᖔᑦ ᓇᓪᓕᐊ ᐆᒪᔪᕐᓂᒃ 
ᖃᓄᐃᖕᖏᓯᐊᕐᓂᖏᓐᓂᒃ ᖃᐅᔨᓴᐅᑎᐅᒐᔭᕐᑐᓂᒃ 
ᓄᓇᕕᒻᒥᐅᓄᑦ ᐊᑐᓕᕐᑎᑕᐅᒐᔭᕐᑐᒧᑦ ᓯᕗᓂᕐᒥ.  
ᓵᓕ ᐊᖑᑎᖕᖑᐊᖅ ᐃᑲᔪᕐᓯᒪᔪᖅ ᑐᑭᒧᐊᑦᑎᓯᓂᕐᒥᒃ 
ᑖᑦᓱᒥᖓ ᐱᒋᐊᕐᑎᑕᐅᒐᓱᐊᕐᑐᒥᒃ, ᐊᒻᒪᓗ ᐊᓕᒃ 
ᓂᕕᐊᕐᓯ ᐊᒻᒪᓗ ᕃᒪᑦ ᒥᒃᐱᒐᖅ ᐃᓚᐅᓐᓂᒥᔪᑦ 
ᑭᖑᓪᓕᐹᒥ ᑲᑎᒪᓂᐊᕈᓯᐅᔪᓄᑦ.

ᐆᒪᔪᕐᓂᐊᕆᐊᕐᓯᒪᓕᕐᒪᑕ ᑲᒪᒋᔭᖃᕐᓂᒧᑦ  
ᐆᒪᔪᓂᒃ ᐃᓘᓐᓇᖏᓐᓂ ᓄᓇᓕᓐᓂ.

ᐋᓕᒃ ᓂᕕᐊᕐᓯ ᑲᒪᒋᔭᕐᑖᓯᒪᔪᖅ ᑖᑦᓱᒥᖓ 
ᐱᓇᓱᐊᕐᑕᐅᔪᒥᒃ ᔪᐊᑕᓐ ᓯᓪᑦᔅ ᑲᒪᒋᓯᒪᔭᖓᓂᒃ; 
ᐃᓚᖓᓂ ᐊᐅᓚᑦᓯᓲ ᐊᑭᓕᕐᑕᐅᒍᑎᓂᒃ 
ᐊᑎᓕᐅᕐᓯᒪᔪᓄᑦ ᐊᑐᕐᑎᓄᑦ ᐊᑦᔨᐅᖏᑦᑐᒥᒃ 
ᐃᓕᓐᓂᐊᑎᑕᐅᓯᒪᔪᓄᑦ ᖃᓄᖅ ᐊᑐᕐᓂᒥᒃ 
ᑖᑦᓱᒥᖓ ᐱᓇᓱᐊᕈᑎᒥᒃ. ᐱᓇᓱᒋᐊᖕᖓᑐᕕᓂᖅ 
ᐁᕆᓕ 2024-ᒥ.

ᓇᓄᒃ ᐅᖄᔭᖏᑦ ᐊᕐᕌᒍᓄᑦ-ᐊᒥᓱᓄᑦ ᑕᕐᕋᓕᔮᖅ 
ᐊᒻᒪᓗ ᖃᐅᔨᓴᕐᓂᒧᑦ ᐱᓇᓱᐊᕐᑕᐅᔪᖅ ᑕᑯᓐᓇᓂᓕᒃ 
ᐊᓪᓚᓯᒪᔪᓕᐅᕐᓂᒥᒃ, ᓱᒃᑯᑎᑦᓯᑌᓕᓂᖅ ᐊᒻᒪᓗ 
ᑐᓴᐅᒪᖃᑎᒌᓐᓂᒧᑦ ᐃᓄᐃᑦ ᖃᐅᔨᒪᐅᓯᖏᓐᓄᑦ 
ᓇᓄᐃᑦ ᒥᑦᓵᓄᑦ ᐊᒻᒪᓗ ᐱᓇᓱᐊᖃᑎᖃᕐᓂᒧᑦ 
ᓄᓇᓕᓐᓂᒃ ᓴᐳᒻᒥᓂᕐᒧᑦ ᐃᓄᓐᓄᑦ ᓯᕗᓕᕐᑕᐅᔪᒥᒃ 
ᓄᓇᓂᒃ ᑲᒪᔨᐅᓂᕐᒧᑦ ᓄᓇᕗᑦᒥ, ᓄᓇᕕᒻᒥ ᐊᒻᒪᓗ 
ᓄᓇᑦᓯᐊᕗᒻᒥ. ᑖᓐᓇ ᐱᓇᓱᐊᕐᑕᐅᔪᖅ ᓯᕗᓕᕐᑕᐅᔪᖅ 
ᐊᑦᔨᐅᖏᑦᑐᒥᒃ ᐱᓇᓱᐊᖃᑎᖃᕐᓂᑯᑦ ᐆᒪᔪᓕᕆᓂᕐᒧᑦ 
ᐊᐅᓚᑦᓯᖃᑎᒌᑦ ᑲᑎᒪᔨᖏᑦ ᐊᒻᒪᓗ ᒪᙯᑦᑏᑦ 
ᐊᒻᒪᓗ ᒥᑭᒋᐊᕐᓂᐊᑏᑦ ᑎᒥᐅᔪᖁᑎᖓ ᑖᒃᑯᓇᓂ 
ᐱᖓᓱᓂ ᐃᓄᐃᑦ ᓄᓇᖏᓐᓂ: ᑑᕐᖓᒃ 
ᐆᒪᔪᓕᕆᓂᕐᒧᑦ ᐊᒻᒪᓗ ᐱᕈᕐᑐᓄᑦ ᐊᐅᓚᑦᓯᖃᑎᒌᑦ 
ᑲᑎᒪᓕᖏᑦ, ᓄᓇᕕᒻᒥ ᐃᒪᕐᐱᓕᕆᓂᕐᒧᑦ 
ᑲᑎᒪᔨᖏᑦ, ᓄᓇᕗᑦ ᐆᒪᔪᓕᕆᓂᕐᒧᑦ 
ᐊᐅᓚᑦᓯᖃᑎᒌᑦ ᑲᑎᒪᔨᖏᑦ, ᐊᖑᕕᒐᖅ ᐊᒻᒪᓗ 
ᐸᓐᓂᑑᒥ ᒪᙯᑦᑏᑦ ᐊᒻᒪᓗ ᒥᑭᒋᐊᕐᓂᐊᑏᑦ 
ᑎᒥᐅᔪᖁᑎᖓ.

ᑐᕌᒐᖏᑦ ᐅᑯᐊ:

	› ᐅᖃᐅᓯᒃᑯᑦ ᐊᒻᒪᓗ ᑕᑯᓐᓇᓂᒃᑯᑦ ᐊᓪᓚᓯᒪᔪᑦ 
ᐃᓄᐃᑦ ᖃᐅᔨᒪᐅᓯᖓᓂᒃ ᑕᑯᓐᓇᓂᖓᓂᒃ ᐊᒻᒪᓗ 
ᐱᓇᓱᖃᑎᒌᓐᓂᖏᓐᓂᒃ ᓇᓄᐃᑦ ᒥᑦᓵᓄᑦ 
ᐅᓂᒃᑳᐅᓯᕐᑎᒍᑦ ᑕᕐᕋᓕᔮᒐᕐᑎᒍᑦ;
	› ᓴᓇᖃᑎᒌᓐᓂᖅ ᓀᑦᑐᓂᒃ ᑕᑯᓐᓇᕋᑦᓴᓂᒃ 
ᓄᐃᑕᑎᑦᓯᔪᓂᒃ ᐃᓄᓐᓂᒃ ᓄᐃᑕᑎᑦᓯᔪᓂᒃ  
ᓄᓇᐃᑦ ᑲᒪᒋᔭᐅᓂᖏᓐᓄᑦ;
	› ᓱᓇᐅᓂᖏᓐᓂᒃ ᖃᐅᔨᓴᕐᓂᖅ ᑕᑯᓐᓇᕋᑦᓴᐅᓱᓂ 
ᐊᐱᕆᓂᐅᔪᑦ ᓄᐃᑦᓯᓂᕐᒥᒃ ᓱᓇᐅᓂᖏᓐᓂᒃ 
ᖃᐅᔨᓴᕐᓂᒧᑦ ᓄᐃᑦᓯᓂᕐᒥᒃ ᐃᓄᐃᑦ ᒥᑦᓵᓄᑦ 
ᓇᓄᕐᓄᑦ ᐱᑐᑦᓯᒪᓂᖏᓐᓄᑦ;
	› ᐋᕐᕿᓱᐃᓂᖅ ᓱᕐᕃᓂᕐᒧᑦ ᐸᕐᓇᓯᒪᐅᑎᓂᒃ 
ᐃᖏᕐᕋᓯᑎᑦᓯᓂᕐᒧᑦ ᑕᑯᓐᓇᕋᑦᓴᓂᒃ  
ᐊᒻᒪᓗ ᖃᐅᔨᓴᕐᓂᒧᑦ ᐃᓗᓕᖏᓐᓂᒃ 
ᐃᓕᓐᓂᐊᑎᑦᓯᒍᑎᑦᓴᐅᓂᐊᕐᑎᓗᒋᑦ  
ᐊᒻᒪᓗ ᑲᒪᔨᐅᓂᕐᒧᑦ ᐱᑦᔪᑎᖃᕐᓗᑎᒃ 
ᓄᓇᓕᖏᓐᓂ ᐃᓄᐃᑦ ᐊᒻᒪᓗ ᓯᓚᑖᓂ.

ᐅᓪᓗᒥᒧᑦ, ᑕᕐᕋᓕᔮᓕᐅᕐᓂᖅ ᐊᒻᒪᓗ ᖃᐅᔨᒪᐅᓯᕐᓂᒃ 
ᓄᐊᑦᓯᓂᖅ ᐊᑑᑎᓯᒪᓕᕐᑐᖅ ᐊᒥᓱᓂ ᓄᓇᓕᓐᓂ 
ᓄᓇᕕᒻᒥ: ᐃᓄᑦᔪᐊᖅ, ᑲᖏᕐᓱᔪᐊᖅ ᐊᒻᒪᓗ 
ᑲᖏᕐᓱᐊᓗᑦᔪᐊᖅ. ᑖᒃᑯᓇᓂ ᓄᓇᓕᓐᓂ, 21 ᐃᓄᐃᑦ 
ᐊᐱᕆᔭᐅᓯᒪᔪᑦ, ᐃᓚᐅᑎᓪᓗᒋᑦ ᐃᓱᒪᒋᔭᖏᑦ 
ᐊᑦᔨᒌᖕᖏᑐᓂ ᐊᕐᓇᐅᔪᑦ ᐊᒻᒪᓗ ᐊᖑᑏᑦ, 
ᐅᑭᐅᖏᑦ ᐊᒻᒪᓗ ᐆᒪᔪᕐᓂᐊᓂᕐᒧᑦ ᐊᑑᑎᓯᒪᔭᖏᑦ. 
ᑲᖏᕐᓱᐊᓗᑦᔪᐊᒥ, ᔦᒥᓯ ᒣ ᓯᕗᓕᕐᑐᕕᓂᖅ 
ᐆᒪᔪᕐᓂᐊᓂᕐᒥᒃ ᑕᑯᓐᓇᓗᓂ ᐊᓪᓚᓯᒪᔪᓕᐅᕐᓂᒧᑦ 
ᐱᓇᓱᐊᕐᑕᐅᕙᓪᓕᐊᓂᖓᓄᑦ ᓇᓃᓐᓂᖏᓐᓂᒃ, 
ᐆᒪᔪᕐᓂᐊᓂᖅ ᐊᒻᒪᓗ ᐊᑐᐃᓐᓇᕈᕐᑎᓂᖅ ᓇᓄᕐᓂᒃ.

ᓇᓄᒃ 
ᐅᕐᑳᔭᖕᒋᑦ

ᑲᑎᒪᔩᑦ
ᐊᑕᓐᓂᐅᕕᒃ

ᐱᓇᓱᐊᕋᑦᓴᕆᑎᑕᐅᔪᑦ
ᑎᓕᔭᐅᒪᐅᑎᖓ ᐊᑕᓐᓂᐅᕕᐅᑉ ᑲᒪᒋᔭᖃᕐᓂᒧᑦ 
ᐊᒻᒪᓗ ᑲᒪᔨᐅᓗᑎᒃ ᖃᐅᔨᓴᕐᓂᒥᒃ ᓄᓇᕕᒻᒥ 
ᐃᓄᓐᓂᒃ ᓯᕗᒧᐊᑦᑎᓯᓗᓂ ᓇᒻᒥᓂᖅ 
ᐊᐅᓚᑦᓯᒍᓐᓇᓯᓂᕐᒧᑦ ᖃᐅᔨᓴᕐᓂᒥ, ᐃᑉᐱᒋᔭᖃᕐᓂᒧᑦ 
ᖃᐅᔨᓴᕐᓂᖅ ᐱᔨᑦᓯᓂᖓᓄᑦ ᓄᓇᕕᒻᒥᐅᑦ 
ᓯᕗᓪᓕᐸᐅᑦᔭᐅᖁᔭᖓᓂᒃ, ᑭᖕᖒᒪᒋᔭᖏᓐᓂᒃ  
ᐊᒻᒪᓗ ᐱᒐᓱᐊᕐᑕᖏᓐᓂᒃ.

ᑕᑯᓐᓇᖏᑦ
ᐊᑕᓐᓂᐅᕕᒃ ᑕᑯᓐᓇᓂᓕᒃ ᓯᕗᓂᕐᒥ ᓄᓇᕕᒻᒥ 
ᐃᓄᓐᓄᑦ ᓯᕗᓕᕐᑕᐅᔪᒥᒃ ᐊᒻᒪᓗ ᐋᕐᕿᓱᕐᑕᐅᓂᖓᓂᒃ 
ᖃᐅᔨᓴᕐᓂᒥᒃ ᓄᓇᓕᖏᓐᓂ, ᐋᕐᕿᓱᐃᓗᓂ ᓲᖑᔪᒥᒃ 
ᐱᓇᓱᐊᕈᑎᖃᕐᓂᒥᒃ ᓇᒻᒥᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ 
ᓄᓇᓕᓐᓂ ᐱᒍᓐᓇᓯᑎᑦᓯᓂᕐᒧᑦ. ᐱᒍᒪᓂᖃᕋᑦᑕ 
ᐋᕐᕿᓱᐃᓂᕐᒥᒃ ᖃᐅᔨᓴᕐᓂᐅᑉ ᐃᓘᓐᓈᒍᑦ ᐊᕙᑎᖓᓂᒃ 
ᓯᕗᓕᕐᑕᐅᔪᒥᒃ ᐃᓄᐃᑦ ᐃᓪᓕᕆᔭᖏᓐᓄᑦ, 
ᒪᓕᑦᓯᐊᓗᓂ ᓄᓇᓕᑦᑕ ᓯᕗᓪᓕᐅᔨᒍᒪᔭᖏᓐᓄᑦ, 
ᐊᒻᒪᓗ ᑐᓂᓯᒪᓗᓂ ᓄᐃᑦᓯᓂᕐᒥᒃ ᐱᐅᔪᓂᒃ, 
ᐊᑯᓃᕐᑐᒥᒃ ᓱᕐᕃᓂᓕᓐᓂᒃ ᓄᓇᕕᒻᒥ.

ᑕᓪᓕᒣᑦ ᐊᐅᓚᑦᓯᓂᕆᔭᖏᑦ 
ᐊᑕᓐᓂᐅᕕᐅᑉ

((1))	 ᐊᖏᕐᓂᖅ ᐊᒻᒪᓗ ᑲᒪᒋᔭᖃᕐᓂᖅ ᖃᐅᔨᓴᕐᓂᒥᒃ

((2))	ᓇᓗᓀᕐᓯᓂᖅ, ᓄᐊᑦᓯᓂᖅ  
ᐊᒻᒪᓗ ᑐᓴᐅᒪᑎᑦᓯᓂᖅ  
ᖃᐅᔨᓴᕐᓂᐅᑉ ᓯᕗᓪᓕᐅᑎᑕᖏᓐᓂᒃ

((3))	 ᑲᒪᒋᔭᖃᕐᓂᖅ ᐊᒻᒪᓗ ᑐᓴᐅᒪᑎᑦᓯᓂᖅ 
ᖃᐅᔨᓴᕐᓂᒧᑦ ᑐᓴᐅᒪᑎᑦᓯᒍᑎᓂᒃ

((4))	 ᓴᐳᒻᒥᓂᖅ ᓄᓇᓕᓐᓂ ᖃᐅᔨᓴᕐᓂᒧᑦ 
ᑭᖕᖒᒪᒋᔭᐅᔪᓂᒃ

((5))	 ᓴᐳᒻᒥᓂᕐᒥᒃ ᖃᐅᔨᓴᕐᑎᓂᒃ

ᑐᕌᒐᖏᑦ
ᓯᑕᐅᒪᐅᔪᖕᖏᒐᕐᑐᑦ ᑐᕌᒐᕆᔭᐅᔪᑦ ᑐᑭᓯᓇᕐᑎᑕᐅᔪᑦ 
ᐱᑕᖃᕐᑎᓯᓂᕐᒧᑦ ᐊᑦᔨᐅᖏᑦᑐᓂᒃ ᐊᑯᓃᕐᑐᒥᒃ 
ᑐᕌᒐᕆᔭᐅᔪᒥᒃ ᑐᑭᒧᐊᑦᑎᓯᖁᓪᓗᒋᑦ ᐱᓇᓱᐊᕐᑕᐅᔪᓂᒃ. 
ᑎᒥᐅᔪᖅ ᓯᕗᒧᐊᕈᓐᓇᖁᖅ ᑎᓕᔭᐅᒪᐅᑎᒥᓂᒃ 
ᐃᑉᐱᒋᔭᖃᕐᓂᑯᑦ ᐱᓇᓱᐊᕐᑕᐅᔪᑦ ᒪᓕᑦᓯᐊᐸᑕ 
ᑖᒃᑯᓂᖓ ᑐᕌᒐᕆᔭᐅᔪᓂᒃ.

((1))	ᐱᐅᓯᐅᒥᑎᑦᓯᓂᕐᒧᑦ ᓄᓇᓕᓕᒫᓂ  
ᓯᕗᓕᕐᑕᐅᔪᓂᒃ ᐊᒻᒪᓗ ᓈᒪᓈᕐᑐᓂᒃ 
ᖃᐅᔨᓴᕐᓂᒧᑦ ᑲᒪᒋᔭᐅᓂᖏᓐᓄᒃ

((2))	ᐱᐅᓯᐅᒥᑎᑦᓯᓂᖅ ᖃᐅᔨᒪᔭᐅᔪᓂᒃ 
ᐃᓕᓐᓂᐊᑎᑦᓯᓂᕐᒧᑦ ᐊᒻᒪᓗ ᑐᓴᐅᒪᖃᑎᒌᓐᓂᒧᑦ 
ᑎᒥᐅᔪᐃᓪᓗ, ᓄᓇᓖᓪᓗ ᐊᒻᒪᓗ ᖃᐅᔨᓴᕐᑏᑦ

((3))	 ᓲᖑᓯᒋᐊᕐᑎᓯᓂᖅ ᓄᓇᕕᒻᒥᐅᑦ 
ᐱᒍᓐᓇᕕᖃᕈᓐᓇᓂᖏᓐᓂᒃ ᐊᒻᒪᓗ 
ᐊᐅᓚᑦᓯᒍᓐᓇᓂᖏᓐᓂᒃ ᖃᐅᔨᓴᕐᑕᐅᓂᐅᔪᓄᑦ 
ᑐᓴᐅᒪᑎᑦᓯᒍᑎᓂᒃ

((4))	ᐱᐅᓯᐅᒥᑎᑦᓯᓂᖅ ᑐᑭᒧᐊᑦᓯᐊᓂᖏᓐᓂᒃ 
ᓄᓇᕕᒻᒥᐅᑦ ᐃᓄᐃᑦ ᐃᓅᖃᑎᒌᓐᓂᒧᑦ-
ᐃᓗᕐᖁᓯᕐᑎᒍᑦ ᐃᓪᓕᕆᔭᖏᓐᓂᒃ ᐊᒻᒪᓗ 
ᖃᐅᔨᓴᕐᓂᒧᑦ ᓯᕗᓪᓕᐅᔨᒍᒪᔭᖏᓐᓂᒃ

((5))	 ᓲᖑᓯᑎᑦᓯᒋᐊᕐᓂᖅ ᖃᐅᔨᓴᕐᓂᒧᑦ 
ᖃᐅᔨᒪᑎᑦᓯᓂᕐᒧᑦ, ᐊᒻᒪᓗ ᒪᓕᑦᓯᐊᓂᕐᒧᑦ 
ᓄᐃᑕᒌᕐᑐᓂᒃ ᒪᓕᒐᕐᓂᒃ ᐊᒻᒪᓗ 
ᐃᓗᕐᖁᓯᑦᓯᐊᓄᑦ ᐊᑐᒐᑦᓴᐅᔪᓄᑦ 
ᐋᕐᕿᓯᒪᐅᑎᓂᒃ

((6))	ᐱᒍᒪᔭᐅᓕᕐᑎᓯᓂᖅ ᐊᒻᒪᓗ ᓴᐳᒻᒥᓂᖅ 
ᐱᒍᓐᓇᓂᕐᑖᕙᓪᓕᐊᑎᑦᓯᓂᕐᒥᒃ ᐊᒻᒪᓗ 
ᐱᐅᓯᐅᒥᑎᑦᓯᓂᕐᒥᒃ ᐃᓕᓐᓂᐊᑎᑦᓯᒍᑎᓂᒃ 
ᓄᓇᓕᓐᓄᑦ ᓯᕗᓕᕐᑕᐅᔪᓂᒃ ᖃᐅᔨᓴᕐᓂᒧᑦ

((7))	ᐱᒍᒪᔭᐅᓕᕐᑎᓯᓂᕐᒧᑦ ᐊᖏᓂᕐᓴᒥᒃ 
ᐃᓅᖃᑎᒌᓐᓂᒧᑦ-ᒪᑭᑕᒐᓱᐊᕐᓂᒧᑦ  
ᐱᐅᔫᓂᖓᓂᒃ ᖃᐅᔨᓴᕐᓂᒧᑦ ᓄᓇᕕᒻᒥᐅᓄ

ᐊᓪᓗᕆᐊᕈᑏᑦ ᐱᔭᕇ3ᑕᐅᒪᔪᑦ 
ᑕᒃᑲᓂ ᐊ3ᕌᒍᒥ

	 ᓄᓇᓕᓕᒫᓂ ᖃᐅᔨᓴᕐᓂᒧᑦ ᑲᒪᔨᓂᒃ 
ᐱᓇᓱᑦᑎᑖᕐᓂᖅ (ᐃᒥᓕ ᐱᕆᑑᓐ)

	 ᑎᒥᖕᖑᑎᑕᐅᓂᖓ ᐊᑕᓐᓂᐅᕕᐅᑉ 
(ᐃᑦᔭᑕᐅᒌᒃᑯᑎ ᐊᓪᓚᓯᒪᔪᖅ)

	 ᐃᖏᕐᕋᓂᖓᑕ 
ᑮᓇᐅᔭᖃᕐᑎᑕᐅᒍᑎᒋᑐᐃᓐᓇᕆᐊᓕᖏᑦ

	 ᐊᐅᓚᑕᐅᒍᑎᖏᑦ ᖃᐅᔨᓴᕐᓂᒧᑦ ᐊᐱᕆᐅᑎᓄᑦ 
ᐊᒻᒪᓗ ᓄᓇᖕᖑᐊᑉ ᐋᕐᕿᓱᕐᑕᐅᓂᖓᑕ 
(Carleton ᐃᓕᓐᓂᐊᕕᕐᔪᐊᖓᓄᑦ)

	 ᑐᓴᐅᒪᑎᑦᓯᒍᑎᓂᒃ ᓄᐊᑦᓯᒍᑏᑦ ᐃᓘᓐᓇᖏᓐᓄᑦ 
ᖃᐅᔨᓴᕐᓂᒧᑦ ᓄᐃᑎᑕᐅᔪᓄᑦ ᓄᓇᕕᐅᑉ 
ᒥᑦᓵᓄᑦ (ᓚᕚᓪ ᐃᓕᓐᓂᐊᕕᕐᔪᐊᖓᓗ)

	 ᑲᑎᒪᔨᖏᑦᑕ ᐋᕐᕿᓱᕐᓯᒪᐅᑎᖏᑦ ᐋᕐᕿᑕᐅᓗᑎᒃ

	 ᐃᓚᐅᔪᐃᑦ ᓇᓪᓕᑳᕐᑕᐅᓂᖏᑦ ᑲᑎᒪᔨᖏᓐᓄᑦ

	 ᐱᔭᕇᕐᑕᐅᓂᖓ ᐊᑕᓐᓂᐅᕕᐅᑉ 
ᑎᒥᖕᖑᑎᑕᐅᓂᖓᑕ

	 ᐊᑌᓐᓇᑐᖅ ᑐᑭᒧᐊᑦᑎᓯᔨ 
ᐱᓇᓱᑦᑎᑖᕆᔭᐅᓚᖓᔪᖅ (ᓘᓯ ᑯᔩ)

	 ᓄᓇᓕᓐᓂ ᖃᐅᔨᓴᕐᓂᒧᑦ ᑲᒪᔨ 
ᐱᓇᓱᑦᑎᑖᕆᔭᐅᓚᖓᔪᖅ (ᐹᐳᔭ ᐁᑭ 
ᐸᐱᑲᑦᑐᖅ)

ᑭᖑᓪᓖᑦ ᐊᓪᓗᕆᐊ3ᓃᑦ
	 ᐱᓇᓱᑦᑎᑖᕐᓂᖅ ᐃᓄᒻᒥᒃ ᖃᐅᔨᓴᕐᓂᒧᑦ 
ᐊᔪᖀᒋᐊᕐᑎᒥᒃ

	 ᐱᓇᓱᑦᑎᑖᕐᓂᖅ ᐱᖓᓱᓂᒃ ᐱᓇᓱᑦᑎᓂᒃ

	 ᐱᒐᓱᐊᕐᓂᖅ ᑮᓇᐅᔭᓂᒃ

	 ᐊᓪᓚᓯᒪᔪᓂᒃ ᐱᒋᐊᕐᓗᓂ ᓄᓇᕕᒻᒥ 
ᖃᐅᔨᓴᕐᓂᒧᑦ ᒪᓕᒐᕐᓂᒃ (ᒪᓕᑦᑕᐅᒋᐊᓕᓐᓂᒃ)

	 ᐱᒋᐊᕐᑎᓯᓗᑎᒃ ᐱᕙᓪᓕᐊᑎᑦᓯᓂᕐᒥᒃ 
ᖃᐅᔨᓴᕐᓂᒧᑦ ᐊᑐᕐᑕᐅᒋᐊᓕᓐᓂᒃ ᐊᑐᓂ 
ᓄᓇᓕᓐᓄᑦ

	 ᐱᒋᐊᕐᑎᓯᓗᑎᒃ ᕿᒥᕐᕈᓂᕐᒥᒃ ᖃᐅᔨᓴᕐᓂᒧᑦ 
ᓯᕗᓪᓕᐅᔭᐅᒋᐊᓕᓐᓂᒃ

ᑎᒥᖕᖑᑎᑕᐅᓂᖓᑕ ᖃᓄᐃᓕᓯᒪᓂᖓ

ᐁᕆᓕ 19, 2023

SC ᐊᖏᓲᖅ ᑲᑎᒪᔩᑦ ᖃᓄᐃᓕᖓᓂᖏᓐᓂᒃ 

SC
 
ᐊ
ᖓ
ᔪ
ᕐᖄ
ᕆ
ᔭ
ᐅ
ᔪ
ᖅ
 
ᐊ
ᑕᓐᓂ

ᐅ
ᕕ
ᒻᒥ

ᑲ
ᑎ
ᒪ
ᔩ
ᑦ 
ᐊ
ᖓ
ᔪ
ᕐᖄ
ᕆ
ᔭ
ᐅ
ᔪ
ᑦ 
ᐊ
ᑕᓐᓂ

ᐅ
ᕕ
ᒻᒥ

ᐅᑭᐊᑦᓴᒥ/ᐅᑭᐅᖅ 2023
ᓄᓇᕕᒻᒥ ᑎᒥᐅᔪᑦ ᐊᖏᕐᓂᓖᑦ ᐊᐅᓚᑦᓯᓂᕐᒧᑦ 

ᑲᑎᕐᓱᓯᒪᔪᓂᒃ

ᔫᓂ 12, 2023

ᐊᑕᓐᓂᐅᕕᒃ ᑎᒥᖕᖑᑎᑕᐅᔪᖅ

ᐅᐱ3ᖓᓴᖅ 2024

ᓯᕗᓪᓕᐹᖅ ᑲᑎᒪᔩᑦ ᑲᑎᒪᓂᖓ

12-ᒥᑦ 18-ᒧᑦ ᑕ3ᖀᑦ ᑎᒥᖕᖑᑎᑕᐅᔪᕕᓂᐅᑎᓪᓗᒍ

ᓯᕗᓪᓕᐹᖅ ᑲᑎᒪᓂᒻᒪᕆᒃ

ᐅᑭᐊᑦᓴᒥ 2023

SC ᐊᖏᓲᖅ ᐊᐅᓪᓚᑦᓯᓂᕐᒧᑦ ᑲᑎᕐᓱᓯᒪᔪᓂᒃ

ᓄᓇᕕᒻᒥ ᑐᑦᑐᐃᑦ 
ᓴᐳᒻᒥᔭᐅᓂᖕᒐᑕ 
ᐸᕐᓇᓯᒪᐅᑎᖕᒋᑦ
2019-ᒥ ᑲᑎᖕᖓᓕᓂᓕᕕᓂᖅ ᓴᓪᓗᓂ 
ᐅᖄᒍᑎᖃᕐᓱᑎᒃ ᖃᓄᐃᓕᖓᓕᕐᓂᖏᓐᓂᒃ 
ᓅᖃᑦᑕᓂᖏᓐᓄᑦ ᑐᑦᑐᐃᑦ ᐊᒻᒪᓗ ᓱᓀᑦ 
ᐱᓇᐊᓱᕐᓂᐅᒐᔭᕐᑐᑦ ᐊᑐᕐᑕᐅᒐᔭᕐᒪᖔᑕ 
ᐅᖄᒍᑎᖃᕐᓂᒧᑦ ᒥᑭᓕᓂᖏᓐᓂᒃ ᐃᓄᐃᑦ 
ᑕᑯᓐᓇᑕᖏᓐᓂᒃ. ᐃᓚᐅᔪᑦ ᑐᓂᒪᔪᑦ 
ᐱᕙᓪᓕᐊᑎᑦᓯᕐᓂᒧᑦ ᐃᓄᓐᓄᑦ-ᓯᕗᓕᕐᑕᐅᔪᒥᒃ 
ᐊᐅᓚᑦᓯᓂᕐᒧᑦ ᐊᑐᕐᑕᐅᔪᑦᓴᓂᒃ: ᓄᓇᕕᒻᒥ 
ᑐᑦᑐᐃᑦ ᓴᐳᒻᒥᔭᐅᓂᖏᑦᑕ ᐸᕐᓇᓯᒪᐅᑎᖓ.

ᓄᓇᕕᒻᒥ ᑐᑦᑐᐃᑦ ᓴᐳᒻᒥᔭᐅᓂᖏᑦᑕ 
ᐸᕐᓇᑕᐅᓯᒪᒍᑎᖓ ᐱᒋᐊᕐᑎᑕᐅᒋᐊᓕᒃ 
ᐃᓄᐃᑦ ᖃᐅᔨᒪᔭᖏᓐᓂᒃ, ᑌᒣᒻᒪᑦ ᐅᕗᒍᑦ 
(ᒪᑭᕝᕕᒃ ᐊᒻᒪᓗ ᐊᖑᕕᒐᖅ) ᐱᒋᐊᕐᓯᒪᔪᒍᑦ 
ᐱᕙᓪᓕᐊᑎᑦᓯᓂᕐᒥᒃ ᓄᐃᑦᓯᓱᑕ ᓄᓇᕕᒻᒥ 
ᐃᓄᐃᑦ ᖃᐅᔨᒪᔭᖏᑦ ᑐᑦᑐᓄᑦ ᑐᓴᕐᑎᓯᒍᑎ, 
ᐃᓚᐅᑎᑦᓯᔪᖅ ᐊᐱᕆᓂᕐᓂᒃ ᐱᓇᓱᐊᕐᑕᐅᔪᕕᓂᕐᓂᒃ 
ᑕᓪᓕᒪᓂ ᓄᓇᓕᓐᓂ: ᑕᓯᐅᔭᖅ, ᑲᖏᕐᓱᐊᓗᑦᔪᐊᖅ, 
ᓴᓪᓗᐃᑦ, ᐃᓄᑦᔪᐊᖅ ᐊᒻᒪᓗ ᐅᒥᐅᔭᖅ. 
ᓯᑕᒪᐅᔪᖕᖏᒐᕐᑐᑦ ᐱᒻᒪᕆᐅᔪᑦ ᓇᓗᓀᕐᑕᐅᔪᕕᓃᑦ 
ᐊᒻᒪᓗ ᑐᖕᖓᕕᒋᔭᐅᓚᖓᑦᓱᑎᓪᓗ ᓴᐳᒻᒥᓂᕐᒧᑦ 
ᐸᕐᓇᓯᒪᐅᑎᒧ:

((1))	 ᓲᓱᒋᓗᒋᑦ ᐃᓅᓯᖏᑦ ᐆᒪᔪᐃᑦ

((2))	ᑎᒍᓯᓗᑎᒃ ᑭᖕᖒᒪᒋᔭᒥᓂᒃ ᑭᓯᐊᓂ

((3))	ᐃᑉᐱᒋᑦᓯᐊᓗᒋᑦ ᑐᑦᑐᐃᑦ

((4))	 ᑕᑯᓐᓇᓗᑎᑦ ᐊᒻᒪᓗ ᐃᓱᒪᒋᑦᓯᐊᓗᒋᑦ 
ᐆᒪᔪᕐᓂᐊᓕᕈᕕᑦ

((5))	 ᐊᓯᐸᒍᓐᓀᓗᑎᑦ

((6))	 ᐊᑐᑦᓯᐊᓗᒋᑦ ᐊᒻᒪᓗ ᐅᐱᒋᓗᒋᑦ ᐆᒪᔪᐃᑦ

((7))	 ᐊᕕᖃᑎᖃᑦᓯᐊᓗᑎᒃ ᐆᒪᔪᕐᑕᑎᓐᓂᒃ

ᑎᒡᒍᐊᓂᓯᒪᕗᒍᑦ ᐃᓚᐅᔪᓂᒃ ᖃᐅᔨᒪᔪᓂᒃ 
ᑲᑎᒪᑎᑦᓯᓂᕐᒧᑦ ᓄᓇᕕᒻᒥ ᑐᑦᑐᐃᑦ 
ᓴᐳᒻᒥᔭᐅᓂᖓᓄᑦ ᐸᕐᓇᓂᕐᒧᑦ, ᐊᒻᒪᓗ ᐅᖄᖃᑦᑕᒪᑕ 
ᓱᓀᑦ ᐃᓚᐅᒋᐊᖃᕐᒪᖔᑕ ᐸᕐᓇᓯᒪᐅᑎᒥ ᐊᒻᒪᓗ 
ᓯᕗᓕᒃᓱᑎᒃ ᓄᐃᑕᐅᓂᖓᓄᑦ.

ᑐᕌᒐᖓ ᑖᑦᓱᒪ ᓴᐳᒻᒥᓂᐅᑉ ᐸ3ᓇᓯᒪᐅᑎᖓᓄᑦ 
ᐱᓇᓱᐊᑦᓯᐊᓗᑎᒃ ᑲᒪᔨᐅᓗᑎᒃ  
ᐊᒻᒪᓗ ᖃᓄᐃᖕᖏᓯᐊ3ᑎᓗᒋᑦ ᑐᑦᑐᐃᑦ 
ᐃᑉᐱᒋᔭᖃᑦᓯᐊᓗᑎᒃ ᐊᑦᔨᒌᑦᓯᐊᑎᑦᓯᓗᓂ 
ᐊᒻᒪᓗ ᐃᓅᖃᑎᒌᑦᓯᐊᓗᑎᒃ ᐆᒪᔪᐃᑦ 
ᓇᔪᒐᖏᑦ ᑐᕌᒐᓪᓚᕆᖓ ᑲᔪᓯᑎᑦᓯᓂ3ᒥᒃ 
ᑐᑦᑐᓂᒃ ᑭᖑᕚᑦᓴᐅᔪᓄᑦ.

ᑖᓐᓇ ᐸᕐᓇᓯᒪᐅᑎ ᑐᕌᒐᖃᕐᒥᔪᖅ ᐱᒍᒪᔭᐅᓕᕐᑎᓯᓂᕐᒥᒃ 
ᐊᒻᒪᓗ ᓯᕗᒧᐊᑎᑦᓯᓗᓂ ᐃᓄᐃᑦ ᖃᐅᔨᒪᔭᖏᓐᓂᒃ 
ᐊᒻᒪᓗ ᖃᐅᔨᒪᐅᓯᖏᓐᓂᒃ, ᐱᒋᐊᓪᓚᑲᓐᓂᑎᑦᓯᓗᑎᒃ 
ᐱᐅᓯᑐᖃᕐᑎᒍᑦ ᑲᒪᑦᓯᐊᓂᕐᒧᑦ ᐱᐅᓯᐅᔪᒥᒃ ᐊᒻᒪᓗ 
ᓯᕗᒧᐊᕆᐊᓪᓚᑎᑦᓯᓗᓂ ᓄᓇᕕᒻᒥ ᐃᓄᐃᑦ ᓇᒻᒥᓂᖅ 
ᐊᐅᓚᑦᓯᒍᓐᓇᓯᓂᑦᓴᖓᓄᑦ ᐆᒪᔪᐃᑦ ᑲᒪᒋᔭᐅᓂᖏᓐᓄᑦ.

ᒫᓐᓇ ᑲᑎᒪᑎᑦᓯᓂᐊᕐᑎᒍᑦ ᐱᑦᔪᑎᓄᑦ-ᑐᖕᖓᕕᓕᓐᓂᒃ 
ᑲᑎᒪᓂᐊᕈᓯᖃᕐᑎᓯᓂᕐᒥᒃ ᑐᑭᖏᓐᓅᕆᐊᓪᓛᑎᑦᓯᓗᑕ 
ᐅᖄᔭᐅᔪᓄᑦ ᐊᑦᔨᐅᖏᑦᑐᓄᑦ ᖃᐅᔨᑎᓗᒋᑦ 
ᓴᐳᒻᒥᓂᕐᒧᑦ ᐸᕐᓇᓯᒪᐅᑏᑦ, ᐆᑦᑐᑎᒋᓗᒍ ᒪᙯᑦᑐᓕᕆᔩᑦ, 
ᐅᒪᔪᕐᓂᒃ ᐆᒪᔫᖃᑎᒥᓂᒃ ᐱᒐᓱᐊᓲᓂᒃ ᐊᐅᓚᑦᓯᓂᖅ, 
ᒪᙯᒋᐊᕐᑐᓯᒪᔪᑦ ᐊᒻᒪᓗ ᖃᐅᔨᓴᕐᑏᑦ. ᑖᒃᑯᐊ 
ᑲᑎᒪᓂᐊᕈᓰᑦ ᐃᑲᔪᕐᓯᓚᖓᔪᑦ ᐋᕐᕿᓱᐃᑦᓯᐊᓂᕐᒥᒃ 
ᐸᕐᓇᓯᒪᐅᑎᒥᒃ, ᐊᒻᒪᓗ ᐊᖑᕕᒉᑦ ᐱᒍᓐᓇᓯᓛᕐᑐᑦ 
ᕿᒥᕐᕈᓗᑎᒃ ᑖᒃᑯᓂᖓ.

ᓯᓚᐅᑉ ᐊᓯᑦᔨᐸᓪᓕᐊᓂᖕᒐᓄᑦ 
ᐸᕐᓇᓯᒪᐅᑏᑦ
ᓄᓇᕕᒻᒥ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ 
ᓱᖏᐅᓯᓴᕐᓂᒧᑦ ᖃᓄᐃᓘᕈᑕᐅᔪᑦᓭᑦ 
ᐱᒋᐊᕐᑎᑕᐅᓂᓕᕕᓂᖅ ᐁᕆᓕ 2024-ᒥ, ᐊᒥᓱᓂᒃ 
ᐊᕐᕌᒍᓂᒃ ᐊᑐᐃᓐᓇᕈᕐᑎᑕᐅᓚᐅᕐᓱᓂ.

ᐊᖑᕕᒐᖅ ᐳᕐᑐᓂᕐᓴᖏᑦ ᐃᓚᐅᔪᕕᓃᑦ 2019-ᒥ 
ᑲᑎᒪᓂᐊᕈᓯᕐᒧᑦ ᐋᕐᕿᓱᐃᑦᓱᑎᒃ ᑐᑭᓯᒪᖃᑎᒌᓐᓂᒧᑦ 
ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᓱᕐᕋᑕᐅᓂᐅᔪᓄᑦ 
ᐊᒻᒪᓗ ᓇᓗᓀᕐᓯᓱᑎᒃ ᓱᖏᐅᓯᓴᕐᓂᒧᑦ 
ᐊᑐᕐᑕᐅᑐᐃᓐᓇᕆᐊᓕᓐᓂᒃ. ᑖᓐᓇ ᑲᑎᒪᓂᐊᕈᓯᖅ 
ᓄᐃᑦᓯᔪᕕᓂᖅ ᐊᕐᖁᑎᒋᔭᐅᓚᖓᔪᒥᒃ 
ᐱᕙᓪᓕᐊᑎᑕᐅᓂᖓᓄᑦ ᖃᓄᐃᓘᕈᑕᐅᓚᖓᔪᓄᑦ.

2020-ᒥᑦ 2022-ᒧᑦ, ᑕᓪᓕᒪᑦ ᐊᒥᓱᑦ-ᑎᒥᐅᔪᑦ 
ᐱᓇᓱᐊᖃᑎᒌᑦ ᑕᑯᓐᓇᓂᓕᕕᓃᑦ ᐊᑦᔨᒌᖕᖏᑐᓂᒃ 
ᐊᕕᑦᑐᓯᒪᔪᓂᒃ ᐱᓇᓱᐊᕐᓱᑎᒃ ᐋᕐᕿᓱᐃᑦᓱᑎᒃ 
ᑖᑦᓱᒥᖓ ᖃᓄᐃᓘᕈᑕᐅᒐᓱᐊᕐᑐᒥᒃ. ᐊᖑᕕᒐᒃᑯᑦ 
ᐃᓚᐅᔪᕕᓃᑦ ᐊᒻᒪᓗ ᐃᑲᔪᕐᓯᓱᑎᒃ “ᒪᙯᓐᓂᒧᑦ 
ᐊᒻᒪᓗ ᓂᕿᑦᓴᖃᑦᓯᐊᓂᕐᒧᑦ” ᐱᓇᓱᐊᖃᑎᒌᓄᑦ.

ᓄᓇᓕᓐᓂᒃ ᐃᓚᐅᑎᑦᓯᓂᕐᒧᑦ ᐊᕐᕕᑕᕐᓂᖅ 
ᐊᑐᕐᑕᐅᔪᕕᓂᖅ ᓄᓇᕕᓕᒫᒥ ᒣᒥᑦ ᑏᓯᒻᐱᕆᒧᑦ 
2023-ᒥ ᑐᓴᕐᑎᓯᓂᕐᒧᑦ ᖃᓄᐃᓘᕈᑕᐅᖕᖑᓱᑦᑐᓂᒃ 
ᓄᓇᕕᒻᒥᐅᓄᑦ ᐊᒻᒪᓗ ᑐᓵᓂᕐᒧᑦ ᐃᓱᒪᒋᔭᐅᔪᓂᒃ 
ᐊᒻᒪᓗ ᐃᒣᓗᕈᔨᒍᑕᐅᔪᓂᒃ ᐱᐅᓯᐅᒥᑎᑦᓯᓂᕐᒧᑦ 
ᖃᓄᐃᓘᕈᑕᐅᒍᒪᔪᓂᒃ. ᐊᑕᐅᑦᓯᑐᑦ, ᐅᖓᑖᓄᑦ 
150 ᖃᐅᔨᒪᐅᓯᕐᒥᒃ ᐱᑕᓖᑦ ᐊᒻᒪᓗ 
ᖃᐅᔨᒪᔨᐅᓂᕐᒥᒃ ᑭᒡᒐᑐᕐᑏᑦ ᓄᓇᕕᒻᒥ ᑎᒥᐅᔪᖏᓐᓂ 
ᐱᓯᒪᔪᑦ ᐃᑲᔪᕐᓯᓂᖃᓚᐅᕐᑐᑦ ᐱᕙᓪᓕᐊᔭᐅᓂᖓᓄᑦ 
ᑖᓐᓇ ᖃᓄᐃᓘᕈᑕᐅᒍᒪᔪᖅ 2019-ᒥᑦ 2023-ᒧᑦ.

ᓄᓇᕕᒻᒥ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ 
ᑲᑎᒪᓂᐊᕈᓯᕐᒧᑦ ᑐᓴᕐᑎᓯᒍᑎ ᐊᑐᐃᓐᓇᐅᔪᖅ 
ᐅᕙᓂ www.makivvik.ca/nccas.

ᑖᓐᓇ ᖃᓄᐃᓘᕈᑕᐅᒍᒪᔪᖅ ᐊ3ᖁᑎᑦᓴᕆᔭᐅᔪᖅ 
ᓯᕗᓕ3ᓂᒥᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ 
ᓱᖑᐅᓯᓴ3ᓂᒧᑦ ᐱᓇᓱᐊ3ᑕᐅᔪᓄᑦ 
ᓄᓇᓕᑦᑎᓂ, ᐊᒻᒪᓗ ᑐᓴ3ᑎᓯᓗᓂ ᑲᕙᒪᒃᑯᓂᒃ 
ᐊᒻᒪᓗ ᓯᓚᑖᓂ ᑎᒥᐅᔪᓂᒃ ᓄᓇᕕᒻᒥ 
ᐃᓘᓐᓇᑎᒃ ᓯᕗᓪᓕᐅᔨᒍᒪᔭᖏᓐᓂᒃ ᐊᒻᒪᓗ 
ᑭᖕᖒᒪᒋᔭᖏᓐᓂᒃ.

ᐋᕐᕿᓱᕐᑕᐅᔪᕕᓂᖅ ᓄᓇᓕᕗᑦ ᐊᒻᒪᓗ ᐱᓗᐊᕐᑐᒥ 
ᐅᕕᒐᕐᑐᕗᑦ ᑲᔪᓯᓂᖃᑦᓯᐊᖁᓪᓗᒋᑦ ᑕᒫᓂ ᓄᓇᒥ 
ᖃᓄᐃᓕᖓᓕᕐᓂᑎᓐᓄᑦ ᐊᓯᑦᔨᐸᓪᓕᐊᓂᖓᓄᑦ ᓯᓚᐅᑉ.

ᓄᓇᕕᒻᒥ
ᐃᒪᕐᐱᓕᕆᔩᑦ

ᑲᑎᒪᔨᖕᒋᑦᑕ
ᑐᓴᕐᑎᓯᒍᑎᖕᒋᑦ



ᓄᓇᕕᒻᒥ ᐃᒪᕐᐱᓕᕆᔩᑦ ᑲᑎᒪᓕᖏᑦ (NMRWB) 
ᐃᒻᒥᒎᕐᓱᓂ ᐱᓇᓱᐊᕐᕕᐅᔪᖅ ᐃᓄᓕᒫᓄᑦ 
ᑲᕙᒪᒋᔭᐅᔪᒥ ᓄᐃᑕᐅᓯᒪᔪᖅ ᐊᖏᖃᑎᒌᓐᓂᒧᑦ 
ᓄᓇᕕᒻᒥ ᐃᓄᖏᓐᓄᑦ ᐊᒻᒪᓗ ᑲᕙᒪᑐᖃᒃᑯᓄᑦ 
ᐱᑦᔪᑎᒋᑦᓱᒋᑦ ᓄᓇᕕᒻᒥ ᐃᓄᐃᑦ ᓄᓇᖏᑦ ᐊᒻᒪᓗ 
ᓄᓇᕕᒻᒥ ᐃᒪᕐᐱᖓᓄᑦ (NMR). ᓄᐃᑕᐅᓯᒪᓂᖓ 
ᓄᓇᕕᒻᒥ ᐃᓄᐃᑦ ᓄᓇᑖᕐᓂᖓᓄᑦ ᐊᖏᖃᑎᒌᒍᑎ 
(NILCA) 2008-ᒥ ᓄᐃᑎᑕᐅᔪᕕᓂᖅ 
ᑐᖕᖓᕕᒋᔭᐅᔪᖅ NMRWB-ᑯᓐᓄᑦ ᐊᒻᒪᓗ ᓄᓇᕕᒻᒥ 
ᑕᕆᐅᖓ ᓱᕐᕋᑕᐅᓕᕐᒪᖔᑦ ᕿᒥᕐᕈᔩᑦ ᑲᑎᒪᔨᖏᑦ 
(NMRIRB) ᐊᒻᒪᓗ ᓄᓇᕕᐅᑉ ᑕᕆᐅᖁᑎᖓᓂ 
ᐸᕐᓀᑏᑦ ᐃᑦᓯᕙᓕᖏᑦ (NMRPC).

ᐊᒻᒪᓗ ᑲᔪᓯᓗᓂ ᐊᖏᓕᒋᐊᕐᑎᓗᒍ ᐅᓕᕐᓀᓯᒍᑎᓄᑦ 
ᖃᐅᔨᓴᕐᓂᒧᑦ ᑐᖕᖓᕕᒋᔭᐅᔪᖅ ᑲᒪᒋᔭᖃᕐᓂᒧᑦ 
ᐸᕐᓇᓯᒪᐅᑎᓄᑦ NMR-ᒥ ᐊᒻᒪᓗ NMRWB ᐊᑖᒍᑦ.

NMRWB ᖃᕆᑕᐅᔭᑎᒍᑦ/ᐊᓪᓚᓯᒪᔪᑎᒍᑦ 
ᐃᓄᓕᒫᕐᑎᓯᓂᓕᕕᓃᑦ ᐅᐱᕐᖓᓴᒥ 2024-ᒥ 
ᐃᓱᒪᒋᔭᖃᕐᓂᒥᒃ ᑲᒪᒋᔭᐅᓂᖓᓂᒃ ᑭᓪᓕᖃᕐᓂᐅᔪᖅ 
ᕿᓚᓗᒐᕐᓄᑦ ᐅᐊᓐᓂᖓᓂ ᑕᓯᐅᔭᕐᔪᐊᒥ 
ᐊᒻᒪᓗᑭᑕᐅᓕᓯᒪᔪᖓᓂ. NMRWB-ᑯᑦ ᐱᑖᕐᓯᒪᔪᑦ 
ᐱᐅᔪᒥᒃ ᐃᓚᐅᔪᕕᓂᐅᓂᕐᒥᓄᑦ ᐊᒻᒪᓗ 
ᐃᑲᔪᕐᓯᓂᕐᒥᓄᑦ ᑲᑎᒪᑎᑦᓯᓂᕐᒧᑦ ᓄᓇᕕᒻᒥᐅᓂᒃ 
ᐊᒻᒪᓗ ᑲᕙᒪᒃᑯᓂ ᐱᓇᓱᑦᑎᓄᑦ. ᑐᑭᑖᕈᑎ ᑖᑦᓱᒪ 
ᒥᑦᓵᓄᑦ ᑐᓂᔭᐅᔪᕕᓂᖅ ᔫᓂ 2024-ᒥ, ᐊᒻᒪᓗ 
ᓂᕆᐅᑦᑐᒍᑦ ᑐᓴᓚᖓᒋᐊᒥᒃ ᑐᕐᖃᑕᕐᕕᖓᓂᑦ 
ᐃᖃᓗᓐᓂᐊᓂᕐᒧᑦ ᐊᒻᒪᓗ ᐃᒪᕐᐱᓕᕆᓂᕐᒧᑦ 
ᐊᑯᓂᐅᖕᖏᑐᒥ. ᕐᒧᑦ

ᓇᓄᐃᑦ ᐆᒪᔫᒻᒥᔪᑦ ᐃᓱᒫᓗᑎᐅᓗᐊᖕᖑᐊᓯᒪᔪᖅ 
ᐆᒪᔫᑦᓱᓂ NMRWB-ᑯᓄᑦ. ᐆᑦᑐᖃᑦᑕᓯᒪᔪᑦ 
ᐱᓇᓱᐊᖃᑎᖃᕐᓂᒥᒃ ᓄᓇᕗᑦ ᐆᒪᔪᕐᓂᐊᓂᕐᒧᑦ 
ᑲᒪᒋᔭᖃᕐᓂᒧᑦ ᑲᑎᒪᔨᖏᓐᓂᒃ ᐋᕐᕿᓱᐃᖃᑎᒌᓗᒋᑦ 
ᐊᑦᔨᒌᓂᒃ ᑲᒪᒍᑎᐅᒐᔭᕐᑐᓂᒃ ᐃᓱᒪᒋᔭᓕᓐᓂᒃ 
ᑕᒪᖏᓐᓂᒃ ᓄᓇᒋᔭᐅᔪᓂ ᐃᓱᒫᓗᑎᖏᓐᓂᒃ ᑭᓯᐊᓂ 
ᐱᓀᓗᑕᖃᖃᑦᑕᓚᐅᕐᑐᑦ ᐱᒍᓐᓇᑎᑦᓯᖏᑦᑐᓂᒃ 
ᑕᒪᖏᓐᓂᒃ ᑲᑎᒪᔨᓂᒃ ᐊᖏᖃᑎᒌᓐᓂᒧᑦ 
ᑎᑭᐅᑎᓂᕐᒧᑦ ᐊᒻᒪᓗ ᐱᓇᓱᐊᕐᓂᖅ ᑲᔪᓯᒋᐊᖃᓚᖓᔪᖅ 
ᐋᕐᕿᓱᐃᓗᑎᒃ ᐊᑦᔨᒌᓂᒃ ᐊᐅᓚᑦᓯᒍᑎᐅᒐᔭᕐᑐᓂᒃ 
ᓲᓱᒋᔭᖃᕐᑐᓂᒃ ᑕᒪᖏᓐᓄᑦ ᑲᑎᒪᔩᑦ ᐃᓱᒪᒋᔭᖏᓐᓄᑦ.

ᒫᓐᓇᐅᔪᖅ, NMRWB-ᑯᑦ ᑕᑯᓐᓇᓂᓖᑦ ᐸᕐᓇᓯᒪᐅᑎᓂᒃ 
ᐱᓇᓱᐊᖃᑎᖃᕐᓂᒥᒃ ᐊᐅᓚᑦᓯᔨᐅᖃᑎᒌᓂᒃ 
ᐋᕐᕿᓱᐃᓂᕐᒥᒃ ᐅᓄᕐᓂᕆᒋᔭᐅᒋᐊᓕᓐᓄᑦ ᐆᒪᔪᕐᑕᐅᔪᑦ 
ᐱᑕᖃᕈᓐᓀᑎᑦᓯᓂᕐᒥᒃ ᑭᓪᓕᖃᕐᑎᑕᐅᔪᓄᑦ 
(NQL) NMR-ᑯᓐᓄᑦ ᓇᓄᕐᓅᓕᖓᔪᓂᒃ. 
ᑖᓐᓇ ᐱᓇᓱᐊᕐᑕᐅᔪᖅ ᑲᔪᓯᓚᖓᔪᖅ  
ᓄᑖᒥ ᐊᕐᕌᒍᕆᓚᖓᔭᕗᓐᓂ 2024-25-ᒥ.

NMRWB ᐊᐅᓚᑦᓯᔨᒻᒪᕆᐅᕗᖅ ᐱᒍᓐᓇᕕᖃ3ᓂᒥᒃ 
ᐆᒪᔪᓂᒃ ᐊᒻᒪᓗ ᓯᕗᓪᓕᐹᖅ ᑲᒪᒋᔭᖓ ᐆᒪᔪᐃᑦ 
ᑲᒪᒋᔭᐅᓂᖏᑦ NMR-ᒥ.

ᑖᓐᓇ ᐃᓚᐅᑎᑦᓯᔪᖅ ᑲᒪᒋᔭᖃᕐᓂᒥᒃ ᐅᑯᓂᖓ 
ᐊᐅᓚᑦᓯᓂᖓᑕ ᖃᓄᐃᓪᓗᐊᓂᖓ ᑲᑎᑦᓱᑎᒃ 
ᐱᒍᓐᓇᑎᑕᐅᔪᑦ ᑎᒍᓯᓂᕐᒧᑦ, ᓄᐃᑦᓯᓗᑎᒃ 
ᖃᑦᓯᕌᕆᐊᖃᕐᓂᖏᑦᑕ ᐊᑐᕐᑕᐅᖏᓐᓂᖓᓄᑦ 
ᐊᐅᓚᑕᐅᓂᖓ, ᐋᕐᕿᓱᐃᓗᑎᒃ ᒪᙯᒋᐊᕐᓯᒪᔪᓄᑦ 
ᐊᑭᖏᓐᓂᒃ ᐊᒻᒪᓗ ᑮᓇᐅᔭᖃᕐᑎᑕᐅᓂᖅ ᐅᕝᕙᓘᓐᓂᑦ 
ᑐᑭᒧᐊᑦᑎᓯᓂᖅ ᖃᐅᔨᓴᕐᓂᒥᒃ. ᖃᐅᔨᒋᐊᑦᓯᐊᕈᒪᒍᕕᑦ, 
ᑕᑯᒋᐊᕐᓗᒋᑦ ᐊᕕᑦᑐᓯᒪᔪᑦ 5.2.3 ᐊᒻᒪᓗ 
5.2.4 NILCA-ᒃᑯᓂ.

NMRWB ᑕᑯᓐᓇᓂᖃᖃᑦᑕᑐᖅ ᕿᓚᓗᒐᕐᓂᒃ  
ᐊᒻᒪᓗ ᐊᓯᖏᓐᓂᒃ ᐆᒪᔪᕐᓂᒃ ᐃᓂᓕᓐᓂᒃ ᐊᒻᒪᓗ 
ᐃᓅᕕᓕᓐᓂᒃ NMR-ᒥ. ᐱᓇᓱᐊᕐᓂᖅ ᑲᔪᓯᔪᖅ 
ᑐᓴᐅᒪᖃᑎᒌᓐᓂᒥ 2021-26 ᕿᓚᓗᒉᑦ 
ᑲᒪᒋᔭᐅᓂᖏᓐᓄᑦ ᐸᕐᓇᓯᒪᐅᑎᓄᑦ ᐊᓯᑦᔨᓯᒪᔪᓄᑦ 
ᐊᕐᕌᒍᓂ ᐊᒻᒪᓗ ᐱᒍᓐᓇᑎᑦᓯᓱᑎᒃ ᐃᓂᖃᕐᑎᓯᓂᕐᒥᒃ 
ᐃᓄᓐᓄᑦ ᓯᕗᓕᕐᑎᖑᓕᐅᒥᓂᕐᒧᑦ ᐊᒻᒪᓗ 
ᑲᒪᒋᔭᖃᕐᓂᒧᑦ ᑕᒪᖏᓐᓄᑦ ᐃᓄᐃᑦ ᐆᒪᔪᕐᓂᐊᓂᕐᒧᑦ 
ᐱᒍᓐᓇᐅᑎᖏᓐᓂᒃ ᐊᒻᒪᓗ ᐃᓱᒪᒋᔭᖃᕐᓂᒥᒃ 
ᐊᑐᕐᑕᐅᒋᐊᓕᓐᓂᒃ ᓲᓱᒋᔭᖃᑦᓯᐊᓂᕐᒥᒃ ᐸᐸᑦᓯᓯᐊᕐᓂᒧᑦ 
ᐃᓱᒫᓗᑎᐅᔪᓂᒃ ᐅᐊᓐᓂᖓᓂ ᑕᓯᐅᔭᕐᔪᐊᒥ 
ᕿᓚᓗᒐᖏᓐᓂ (EHB).

ᐱᓇᓱᐊᖃᑎᖃᕐᓱᑎᒃ ᐊᐅᓚᑦᓯᔨᐅᖃᑎᒌᓐᓂᒧᑦ 
ᐱᓇᓱᐊᖃᑎᒌᑦ (ᐃᒪᕐᐱᓕᕆᔩᑦ, ᒪᑭᕝᕕᒃ ᐊᒻᒪᓗ 
ᐊᖑᕕᒐᖅ/ᐊᖑᕕᒉᑦ) ᐊᑑᑎᖃᑦᑕᑐᖅ ᐱᓇᓱᐊᕐᓱᑎᒃ 
ᓄᓇᓕᓐᓂ ᒪᓕᒑᐱᓐᓄᑦ ᐊᒻᒪᓗ ᓄᐃᑦᓯᓂᕐᒥᒃ 
ᐊᐅᓚᑦᓯᒍᑎᓂᒃ ᐃᑲᔪᕐᓯᓂᕐᒧᑦ ᐸᐸᑦᓯᓯᐊᕐᓂᒧᑦ 
EHB-ᒥᒃ ᑭᓯᐊᓂ ᐊᒻᒪᓗ ᑐᑭᓯᒪᑦᓯᐊᓂᕐᒧᑦ 
ᐊᐅᓚᓂᕆᓲᖏᑦᑕ ᖃᓄᐃᑦᑑᓂᖏᓐᓂᒃ ᐊᒻᒪᓗ 
ᐊᒥᓲᓂᖏᓐᓂᒃ ᐊᐅᓂᖃᓲᓂᒃ ᑰᕝᕕᐅᔪᓂᑦ ᐊᒻᒪᓗ 
ᐃᒪᕐᓂᑦ NMR-ᒥ ᐅᐱᕐᖔᖑᑎᓪᓗᒍ. ᑲᔪᓯᔪᖅ 
ᐱᓇᓱᐊᖃᑎᒌᓐᓂᖅ ᑭᖕᖒᒪᒋᔭᐅᓚᖓᔪᖅ 
ᑐᑭᓯᑦᓯᐊᕈᒪᓂᕐᒧᑦ ᐆᒪᔪᕐᓂᒃ ᑭᓚᓗᒐᕐᓂᒃ 
ᐃᓚᐅᑎᑦᓯᓗᑕ ᐱᐅᓯᑐᖃᕐᑎᒍᑦ ᖃᐅᔨᒪᐅᓯᕐᒥᒃ 

NMRWB-ᑯᑦ ᐃᓄᓕᒫᓂᒃ ᑲᑎᒪᑎᑦᓯᓂᖃᓚᖓᔪᑦ 
ᓇᓄᐃᑦ ᒥᑦᓵᓄᑦ ᑕᕐᕿᖓᓂ ᓅᕕᒻᐱᕆ 2024-ᒥ, 
ᐃᓘᓐᓇᖏᓐᓄᑦ ᐃᓚᐅᔪᓄᑦ ᐅᖄᒍᑎᖃᕐᓂᐊᑎᓪᓗᒋᑦ 
ᖃᐅᔨᒪᔭᒥᓂᒃ ᐊᒻᒪᓗ ᑐᓴᐅᒪᔭᒥᓂᒃ NMRWB-
ᑯᓐᓄᑦ ᑐᑭᑖᕈᑎᓕᐅᕐᓗᑎᒃ NQL-ᒨᓕᖓᔪᓂᒃ 
NMR-ᑯᓐᓄᑦ ᐃᓚᐅᑎᓪᓗᒋᑦ ᑯᔩᒃᑯᑦ 
ᐃᒪᕐᐱᓕᕆᔨᖏᑦᑕ ᑲᑎᒪᔨᖏᑦ (EMRWB).

NMRWB-ᑯᑦ ᐱᓇᓱᐊᖃᑦᑕᒥᔪᑦ ᓄᑖᒥᒃ 
ᖃᓄᐃᓘᕈᑕᐅᒍᒪᔪᓂ ᐸᕐᓇᓯᒪᐅᑎᓂᒃ ᐊᕐᕌᒍᓄᑦ 
ᖁᓕᓄᑦ, 2021-ᒥᑦ 2030-31-ᒧᑦ. ᐱᓇᓱᐊᕐᓂᖅ 
ᐃᓚᐅᑎᑦᓯᔪᖅ ᓄᑕᐅᓯᓕᑎᕆᓂᕐᒧᑦ ᐱᓇᓱᑦᑐᓕᕆᓂᕐᒥ 
ᒪᓕᒐᕐᓂᒃ ᐊᒻᒪᓗ ᐱᓀᓗᑕᓂᒃ ᐆᑦᑐᑎᒋᓗᒋᑦ 
ᐊᑦᔨᒌᑦᑎᓯᓂᖅ ᐱᓇᓱᑦᑎᓂᒃ, ᑐᓴᐅᒪᖃᑦᑕᐅᑎᒍᑎᓂᒃ 
ᐱᐅᓯᐅᒥᑎᑦᓯᓂᖅ, ᑕᒪᖏᓐᓂ ᐱᓇᓱᕝᕕᒥ ᐊᒻᒪᓗ 
ᓯᓚᑖᓂ, ᖃᐅᔨᓴᕐᓂᖅ, ᐱᑦᓯᐊᓂᖏᑦ ᐆᒪᔪᓕᕆᓂᕐᒧᑦ 
ᐊᐅᓚᑦᓯᓂᕐᒧᑦ, ᐊᐅᓚᑦᓯᓂᓕᕆᕕᒃ ᐊᒻᒪᓗ ᑲᑎᒪᔩᑦ 
ᐊᐅᓚᑦᓯᕕᖃᕐᓂᒧᑦ.

ᖃᓄᐃᓘᕈᑕᐅᒍᒪᔪᓄᑦ ᐸᕐᓇᓯᒪᐅᑎ ᐋᕐᕿᓱᕐᑕᐅᒪᔪᖅ 
ᐱᖓᓱᓄᑦ ᑭᖑᓕᕇᓄᑦ. ᓯᕗᓪᓕᖅ ᑕᑯᓐᓇᓂᖃᓚᖓᔪᖅ 
ᑐᓴᐅᒪᖃᑦᑕᐅᑎᒍᑎᓂᒃ ᐊᒻᒪᓗ ᐱᓇᓱᑦᑐᓕᕆᓂᕐᒥᒃ 
ᐊᕐᕌᒍᖏᓐᓄᑦ 2021-ᒥᑦ 2025-ᒧᑦ, ᑐᖓᓕᖓ 
ᐃᒣᓕᖓᓚᖓᑎᓪᓗᒍ ᑕᑯᓐᓇᓂᖃᕐᓗᓂ 
ᑮᓇᐅᔭᓕᕆᓂᕐᒥᒃ ᐊᒻᒪᓗ ᐊᐅᓚᑦᓯᓂᓕᕆᓂᕐᒥᒃ 
ᐱᑦᓯᐊᓂᖏᓐᓂᒃ ᐊᒻᒪᓗ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᒥᒃ 
ᐊᕐᕌᒍᓄᑦ 2025-ᒥᑦ 2028-ᒧᑦ. ᐱᖓᔪᖓ 

ᑕᑯᓐᓇᓂᖃᓚᖓᔪᖅ ᐱᓗᐊᕐᑐᒥ ᐆᒪᔪᓕᕆᓂᕐᒥᒃ 
ᐊᐅᓚᑦᓯᒍᑎᓂᒃ ᐊᒻᒪᓗ ᑲᑎᒪᔨᓂᒃ ᐊᐅᓚᑦᓯᕕᖃᕐᓂᒧᑦ 
ᐊᕐᕌᒍᓄᑦ ᐊᒥᐊᒃᑯᖏᓐᓄᑦ 2028-ᒥᑦ 2032-ᒧᑦ. 
ᐱᓇᓱᓐᓂᖅ ᐊᐅᓚᑦᓯᔨᐅᖃᑎᒌᓂᒃ ᑲᔪᓯᔪᖅ 
ᐱᐅᓯᐅᒥᑎᑦᓯᓂᕐᒧᑦ ᑐᓴᐅᒪᖃᑦᑕᐅᑎᒍᑎᓂᒃ ᐊᒻᒪᓗ 
ᐋᕐᕿᓱᐃᑦᓱᑎᒃ ᒪᓕᒑᐱᓐᓂᒃ ᒪᓕᑦᑐᓂᒃ ᐊᐅᓚᑦᓯᓂᕐᒧᑦ 
ᐸᕐᓇᓯᒪᐅᑎᓂᒃ, ᐃᓄᐃᑦ ᐆᒪᔪᕐᓂᐊᓂᕐᒧᑦ 
ᐱᒍᓐᓇᐅᑎᖏᓐᓂᒃ, ᐱᐅᓯᑐᖃᑦᑎᒍᑦ ᖃᐅᔨᒪᐅᓯᕐᒥᒃ, 
ᐅᓕᕐᓀᓯᒍᑎᓄᑦ ᖃᐅᔨᓴᕐᓂᒧᑦ ᐊᒻᒪᓗ ᓴᐳᒻᒥᓂᕐᒧᑦ 
ᐃᓱᒫᓘᑎᐅᔪᓂᒃ.

ᐊᖑᕕᒐᖅ ᐊᒻᒪᓗ ᐊᖑᕕᒉᑦ ᓴᐳᒻᒥᔭᐅᓚᖓᔪᖅ 
ᐱᕙᓪᓕᐊᓂᓕᒫᖏᓐᓂ ᐊᒻᒪᓗ ᐱᕙᓪᓕᐊᑎᑦᓯᓗᑎᒃ 
ᐱᓇᓱᐊᕐᑕᐅᔪᑦᓴᒋᐊᓪᓚᓂᒃ ᐊᒻᒪᓗ ᑲᑎᒪᓂᐊᕈᓯᕐᓂᒃ 
ᖃᐅᔨᒪᑦᓯᐊᖁᓪᓗᒋᑦ ᓴᐳᒻᒥᔭᐅᓂᖏᓐᓂᒃ 
ᐱᒍᓐᓇᓯᐊᖁᓪᓗᒋᑦ ᐱᓇᓱᒋᐊᓕᖏᓐᓂᒃ ᐊᒻᒪᓗ 
ᑲᒪᒋᒋᐊᓕᖏᓐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ 
ᐱᓇᓱᐊᕐᑕᐅᔪᓂᒃ NMR-ᒥ.

ᑭᖑᓪᓕᐹᒥ, NMRWB-ᑯᑦ ᐊᖏᕐᓯᒪᔪᑦ ᓄᑖᒥᒃ 
ᑕᕐᓴᒥᒃ ᐊᒻᒪᓗ ᐱᔭᕇᕐᐸᓕᐊᑦᓱᑎᒃ ᐃᓘᓐᓈᒍᑦ 
ᓇᓗᓀᒃᑯᑕᒥᓂᒃ. ᓂᕆᐅᒋᔭᖃᕐᐳᒍᑦ 
ᑐᓴᕐᑎᓯᓂᕆᓚᖓᔭᕗᓐᓂᒃ ᑖᑦᓱᒥᖓ ᓄᑖᒥᒃ 
ᑕᑯᑦᓴᐅᑎᑦᓯᒍᑎᒥᒃ ᖃᓂᑦᑐᒥ ᓯᕗᓂᕆᓚᖓᔭᕗᓐᓂ.

ᑲᑎᒪᔨᖏᑦ ᐊᒻᒪᓗ ᐱᓇᓱᑦᑎᖏᑦ 
NMRWB ᐅᑯᐊᖑᕗᑦ

NMRWB

PO Box 433

Inukjuak, Quebec, 
J0M 1M0

Tel: (819) 254-8667

ᐃᑦᓯᕙᐅᑕᖅ 
ᐁᐅᓛ ᒥᑦᑐᖅ – (imetuq@nmrwb.ca)

ᒪᑭᕝᕕᑯᑦ ᑎᒡᒍᐊᓯᒪᔭᖓ 
ᓴᓚᒦᕙ ᐅᐃᑖᓗᑦᑐᖅ – (sweetaltuk@nmrwb.ca)

ᒪᑭᕝᕕᑯᑦ ᑎᒡᒍᐊᓯᒪᔭᖓ 
ᕚᓕ ᓵᓐᑕ – (vsaunders@nmrwb.ca)

ᒪᑭᕝᕕᑯᑦ ᑎᒡᒍᐊᓯᒪᔭᖓ 
ᔦᐱᑎ ᐋᓇᖃᑕᒃ – (zannahatak@nmrwb.ca)

ᓄᓇᕘᑦᒥ ᑎᒡᒍᐊᑕᐅᓯᒪᔪᖅ 
ᔩᒥ ᐋᑲᕙᒃ – (jakavak@nmrwb.ca)

ᐊᕙᑎᒧᑦ ᐊᒻᒪᓗ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ 
ᑲᓇᑕᒥ ᑎᒡᒍᐊᑕᐅᓯᒪᔪᖅ 
ᔮᓐ ᐱᐊᕐ ᓴᕚ – (jpsavard@nmrwb.ca)

ᑐ3ᖃᑕ3ᕕᖓᓂᑦ ᐃᖃᓗᓕᕆᓂ3ᒧᑦ ᐊᒻᒪᓗ 
ᐃᒪ3ᐱᓕᕆᓂ3ᒧᑦ ᑎᒡᒍᐊᑕᐅᓯᒪᔪᖅ
ᒣᒃ ᖃᒥᐊᓪ – (mhammill@nmrwb.ca)

ᐳ3ᑐᓂ3ᓴᒥ ᑐᑭᒧᐊᑦᑎᓯᔨ
ᑖᒥ ᐹᓕᓴ – (tpalliser@nmrwb.ca)

ᑐᑭᒧᐊᑦᑎᓯᔨ ᐆᒪᔪᐃᑦ ᑲᒪᒋᔭᐅᓂᖏᓐᓄᑦ 
ᒫᒃ ᐹᔅᑐᕕᓪᑦ – (mbasterfield@nmrwb.ca)

ᐆᒪᔪᓕᕆᔨ 
ᕗᔮᓐᑭ ᔮᓐ-ᑳᓅ – (fjgagnon@nmrwb.ca)

ᐆᒪᔪᓕᕆᔨ 
ᓯᐊᔭ ᑳᓐ – (skhan@nmrwb.ca)

ᐆᒪᔪᓄᑦ ᐱᓇᓱᑦᑎ 
ᐋᑕᓯ ᐹᓪᓚᔮᖅ – (apadlayat@nmrwb.ca)

ᓄᓇᓕᓐᓂ ᖃᐅᔨᓴ3ᓂᒧᑦ ᐊᑕᐅᑦᓯᑰ3ᑎᓯᔨ
ᕃᖏ ᑯᑭᐊᐱᒃ – (rkokiapik@nmrwb.ca)

ᐊᐅᓚᑦᓯᓂᓕᕆᓂ3ᒧᑦ ᐃᑲᔪ3ᑎ
ᒥᐊᔨ ᒣᓇ – (administration@nmrwb.ca)

ᓄᐃᑕᑎᑕᐅᔪᑦ
ᕐᑲᐅᔨᓴᕐᑏᑦ

ᑎᓂᓐᓂᒥᐅᑌᑦ
2021-ᒥᓂᑦ, ᖃᐅᔨᓴᕐᓂᒧᑦ ᐱᓇᓱᖃᑎᒌᑦ 
ᐃᓕᓐᓂᐊᕕᕐᔪᐊᖓᓂ ᓚᕚᓪ ᐱᒋᐊᕐᑐᕕᓃᑦ 
ᐱᓇᓱᐊᖃᑎᒌᓐᓂᒧᑦ ᖃᐅᔨᓴᕐᓂᒧᑦ ᐱᓇᓱᐊᕐᑕᐅᔪᒧᑦ 
ᐊᖑᕕᒐᕐᓗ ᐊᒻᒪᓗ ᐊᒥᓱᒐᓓᑦ ᐊᖑᕕᒑᐱᒃᑯᑦ 
ᑕᑯᓐᓇᓂᖃᕐᓱᑎᒃ ᑎᓂᓐᓂᒥᐅᑕᓂᒃ (ᑎᓂᓐᓂᒦᓲᓂᒃ 
ᐃᓂᖃᕐᓱᑎᒃ). ᑖᓐᓇ ᐱᓇᓱᐊᕐᑕᐅᔪᖅ, 
ᐱᒍᒪᓕᕐᑎᑕᐅᓯᒪᑦᓱᑎᒃ ᐊᓪᓚᑕᕕᓂᖏᓐᓄᑦ ᒥᑎᐊᕐᔪᖅ 
ᓇᑉᐹᓘᑉ, ᓄᐃᑕᑎᑦᓯᔪᖅ ᐊᔪᒉᑦᑐᒥᒃ ᑎᓂᓲᖑᓂᖓᓂᒃ 
ᑕᕆᐅᕐᒥᐅᑕᓂᒃ ᐅᖓᕙᒥ, ᓄᐃᑦᓯᓱᓂ 
ᐅᓕᕐᓀᓯᒍᑎᓂᒃ ᐊᒻᒪᓗ ᓄᓇᕕᒻᒥᐅᑦ 
ᐱᐅᓯᑐᖃᖓᓂᒃ.

ᑐᕌᒐᕗᑦ:

((1))	 ᐊᓪᓚᓗᒋᑦ ᐱᐅᓯᑐᖃᑦᑎᒍᑦ ᖃᐅᔨᒪᐅᓰᑦ 
ᑎᓐᓂᓂᒥᑦᑐᑦ;

((2))	 ᑐᑭᓯᒋᐊᑦᓯᐊᓗᒋᑦ ᖃᓄᖅ ᑖᒃᑯᐊ 
ᓂᖀᑦ ᐃᑲᔪᕐᓯᓱᖑᒻᒪᖔᑕ ᐃᓗᓯᕗᓐᓄᑦ 
ᐊᒻᒪᓗ ᖃᓄᐃᖕᖏᓯᐊᕐᓂᒧᑦ ᐊᒻᒪᓗ;

((3))	ᐃᓕᑦᓯᓕᐅᒥᓗᑕ ᐆᒪᔪᐃᑦ ᓇᔪᒐᖏᓐᓂᒃ 
ᑖᒃᑯᓇᓂ ᑕᕆᐅᕐᒥᐅᑕᓂ.

ᑕᓯᐅᔭᒥ, ᑲᖏᕐᓱᒃ ᐊᒻᒪᓗ ᐃᓄᑦᔪᐊᖅ, 
ᐱᒋᐊᕐᑎᓯᓚᐅᔪᒍᑦ ᐅᒥᐊᕐᓂᒃ ᕿᓂᕐᑎᓱᒋᑦ 
ᑎᓂᓐᓂᒥᐅᑕᓂᒃ ᓄᐊᒍᓐᓇᑕᕗᓐᓂᒃ ᐊᒡᒐᕗᓐᓄᑦ 
ᑎᓂᓐᓂᒥ ᐊᒻᒪᓗ ᐃᑎᓂᖓᓂ ᐃᒣᑦ ᐊᑐᕐᓗᑎᒃ 
ᑕᓯᐅᔭᕐᔪᐊᒥ ᐅᕕᓗᕐᑕᐅᑎᖓᓂᒃ! ᐊᑦᔨᐸᓱᖓᓂᒃ 
ᐊᐅᓚᓂᖃᓯᓚᐅᔪᒻᒥᔪᒍᑦ ᐅᑭᐅᒥ ᑲᖏᕐᓱᔪᐊᒥ ᓘᑲᓯ 
ᓇᑉᐹᓗᒃ ᑕᑯᑎᑦᓯᓚᐅᔪᖅ ᐅᕙᑦᑎᓂᒃ ᓯᓚᕐᔪᐊᖓᓂᒃ 
ᓯᑰᑉ ᐊᑖᓂ ᐊᒻᒪᓗ ᑲᖏᕐᓱᐊᓗᑦᔪᐊᒥ, ᑭᐊᓂ 
ᐊᕐᓇᑐᒃ ᐱᓇᓱᖃᑎᑦᑎᓂᒃ ᐊᒻᒪᓗ ᓄᓇᓕᐅᑉ 
ᐊᓯᖏᓐᓂ ᐃᓚᐅᔪᓂᒃ ᓯᑯᓕᐊᕐᑎᓯᔪᕕᓂᖅ 
ᐅᕕᓗᕐᑕᕆᐊᕐᓱᑎᒃ ᑕᓯᑲᓪᓚᐅᑉ ᓴᓂᐊᓄᑦ. 
ᐃᓚᐅᓯᒪᒻᒥᔪᒍᑦ ᐃᒪᓕᕆᔩᑦ ᐅᓕᕐᓀᓯᓂᕐᒧᑦ ᐊᒻᒪᓗ 
ᐃᓗᕐᖁᓯᕐᒧᑦ ᓄᓇᒦᓐᓄᒧᑦ ᒪᙯᓐᓂᒧᑦ ᖃᐅᔨᓴᕐᓱᑕ 
ᖃᓄᖅ ᑕᕆᐅᖑᓂᖓ ᐊᒻᒪᓗ ᓂᓪᓕᓇᕐᓂᖓᓂᒃ 
ᖃᓄᐃᓕᖓᓂᖓᓂᒃ ᐅᕕᓗᐃᑦ ᐊᓯᑦᔨᓲᖑᒻᒪᖔᑕ 
ᐊᒻᒪᓗ ᒪᕐᕋᓕᒃ-ᐅᖑᓐᓂᐊᕕᒻᒧᑦ ᖃᐅᔨᓴᕐᕕᒃ 
ᐊᒻᒪᓗ ᐃᓄᐃᑦ ᖃᐅᔨᒪᐅᓯᖏᓐᓄᑦ ᒪᙯᕝᕕᒃ 
ᖃᐅᔨᓴᕐᕕᒋᓯᒪᔭᕗᑦ ᕿᕐᖁᐊᑦ ᐃᓂᖏᓐᓂᒃ 

ᐊᖏᔫᑦᓱᑎᒃ ᑕᑯᔭᐅᒍᓐᓇᑐᑦ ᖁᒻᒧᐊᑎᑕᐅᓯᒪᔪᒃᑯᑦ 
ᐊᓂᕐᓂᖃᖕᖏᑐᒥ! ᐃᓘᓐᓇᑎᒃ ᖃᐅᔨᓴᐅᑏᑦ 
ᑎᒍᓯᒪᔭᕗᑦ ᐊᐅᓪᓚᑎᑕᐅᓯᒪᔪᑦ ᖃᐅᔨᓴᕐᑕᐅᕕᒻᒧᑦ 
ᐃᓕᓐᓂᐊᕕᕐᔪᐊᖓᕗᑦ ᓚᕚᓪ. ᑲᔪᓯᑦᓱᑕ ᖃᐅᔨᓴᕐᓂᒧᑦ 
ᑖᒃᑯᓂᖓ ᓂᕿᓂᒃ, ᐊᓕᐊᓱᑉᐳᒍᑦ ᑐᓴᕐᑎᓯᒋᐊᒥᒃ 
ᐃᑲᔪᕐᓯᓂᖃᑦᓯᐊᓂᖏᓐᓂᒃ ᐆᒪᑦᓯᐊᕆᓐᓇᑐᓄᑦ 
(ᑎᒥᕗᓐᓂ ᐱᑕᖃᕆᐊᓖ ᐊᖏᔫᖕᖏᑐᓂᒃ) 
ᐊᒻᒪᓗ ᐱᐅᔫᑦᓱᓂ ᐊᓇᑦᓴᒥᒃ ᐊᕿᓕᓴᐅᑎᐅᑦᓱᓂ 
(ᑯᐊᓐᓃᑦ) ᓄᑭᑦᓯᐊᖃᕐᑎᓯᒍᑏᑦ (ᐅᕕᓗᐃᑦ, 
ᐊᒻᒨᒪᔪᐃᑦ, ᐊᓯᖏᓪᓗ).

ᓇᑯᕐᒦᖁᒍᑦ ᐃᓘᓐᓇᖏᓐᓄᑦ ᓄᓇᓕᓐᓂᒥᐅᓄᑦ 
ᐃᓚᐅᔪᕕᓂᕐᓄᑦ, ᐃᓚᐅᑦᓯᐊᓯᒪᒻᒪᑕ ᐅᕙᑦᑎᓄᑦ, 
ᐃᑲᔪᕈᒪᓂᖃᑦᓯᐊᓱᑎᒃ ᐊᒻᒪᓗ ᖃᐅᔨᒪᔭᒥᓂᒃ 
ᑖᒃᑯᓇᓂ ᐊᐱᕆᓂᖃᕐᑎᓗᑕ ᐊᒻᒪᓗ 
ᐊᐅᓚᓂᖃᕐᑎᓗᑕ. ᓇᑯᒦᖁᒍᑦ ᐱᓇᓱᖃᑎᑦᑎᓄᑦ 
ᑎᒥᐅᔪᓄᑦ ᐃᑲᔪᑦᓯᐊᓂᕆᖃᑦᑕᑕᖏᓐᓄᑦ: 
ᐊᖑᕕᒐᖅ, ᐊᖑᕕᒑᐲᑦ (ᑕᓯᐅᔭᖅ, ᑲᖏᕐᓱᔪᐊᖅ, 
ᑲᖏᕐᓱᐊᓗᑦᔪᐊᖅ, ᐃᓄᑦᔪᐊᖅ, ᑲᖏᕐᓱᒃ 
ᐊᒻᒪᓗ ᐳᕕᕐᓂᑐᖅ), ᓯᕆᕕᒃ, Sentinelle 
Nord, ArcticNet, Chaire Littoral, 
ᑲᓇᑕᒥ ᐅᓕᕐᓀᓯᓂᕐᒧᑦ ᖃᐅᔨᓴᕐᕕᒃ

ᒫᓐᓇᐅᔪᖅ ᐱᓇᓱᐊᕐᑐᒍᑦ ᑐᓴᐅᒪᑎᑦᓯᒍᑎᓂᒃ 
ᐱᐅᓂᕐᓴᓂᒃ ᐃᓕᑦᓯᓄᑦ ᓄᐃᑎᑕᐅᔪᓄᑦ! 
ᐃᓱᒪᒋᔭᖃᕈᕕᑦ ᐅᕝᕙᓘᓐᓃᑦ ᐊᐱᕆᐅᑎᑦᓴᖃᕈᕕᑦ, 
ᖃᐅᔨᒋᐊᕐᕕᒋᒍᓐᓇᖃᑦᑎᒍᑦ ᐅᕗᖓ 
khmir@ulaval.ca | gevac10@ulaval.ca

ᑳᓯᕝ ᒥᔮᓐᑕ

ᐃᖃᓗᑉᐲᑦ
ᖃᐅᔨᓴ3ᓂᖃ3ᓂᖅ ᓯᕗᓂᑦᓴᖓᓂᒃ 
ᐅᖓᕙᒥ, ᐃᖃᓗᑉᐱᓂᒃ ᐃᖃᓗᓐᓂᐊᓂᖅ 
ᐊᒻᒪᓗ ᓄᓇᕕᒻᒥᐅᑦ ᐃᓚᐅᓂ3ᒧᑦ 
ᑕᑯᓐᓇᖑᐊ3ᑕᐅᔪᑦ

ᑕᑯᓐᓇᖑᐊᕐᑕᐅᔪᑦ ᐊᑑᑎᑐᐃᓐᓇᕆᐊᓖᑦ 
ᑐᑭᓯᓇᕐᑎᓯᒍᑎ ᓯᕗᓂᕐᒥ. ᐊᑐᕐᑕᐅᓲᑦ ᓯᓚᕐᔪᐊᓕᒫᒥ 
ᑐᑭᓯᑎᑦᓯᒍᑎᐅᑦᓱᑎᒃ ᑐᑭᑖᕆᓂᕐᒧᑦ, ᐃᓄᐃᑦ 
ᓄᓇᖓᓐᓂᒐᓴᒃ ᑐᑭᓯᑎᑦᓯᓂᕐᒧᑦ ᐃᓄᓐᓄᑦ 
ᓯᕗᓕᕐᑕᐅᔪᒥᒃ ᐃᖃᓗᓐᓂᐊᓂᕐᒧᑦ ᑲᒪᒋᔭᖃᕐᓂᒧᑦ. 
ᑕᑯᓐᓇᖑᐊᕐᑕᐅᔪᑦ ᐋᕐᕿᓱᐃᖃᑎᒌᒍᑕᐅᔪᑦ ᐊᑕᐅᑦᓯᑯᑦ 
ᓄᐃᑦᓯᓱᑎᒃ ᐊᑦᔨᒌᖕᖏᑐᓂᒃ ᖃᐅᔨᒪᓂᐅᔪᓂᒃ, 
ᐱᓇᓱᐊᕈᑎᑎᒍᑦ ᑌᔭᐅᕐᑎᒍᑦ ᐃᓚᐅᓂᕐᒧᑦ 
ᑕᑯᓐᓇᖑᐊᕐᑕᐅᔪᑦ ᐸᕐᓇᑕᐅᓂᖓ. ᐃᓚᒋᐊᕈᑎᐅᑎᓪᓗᒍ 
ᓄᐃᑦᓯᓂᕐᒧᑦ ᒪᓕᒐᕐᓄᑦ-ᓈᒻᒪᓈᕐᑐᓂᒃ 
ᑕᑯᓐᓇᖑᐊᕐᓂᒧᑦ, ᑖᓐᓇ ᐱᓇᓱᐊᕐᓂᐅᔪᖅ 
ᐱᒍᓐᓇᑎᑦᓯᔪᖅ ᐅᕙᑦᑎᓂᒃ ᐃᓕᑦᓯᖃᑦᑕᐅᑎᓂᕐᒥᒃ 
ᐊᒻᒪᓗ ᐋᕐᕿᓱᐃᓂᕐᒥᒃ ᓄᑖᓂᒃ ᐱᒍᓐᓇᐅᑎᓂᒃ 
ᐊᒻᒪᓗ ᐃᓱᒪᒋᔭᐅᔪᓂᒃ. ᑖᓐᓇ ᐱᓇᓱᐊᕐᑕᐅᔪᖅ 
ᑐᕌᒐᓕᒃ ᑲᑎᑎᑦᓯᓂᕐᒥᒃ ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᐊᒻᒪᓗ ᐅᓕᕐᓀᓯᓂᕐᒧᑦ ᖃᐅᔨᒪᐅᓯᕐᒥᒃ ᐋᕐᕿᓱᐃᓂᕐᒥᒃ 
ᑕᑯᓐᓇᖑᐊᕐᑕᐅᔪᓂᒃ ᓄᓇᓕᓐᓂ 2080-ᒧᑦ, ᐃᒫᒃ, 
ᒪᕐᕉᓂ ᑭᖑᕚᕇᓂᓕᕈᑦᑕ ᐅᓪᓗᒥ ᐱᒋᐊᕐᓗᒍ. 
ᑐᕌᒐᖓ ᐋᕐᕿᓱᐃᓂᕐᒥᒃ ᑕᑯᓐᓇᖑᐊᕐᑕᐅᔪᓂᒃ ᓯᕗᓂᕐᒥ 
ᐃᖃᓗᑉᐱᓂᒃ ᐃᖃᓗᓕᕆᓂᕐᒧᑦ ᐊᒻᒪᓗ ᐊᑐᕋᑦᓴᓂᒃ 
ᐱᕙᓪᓕᐊᑎᑦᓯᓂᕐᒧᑦ ᓄᓇᓕᓐᓂ, ᐊᒻᒪᓗ ᐊᕐᖁᓯᐅᕐᓂᖅ 
ᐱᔭᐅᑎᑦᓯᓂᕐᒧᑦ ᑲᔪᓯᒍᓐᓇᑐᓂᒃ ᐃᖃᓗᓕᕆᓂᕐᒧᑦ 
2080-ᖑᓕᕐᐸᑦ. ᐃᓚᐅᓂᕐᒧᑦ ᑕᑯᓐᓇᖑᐊᕐᑕᐅᔪᓄᑦ 
ᐸᕐᓇᓯᒪᐅᑎᓄᑦ ᐱᕙᓪᓕᐊᓂᖅ ᐊᑯᓃᕐᓂᓕᒃ  
ᐊᕐᕌᒍᓄᑦ ᒪᕐᕉᓄᑦ, ᓴᓇᓂᖅ ᐊᐱᕆᐅᑎᓂᒃ ᐊᒻᒪᓗ 
ᑕᑯᓐᓇᓂᕐᒧᑦ ᐱᓇᓱᐊᖃᑎᒌᓂᒃ 52-ᓄᑦ ᓄᓇᕕᒻᒥᐅᓄᑦ 
ᑲᖏᕐᓱᐊᓗᑦᔪᐊᒥ, ᑲᖏᕐᓱᒃ ᐊᒻᒪᓗ ᐊᐅᐸᓗᒻᒥ 
ᐱᒋᐊᕐᑐᕕᓃᑦ 2022-ᒥ ᑭᖑᓂᐊᓂ ᒪᕐᕉᓂᒃ 
ᐊᕐᕌᒍᓐᓂᒃ ᖃᐅᔨᒋᐊᕐᕕᖃᖃᑦᑕᓚᐅᕐᓱᑎᒃ  
(2020-22). ᑌᒪ, ᓯᕗᓪᓕᐹᖅ ᑲᑎᒪᓂᐊᕈᓯᖃᕐᓂᖅ 
ᐊᑑᑎᔪᕕᓂᖅ ᑰᑦᔪᐊᒥ ᓅᕕᒻᐱᕆ 27-28,  
2023-ᒥ, ᐱᓇᓱᐊᖃᑎᖃᕐᓱᑎᒃ Sentinel North 
ᐱᓇᓱᐊᕐᑕᐅᔪᒥᒃ. ᑖᓐᓇ ᑲᑎᒪᓂᐊᕈᓯᒃ 
ᑲᑎᑎᑦᓯᔪᕕᓂᖅ 17-ᓂᒃ ᐃᓚᐅᔪᓂᒃ ᓄᓇᕕᒻᒥᐅᓂᒃ 
ᓇᓗᓀᕐᓯᓂᕐᒧᑦ ᐊᓯᑦᔨᒪᕆᓐᓂᒧᑦ ᐊᑦᑐᐃᓂᖃᕐᑐᒧᑦ 
ᐃᖃᓗᑉᐱᓂᒃ 2080 ᑎᑭᓪᓗᒍ ᐊᒻᒪᓗ ᐱᐅᔪᓂᒃ 
ᐃᖃᓗᓐᓂᐊᓂᕐᒧᑦ ᐱᒋᐊᕐᑎᑕᐅᔪᓂᒃ ᓄᓇᕕᒻᒥ 
ᐃᓄᐃᑦ ᑕᑯᒍᒪᔭᖏᓐᓂᒃ ᐱᕈᕐᐸᓕᐊᑎᓪᓗᒋᑦ ᓯᕗᓂᕐᒥ. 

ᒫᔨᐊᓐ ᕙᓚᕐᑑ

ᐱᓇᓱᐊᕐᑕᐅᔪᖅ ᐱᕙᓪᓕᐊᓂᖃᕐᓯᒪᔪᖅ ᑐᖓᓕᖓᓂ 
ᑲᑎᒪᓂᐊᕈᓯᕐᒥ ᐊᐅᐸᓗᒻᒥ ᒫᑦᔨ 5-ᒥᑦ 7-ᒧᑦ, 
2024-ᒥ, ᑲᑎᑎᑦᓯᓱᓂ 16-ᓂᒃ ᐃᓚᐅᔪᓂᒃ ᑕᓪᓕᒪᓂ 
ᓄᓇᓕᓐᓂ ᐱᓯᒪᔪᓂᒃ ᐅᖓᕙᒥᐅᔭᕐᓂᒃ 
(ᑲᖏᕐᓱᐊᓗᑦᔪᐊᖅ, ᑰᑦᔪᐊᖅ, ᑕᓯᐅᔭᖅ, ᑲᖏᕐᓱᖅ 
ᐊᒻᒪᓗ ᐊᐅᐸᓗᒃ) ᐊᒻᒪᓗ ᑭᒡᒐᑐᕐᑎᖏᓐᓂᒃ ᑯᐯᒻᒥ 
ᐆᒪᔪᓕᕆᓂᕐᒧᑦ ᑐᕐᖃᑕᕐᕕᖓᓂ (ᑐᕐᖃᑕᕐᕕᖓ 
ᐊᕙᑎᓕᕆᓂᕐᒧᑦ ᓄᖑᑎᑦᓯᒐᓱᐊᕐᓂᒧᑦ ᓯᓚᐅᑉ 
ᐊᓯᑦᔨᐸᓪᓕᐊᓂᖓᓄᑦ, ᐅᒫᔪᕐᓄᑦ ᐊᒻᒪᓗ 
ᒥᕐᖑᐃᓯᕐᕕᓄᑦ). ᐱᖓᓱᑦ ᑕᑯᓐᓇᖑᐊᕐᑕᐅᔪᑦ 
ᓯᕗᓂᕐᒥ ᐆᒪᔪᐃᑦ ᓇᔪᒐᖏᓐᓂ, ᐃᖃᓗᓕᕆᓂᕐᒥ 
ᐊᒻᒪᓗ ᓄᓇᕕᒻᒥᐅᓂ 2080-ᒧᑦ ᑎᑭᓪᓗᒍ 
ᐋᕐᕿᓱᐃᖃᑎᒌᓐᓂᖅ, ᓄᐃᑕᑎᑦᓯᔪᓂᒃ ᐃᓚᐅᑎᑦᓯᔪᓂᒃ 
ᐊᑦᔨᒌᖕᖏᑐᓂᒃ ᓯᕗᓂᕐᒥ ᓄᐃᕙᓪᓕᐊᔪᓂᒃ ᐅᖓᕙᒥ, 
ᐊᒻᒪᓗ ᐋᕐᕿᒋᐊᕈᑎᑦᓴᖅ ᐋᕐᕿᓱᐃᓂᕐᒥᒃ 
ᑲᔪᓯᑦᓯᐊᕈᓐᓇᑐᒥᒃ ᐃᖃᓗᓕᕆᓂᕐᒥᒃ. ᑖᓐᓇ 
ᐱᕙᓪᓕᐊᔭᐅᓂᖓ ᓄᐃᑕᑎᑦᓯᔪᖅ ᖃᓄᓪᓗᐊᖅ 
ᐊᖏᔫᓂᖃᕐᒪᖔᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ, 
ᐊᒻᒪᓗ ᓚᖓᓂᖓᓄᓪᓗ, ᐊᖏᔪᒥᒃ ᐊᓯᑦᔩᓚᖓᓂᖓᓂᒃ 
ᓄᓇᕕᒻᒥᒃ. ᐊᒥᓱᖕᖑᐸᓪᓕᐊᓂᖏᑦ ᐆᒪᔪᐃᑦ ᖃᓪᓗᓈᑦ 
ᓄᓇᖏᓐᓂᑦ ᐊᒻᒪᓗ ᓱᕐᕃᓂᖏᑦ ᐃᖃᓗᑉᐱᓂᒃ 
ᓄᐃᑕᓂᕐᐸᐅᔪᖅ ᐱᓗᐊᕐᑐᒥ ᐃᓱᒫᓗᓐᓇᑐᖅ ᐊᒻᒪᓗ 
ᓱᕐᕃᓂᓕᒃ. ᐊᒥᓱᒐᓓᑦ ᐋᕐᕿᒍᑎᐅᒍᓐᓇᑐᑦ 
ᓄᐃᑎᑕᐅᓯᒪᔪᑦ ᐱᐅᓂᕐᓴᒥᒃ ᓯᕗᓂᕐᒥ ᓄᐃᑎᑦᓯᓂᕐᒧᑦ 
ᐅᑯᐊᖑᕗᑦ ᓄᓇᒦᓪᓗᑎᒃ ᐱᓇᓱᐊᕐᑕᐅᔪᑦ, ᓂᕐᓯᐅᓂᕐᒧᑦ 
ᖃᐅᔨᒪᔭᒥᓂᒃ ᐅᖄᒍᑎᖃᕐᓂᖅ ᐃᖃᓗᐃᑦ ᒥᑦᓵᓄᑦ, 
ᐊᒻᒪᓗ ᐊᑐᕐᑕᐅᓂᖏᓐᓄᑦ ᓄᑖᑦ ᐱᓇᓱᐊᕈᑏᑦ 
ᐱᐅᓯᑐᖃᕐᑎᒍᑦ ᐱᓇᓱᐊᕈᑎᓂᒃ 
ᐊᑐᕐᑕᐅᑎᑦᓯᒋᐊᓪᓚᓂᕐᒧᑦ. ᐱᓇᓱᐊᕐᑐᒍᑦ ᑐᓴᕐᑎᓯᒍᑎᒥᒃ 
ᓄᐃᑕᑎᑦᓯᔪᒥᒃ ᐱᖓᓱᓂᒃ ᑕᑯᓐᓇᖑᐊᕐᑕᐅᔪᓂᒃ 
ᐊᒻᒪᓗ ᓀᑦᑐᒥᒃ ᑕᑯᓐᓇᕋᑦᓴᒥᒃ.

ᑖᓐᓇ ᐱᓇᓱᐊᕐᑕᐅᔪᖅ ᐃᓚᒋᔭᐅᔪᕕᓂᖅ ᒫᔨᐊᓐ ᕙᓚᕐᑑ 
ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᕇᕐᓂᒧᑦ ᖃᐅᔨᓴᕐᓂᒧᑦ 
ᐃᓕᓐᓂᐊᕕᕐᔪᐊᖓᓂ ᓚᕚᓪ ᐊᒻᒪᓗ ᐃᓚᐅᔪᖅ ᓯᐊᔭ ᐴᓪᑖᒃ, 
ᔫᓕ ᒦᑦᔪ, ᓄᓇ ᐊᑉᐹᖃᑦᑕᒃ, ᑎᕝ-ᐋᓂ ᑭᐊᓂ, ᕕᕈᓂᒃ 
ᓇᑑ, ᔮᓐ-ᓯᐸᔅᑎᐊᓐ ᒧᐊ ᐊᒻᒪᓗ ᒥᓚᓂ ᓚᒥᐊ. 
ᐱᓇᓱᐊᖃᑎᖃᕐᓯᒪᕗᒍᑦ ᐊᖑᕕᒐᒃᑯᓂᒃ ᑲᖏᕐᓱᐊᓗᑦᔪᐊᒥ, 
ᑰᑦᔪᐊᖅ, ᑕᓯᐅᔭᖅ, ᑲᖏᕐᓱᒃ ᐊᒻᒪᓗ ᐊᐅᐸᓗᒃ ᐊᒻᒪᓗ 
ᓇᑯᕐᓴᖁᒍᑦ ᐃᑲᔪᕐᓂᖏᓐᓄᑦ ᐊᒻᒪᓗ ᓯᕗᓕᕐᓂᖏᓐᓄᑦ. ᑖᓐᓇ 
ᐱᓇᓱᐊᕐᑕᐅᔪᖅ ᑮᓇᐅᔭᖃᕐᑎᑕᐅᕙᓪᓗᑐᖅ FISHES-ᑯᓐᓄᑦ 
(Genome Canada) ᐊᒻᒪᓗ MARAT (Belmont Forum).

ᓄᑖᒥᒃ ᐊᓪᓚᕕᒻᒪᕆᖃᓕ3ᖁᒍᑦ
ᓄᑖᖅ ᐊᖑᕕᒐᒃᑯᑦ ᐊᓪᓚᕕᒻᒪᕆᖓ ᑕᓯᐅᔭᕐᒥ 
ᐅᒃᑯᐃᑕᐅᓚᐅᔪᕗ ᒣ 15, 2024. ᐳᕐᑐᓂᕐᓭᑦ 
ᐱᓇᓱᑦᑏᓗ ᑲᑎᖕᖓᓚᐅᔪᕗᑦ ᑌᑲᓂ ᐱᓇᓱᐊᕈᓯᕐᒥ 
ᐅᒃᑯᐃᑕᐅᓂᖃᕐᓱᓂᓗ ᐊᖑᕕᒐᒃᑯᑦ ᐊᓪᓚᕕᖓ. 
ᑖᕗᖕᖓᓯᐊᓗᐅᔪᐃᑦ. ᓇᑯᕐᒦᒃ ᑕᓯᐅᔭᕐᒥᐅᑦ 
ᑐᖕᖓᓱᑦᑎᓯᓚᐅᔪᒐᑦᓯ ᐱᓇᓱᖃᑎᒌᓂᒃ. ᓇᑯᕐᒦᕈᒪᕗᒍᑦ 
ᑲᑎᖕᖓᔨᓂᒃ, ᓄᓇᖃᕐᖄᓯᒪᔪᑦ ᑲᒪᔨᐅᓂᕐᒧᑦ 
ᐱᓇᓱᐊᕐᑕᐅᓂᖓ, ᒪᑭᕝᕕᒃ, ᑲᕙᒫᐱᒃᑯᑦ ᑕᓯᐅᔭᕐᒥ 
ᐊᒻᒪᓗ ᐋᕐᕿᕕᒃ ᓄᓇᒥ ᑎᒍᒥᐊᕐᑎᑯᑦ ᑕᓯᐅᔭᒥ 
ᐃᑲᔪᕐᓂᕆᓚᐅᔭᖏᓐᓄᑦ ᑖᑦᓱᒥᖓ ᐱᒍᓐᓇᑎᑦᓯᓱᑎᒃ.

ᓇᑯ3ᒦᒃ.

ᑲᔪᖏᕐᓭᕗᒍᑦ ᐊᖑᕕᒐᒃᑯᓂᒃ ᐃᓘᓐᓇᖏᓐᓂᒃ 
ᓄᐃᑦᓯᖁᓪᓗᒋᑦ ᕿᓚᓗᒐᕐᓄᑦ ᒪᓕᒑᐱᓐᓂᒃ 
(ᐅᕝᕙᓘᓐᓃᑦ ᐆᒪᔪᕐᓂᐊᓂᕐᒧᑦ ᐸᕐᓇᓯᒪᐅᑎᓂᒃ) 
ᓄᓇᓕᒻᒥᓄᑦ. ᑐᕌᒐᖓ ᑖᑦᓱᒪ ᓄᓇᓕᓐᓂ-
ᓯᕗᓕᕐᑕᐅᔪᓂᒃ ᕿᓚᓗᒉᑦ ᑲᒪᒋᔭᐅᓂᖏᓐᓄᑦ, 
ᐱᑦᔪᑎᖃᕐᓱᓂ ᐱᐅᓂᕐᓴᒥᒃ ᐱᑕᖃᕐᑎᓯᒐᔭᕋᑦᑕ 
ᐃᒣᓗᖁᔨᒍᑎᓂᒃ ᓄᑖᓄᑦ ᕿᓚᓗᒉᑦ 
ᑲᒪᒋᔭᐅᓂᖏᓐᓄᑦ ᐸᕐᓇᓯᒪᐅᑎᓄᑦ. ᑖᓐᓇ 
ᐃᓘᓐᓇᖓ ᐃᓚᒋᔭᐅᔪᖅ ᓇᒻᒥᓂᖅ ᐊᐅᓚᒍᒪᓂᕐᒧᑦ 
ᐱᕙᓪᓕᐊᔭᐅᓂᖓᓄᑦ ᐱᓇᓱᐊᕐᓂᑎᓐᓄᑦ 
ᑐᕌᒐᓱᐊᕐᑕᐅᕗᓐᓄᑦ ᐃᒣᓗᖁᔨᒍᑏᑦ ᐊᒻᒪᓗ 
ᑐᑭᑖᕈᑏᑦ ᓴᓇᔭᐅᖃᑦᑕᑎᓪᓗᒋᑦ ᐃᓄᓐᓄᑦ 
ᐃᓄᓐᓅᓕᖓᔪᓄᑦ. ᕃᒪᓐ ᒥᑉᐱᒐᖅ ᓴᐳᒻᒥᔪᖅ 
ᑖᒃᑯᓂᖓ ᐱᓇᓱᐊᕐᑕᐅᒐᓱᐊᕐᑐᓂᒃ.

ᓂᕈᐊᕐᑕᐅᒪᓂᖕᒐᑕ 
ᐳᕐᑐᓂᕐᓭᑦ ᕐᑲᓄᖅ 
ᐊᑯᓃᕐᓂᖕᒋᑦ

ᑲᑎᖕᖓᔩᑦ ᓂᕈᐊᕐᑕᐅᒐᒥ ᒪᕐᕉᓂᒃ  
ᐊᕐᕌᒎᓐᓂᒃ ᑲᑎᖕᖓᔨᐅᓲᖑᕗᑦ. ᒪᕐᕉᒃ ᐃᓃᒃ 
ᓂᕈᐊᕐᑕᐅᓲᖑᕘᒃ. ᐅᑦᑑᑎᒋᓗᒍ: ᐊᖓᔪᕐᖄᒃ  
ᐊᒻᒪᓗ ᐊᓪᓚᑎ ᓂᕈᐊᕐᑕᐅᓚᐅᔪᒻᒪᑏᒃ  
ᓄᕕᒻᐱᕆ 2023ᖑᑎᓪᓗᒍ. ᓂᕈᐊᓕᕐᒥᐸᑕ  
ᐊᖓᔪᕐᖄᑉ ᑐᖓᓕᖓ ᐊᒻᒪᓗ ᑮᓇᐅᔭᓕᕆᔨ 
ᓂᕈᐊᕐᑕᐅᒋᐊᖃᕋᔭᕐᑑᒃ ᐊᕐᕌᒍᓕᕐᒥᐸᑦ  
ᐅᑦᑐᐱᕆ 2024ᒥ

ᕐᑭᓚᓗᒐᕐᓄᑦ 
ᒪᓕᒑᐲᑦ

ᐅᒃᑯᐃᑕᐅᓂᖕᒐ ᓄᑖᖅ 
ᐊᓪᓚᕕᒃ ᑕᓯᐅᔭᕐᒥ

